
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

@

«የሕዝቡን ሰላምና... ወደ ገጽ 4 ዞሯል

በመዲናዋ በ2014 ገበያን 
ለማረጋጋት የ900 ሚሊዮን 

ብር ድጋፍ ተደርጓል

ገጽ

3

ገጽ 4 

ውብሸት ሰንደቁ 

አዲስ አበባ፡- የጸጥታ ተቋማት ከምንጊዜውም 
በላይ በጋራ መቆማቸውንና የሕዝቡን ሰላምና ደህንነት 
ለማረጋገጥ ዝግጁ መሆናቸውን የፌዴራል ፖሊስ ኮሚሽን 
ኮሚሽነር ጄኔራል ደመላሽ ገብረሚካኤል ገለፁ፡፡

«ሰላምና ደህንነት ስለኢትዮጵያ» በሚል መሪ 
ሃሳብ ኢፕድ በባህርዳር ከተማ ባዘጋጀው አሥረኛው 
ስለኢትዮጵያ መድረክ ላይ «የፌዴራል ፖሊስ ሰላምና 
ደህንነትን የማረጋገጥ ተልዕኮ ከተቋም ግንባታ መነፅር» 
በሚል ርዕስ መነሻ ጽሑፍ ያቀረቡት የፌዴራል ፖሊስ 
ኮሚሽን ኮሚሽነር ጄኔራል ደመላሽ ገብረሚካኤል 
እንደተናገሩት፤ የጸጥታ ተቋማት የአገራችንን ሰላምና 
ደህንነት ለማረጋገጥ ከምንጊዜውም የበለጠ በጋራ 
በመቆም ታሪካዊ ኃላፊነታቸውን እየተወጡ ይገኛሉ፡፡

ጠላቶቻችንን ተቀናጅተን እያሳፈርን እንዳለን ሁሉ 
በቀጣይነት ብልጽግናችንን ለማረጋገጥ በጋራ መቆም 
ይኖርብናል ሲሉ ያሳሰቡት ኮሚሽነሩ፤ የኅብረተሰቡን 
አንድነት ለማስጠበቅ ሰላምና ደህንነት አንዱና ዋነኛው 
መሠረት በመሆኑ የፀጥታና ደህንነት ተቋማት ሪፎርም 
ሲያካሂዱ መቆየታቸውን አስታውሰዋል፡፡

መንግሥት ለጉዳዩ በሰጠው ከፍተኛ ትኩረት 
የደህንነት ተቋማት ሪፎርም ውስጥ መቆየታቸውንና 
የፌዴራል ፖሊስም የዚህ አንድ አካል በመሆኑ ሪፎርም 
ማከናወኑን ገልፀዋል፡፡

«የሕዝቡን ሰላምና ደህንነትን ለማረጋገጥ የፀጥታ 
ተቋማት ከምንጊዜውም በላይ ዝግጁ ናቸው»

- ደመላሽ ገብረሚካኤል
የፌዴራል ፖሊስ ኮሚሽን ኮሚሽነር ጄኔራል

ሸኔ የራሱ የፖለቲካ 
ዓላማ የሌለው የሕወሓት 

ተላላኪ ቡድን ነው

ጌትነት ምህረቴ

አዲስ አበባ፡- ጀግናው የአገር መከላከያ ሰራዊት 
በፈተናዎች ውስጥ ሆኖ ራሱን አደራጅቶ የአገርን 
ሉዓላዊነትና የሕዝብ ደህንነት ማስከበሩን የጠቅላይ 
ሚኒስትሩ የብሔራዊ ደህንነት አማካሪ  አምባሳደር 
ሬድዋን ሁሴን ገለጹ፡፡

አምባሳደር ሬድዋን ሁሴን ሰሞኑን በተካሄደው አዲስ 
ወግ ላይ እንደገለጹት፤ የጸጥታ ተቋማት ውጤታማ 
የለውጥ (የሪፎርም) ሥራዎችን በማከናወናቸው 
የአገራችንን ሰላምና ሉዓላዊነት ለማስከበርና የዜጎችን 
ደህንነት ለማስጠበቅ በሚያስችል አቋም ላይ ይገኛሉ፡
፡ በዚህም መሠረት ጀግናው የአገር መከላከያ ሰራዊት 
በፈተናዎች ውስጥ ሆኖ  ራሱን አደራጅቶ የአገር 
ሉዓላዊነትና የሕዝብ ደህንነትን እያስከበረ ነው፡፡

በጸጥታ ተቋማት በተሠሩ የለውጥ ሥራዎች 
ኢትዮጵያውያን የእኔ የሚሏቸው የጸጥታ ተቋማት 
መገንባት ተችሏል ያሉት አምባሳደር ሬድዋን፤ ዜጎች 
የሚያግዟቸው፣ መረጃ የሚሰጧቸውና ከዜጎች ጋር 
እጅና ጓንት ሆነው የሚሠሩ የጸጥታ ተቋማት መፍጠር 
መቻሉንም ተናግረዋል፡፡

የኢትዮጵያን ተስፋና ስጋት ለይተው በዘመናዊ 
አሠራርና ቴክኖሎጂ እየታገዙ የአገራችንን ደህንነትና 
ሰላም በአስተማማኝ መልኩ የሚያረጋግጡ የጸጥታ 
ተቋማት ተገንብተዋል ያሉት አምባሳደር ሬድዋን፤ እነዚህ 
የጸጥታና የደህንነት ተቋማት በአሁኑ ጊዜ የሚያጋጥሙ 
ፈተናዎችን በመሻገር  ኢትዮጵያ ተስፋዋ ብሩህ እንዲሆን 

«አርሶአደሩ ከእርሻው ጎን 
ለጎን ለጦሩ ስንቅ በማቀበል 

ደጀንነቱን በተግባር አሳይቷል»

ሰራዊቱ በፈተናዎች... ወደ ገጽ 4 ዞሯል

ሰራዊቱ በፈተናዎች ውስጥ ራሱን 
አደራጅቶ አገር ማጽናት ችሏል

በፌዴራል ፖሊስ ተቋም ውስጥ ሪፎርም ከመካሄዱ 
በፊት ጥናት መካሄዱን የገለፁት ኮሚሽነር ደመላሽ፤ 
በተደረገው ጥናት የፌዴራል ፖሊስ እንደተቋም 

ደካማ አፈፃፀም ያለው ተቋም እንደነበር መረጋገጡን 
አስገንዘበዋል፡፡ ደካማ የፖሊስ አፈፃፀም ካላቸው 
አሥር የአፍሪካ አገራት ውስጥ አንዱ እስከመሆን ደርሶ 
እንደነበርም  አብራርተዋል፡፡  

በተጨማሪም የፌዴራል ፖሊስ ተቋም ፕሮፌሽናል 
ባልሆኑ ግለሰቦች የሚመራ፣ የፓርቲ ጥገኛ፤ የሕዝብ 
አመኔታ ያጣ እና የብቃት ማነስ ያለበት ተቋም እንደነበር 
ጥናቱ ማመላከቱን ኮሚሽነሩ ተናግረዋል፡፡ ከዚህም 
ባሻገር ተቋሙ የአንድ ብሔር የበላይነት የሚታይበት 
እንደነበር በጥናት ተረጋግጧል ብለዋል፡፡

እንደ ኮሚሽነር ደመላሽ ገለፃ፤ በጥናቱ በተጠቆሙ 
ክፍተቶች መሠረት  የኢትዮጵያ መንግሥት የፀጥታና 
ደህንነት ተቋማት ሪፎርም ውስጥ የፌዴራል ፖሊስም 
አንዱ ሆኗል፡፡ ከመነሻው ጀምሮ የሪፎርም ሥራውን 
በመጀመር ተቋሙ ግልፅ የሆነ ራዕይ እንዲኖረው 
ተደርጓል፡፡ የፌዴራል ፖሊስ በሚቀጥሉት አሥር 
ዓመታት ውስጥ ጠንካራ የፖሊስ አገልግሎት ከሚሰጡ 
አምሥት የአፍሪካ አገራት ውስጥ አንዱ ሆኖ መገኘትን 
ራዕይ አድርጎ እየሠራ ነው፡፡

የተደረገው ሪፎርም ተቋሙ ላይ መሠረታዊ ለውጥ 
ማምጣቱን የገለፁት ኮሚሽነር ደመላሽ፤ የፌዴራል ፖሊስ 
ሙያዊ ብቃትን ያዳበረ፣ ብዝኃነትንና ሰብዓዊነትን 

-  ሜጄር ጄኔራል ጥሩዬ አሰፌ 

አምባሳደር ሬድዋን ሁሴን



ዜና

በጋዜጣው ሪፖርተር

አዲስ አበባ፡- በአዲስ አበባ ከተማ በዳግማዊ ምኒልክ 
ሆስፒታል በ461 ሚሊዮን ብር ወጪ የተገነባው በአገር 
አቀፍ ደረጃ ትልቁ እና ዘመናዊ የዓይን ሕክምና ማዕከል 
ተመርቆ ለአገልግሎት ክፍት ሆኗል። 

ማዕከሉ የጤና ሚኒስትር ዶክተር ሊያ ታደሰ እና 
የአዲስ አበባ ከተማ ከንቲባ አዳነች አቤቤን ጨምሮ  
ሌሎች ከፍተኛ የሥራ ኃላፊዎች በተገኙበት ትናንት 
ተመርቋል።

ከንቲባ አዳነች በማህበራዊ ትስስር ገጻቸው ባሰፈሩት 
ጽሑፍ፣ «የከተማ አስተዳደሩ በአገራችን ሰፊ ችግሮች 
የነበሩበትን የዓይን ሕክምና አገልግሎት ለማሻሻል እና 
ለማሳደግ በከፍተኛ ቁርጠኝነት ሲሠራ  ቆይቷል ብለዋል። 

በትናትናው ዕለትም በዳግማዊ ምኒልክ ሆስፒታል 
በ461 ሚሊዮን ብር ወጪ በአገራችን ደረጃ ትልቅና 
ዘመናዊ የዓይን ሕክምና ማዕከል ተገንብቶ  አገልግሎት 
መጀመሩንም   ጠቁመዋል። 

ማዕከሉ  የከተማዋ ብቻ ሳይሆን በመላ አገሪቱ 
ያለውን የዓይን ሕክምና አገልግሎት በጥራትም 
በተደራሽነትም ይሁን በቅልጥፍና በእጅጉ የሚያሳድገው 
መሆኑንም አንስተዋል።

ሁሉንም ዓይነት የዓይን ሕክምና አገልግሎቶች 
በአንድ ሕንፃ ውስጥ የሚሰጥ መሆኑ አመልክተው፤ 
በስምንት የተመላላሽ ክፍሎች ውስጥ ሕክምና ሲሰጥ 
የነበረውን ወደ 33 ክፍሎች ከፍ በማድረግ አቅሙን 
በአራት እጥፍ ማሳደግ መቻሉንም ጠቅሰዋል።

እንደ ከንቲባዋ ገለጻ፤ ማዕከሉ  ከዚህ ቀደም ምቹ 
ባልሆነ ሁኔታ በሁለት አዳራሽ 40  የመኝታ አልጋዎች 

በ461 ሚሊዮን ብር የተገነባው የዓይን ሕክምና 
ማዕከል ለአገልግሎት ክፍት ሆነ

ብቻ የነበሩት ሲሆን አዲሱ የዓይን ሕክምና ማዕከል 
ደረጃውን የጠበቀ 120 አልጋዎች አሉት፤ እንደ ሕሙማኑ 
ባህሪ፣  የግል እና የጋራ መኝታ ክፍሎች ያለው ነው፤ 
የዓይን ቀዶ ሕክምና ክፍሎችን ከአራት ክፍሎች ወደ 
ስምንት በማሳደግ ቀዶ ሕክምና የመስጠት አቅምን 
በእጥፍ ማሳደግ ችሏል።

ማዕከሉ በዓይን ሕክምና ላይ ሲታይ የነበረውን 
ረዥም ቀጠሮ የሚያስቀርና እንግልት የሚቀንስ፣ ከተለያዩ 

የአገራችን ክፍሎች በሪፈር የሚመጡትን በተደራጀ 
መልኩ አገልግሎት ለመስጠት የሚያስችል መሆኑ 
ማዕከሉን የተለየ ያደርገዋል ነው ያሉት ከንቲባዋ።

አሁንም የከተማ አስተዳደሩ አዲስ አበባን 
የሕክምና ቱሪዝም ማዕከል ለማድረግና ለሁሉም ሕዝብ 
ተደራሽ፤ቀልጣፋና ተመጣጣኝ የጤና አገልግሎት 
ለመስጠት የጀመራቸውን ሥራዎች አጠናክሮ 
እንደሚቀጥል  ከንቲባዋ ተናግረዋል።

በጋዜጣው ሪፖርተር

አዲስ አበባ፡- በቡና ምርት ልማትና የንግድ 
እንቅስቃሴ የላቀ ሚና ለነበራቸው የዘርፉ ተዋናዮች 
እውቅና እና ሽልማት ሊሰጥ መሆኑን የኢትዮጵያ ቡናና 
ሻይ ባለስልጣን ገለጸ።

የኢትዮጵያ ቡናና ሻይ ባለስልጣን ምክትል ዋና 
ዳይሬክተር ሻፊ ኡመር፤  መስከረም 4 እና 5 ቀን 2015 
ዓ.ም የሚከበረውን የኢትዮጵያ ቡና ቀን በማስመልከት 
በሰጡት መግለጫ እንደገለጹት፤ የኢትዮጵያ የቡና ቀን 
«ቡናችን ለአብሮነታችንና ለብልፅግናችን» በሚል መሪ 
ሃሳብ ለሁለት ቀናት በተለያዩ መርሃ ግብሮች የሚከበር 
መሆኑን ተናግረዋል።

በመርሃ ግብሩ ከፍተኛ የመንግሥት የሥራ 
ኃላፊዎችና ባለሙያዎችን ጨምሮ  ከ1 ሺህ በላይ  የቡና፣ 
ሻይ እና ቅመማ ቅመም ዘርፍ የተሰማሩ አርሶ አደሮች፣ 
የቡና አቅራቢዎች፣ ላኪዎች እና ሌሎች የዘርፉ ተዋናዮች 
የሚገኙ መሆኑን ጠቁመዋል።

የቡና ምርትን ለማሳደግ በሚያስችሉ ርእሰ ጉዳዮች 
ላይ የሚያተኩሩ የውይይት መድረኮች እንደሚኖሩም 
ምክትል ዋና ዳይሬክተሩ ገልጸዋል።

ዕለቱ ሲከበር ከ200 በላይ ለሚሆኑ በቡና፣ ሻይና 
ቅመማ ቅመም ዘርፍ ተሰማርተው የላቀ ውጤት ላሳዩ 
የዘርፉ ተዋናዮች እውቅና እና ሽልማት የሚሰጥ ይሆናል 
ብለዋል።

ከፍተኛ የውጭ ምንዛሬ እንዲገኝ የላቀ ሚና 
ለነበራቸው አርሶ አደሮች፣ ቡና ላኪዎች፣ መንግሥታዊና 
ያልሆኑ ድርጅቶች እውቅና እና ሽልማት ከሚሰጣቸው 
መካከል መሆናቸውንም ተናግረዋል።

በ2014 በጀት ዓመት ከወጪ ንግድ ከተገኘው 4 
ነጥብ 12 ቢሊዮን ዶላር 1 ነጥብ 4 ቢሊዮን ዶላሩ ከቡና  
የተገኘ መሆኑ ይታወቃል።

በ2015 በጀት ዓመት 360 ሺህ ቶን ቡና ለውጭ ገበያ 

በቡና  ልማትና ንግድ የላቀ ሚና ላበረከቱ  
ተዋናዮች እውቅና ሊሰጥ ነው

በማቅረብ 2 ቢሊዮን ዶላር ለማግኘት የታቀደ ሲሆን፣ 
ሌሎች ለውጭ ገበያ የሚቀርቡ  ምርቶችን ጨምሮ 

በተያዘው በጀት ዓመት ከወጪ ንግድ 5 ነጥብ 4 ቢሊዮን 
ዶላር ለማግኘት መታቀዱን ኢዜአ ዘግቧል።

በጋዜጣው ሪፖርተር

አዲስ አበባ፡- ሳፋሪኮም ኢትዮጵያ በአዳማ 
እና ባሕር ዳር ከተሞች ተከታታይ የደንበኞች 
የኔትወርክ አገልግሎት ሙከራ መጀመሩን 
አስታወቀ። 

 ሳፋሪኮም ኢትዮጵያ  ደንበኞች የስልክ 
ቁጥሮቻቸውን መርጠው ሲም ካርድ መግዛት 
እንደሚችሉ ጠቅሶ፤  የስልክ ቁጥሩም  በ07  
የሚጀመር መሆኑን   ገልጿል። 

የሳፋሪኮም ኢትዮጵያ ሲም ካርድ ደንበኞች 
ኔትወርኩን ለአንድ ወር ያህል እንዲሞክሩት 
የሚረዳ የደንበኝነት ማስጀመሪያ የዳታ፣ ድምጽ 
እና ጽሑፍ መልዕክቶች ጥቅል የያዘ ነው 
ተብሏል። 

በተጨማሪም ደንበኞች የሲም ካርድ ሽያጭ 
ምዝገባ፣ የአየር ሰዓት እና የስልክ ቀፎዎች 
ግዢ እንዲሁም የደንበኞች ድጋፍ የሳፋሪኮም 
ኢትዮጵያ መለያ ከተለጠፈባቸው መደብሮች እና 
ሱቆች ማግኘት እንደሚችሉ አመላክቷል። 

በሙከራ ኔትወርኩ ደንበኞች ዳታ መጠቀም፣ 
ጥሪዎች እና የጽሑፍ መልዕክቶችን ከሳፋሪኮም 
ኢትዮጵያ እና ከኢትዮ ቴሌኮም ደንበኞች ጋር 
መለዋወጥ እንዲሁም የዓለም አቀፍ ጥሪዎች 
ማድረግ እንደሚችሉ ከድርጅቱ የተገኘው መረጃ 
ያመለክታል።

ሳፋሪኮም ኢትዮጵያ ኃላፊነቱ የተወሰነ የግል 
ማህበር ማኔጂንግ ዳይሬክተር  አንዋር ሳውሳ  
«ባለፈው ዓመት መጀመሪያ ላይ ኩባንያቸው  ወደ 
ገበያው ለመቀላቀል ያለው ዝግጁነት በተመለከተ 
ለኢትዮጵያ ፕሬስ እንደገለጹት፣ ኢትዮጵያ 
ውስጥ የሚያፈሱት መዋለንዋይ እስከ 8 ነጥብ 
5 ቢሊዮን ዶላር ለማድረስ ኩባንያው እቅድ  
አለው። በቴሌ ዘርፍ 8ነጥብ5 ቢሊዮን ዶላር 
ድረስ ፈሰሰ ማድረግ እንፈልጋለን» ብለዋል።  

ኢትዮጵያ የ110 ሚሊዮን ሕዝብ አገር 
እንደመሆኗ መጠን ከፍተኛ አቅም መሆኑን 
የጠቀሱት ዳይሬክተሩ፤ ኢትዮጵያ  ውስጥ 
ሥራ መጀመራቸው ከፍተኛ ዕድል እንደሆነም 
ተናግረዋል። 

ዲጂታል ኢኮኖሚ በሁሉም የኢትዮጵያ 
ክፍል ማስፋፋትና በዘርፉ ከፍተኛ ቁጥር ላለው 
የሰው ኃይል የሥራ ዕድል ለመፍጠር እንደሚቻል 
በመግለጫቸው ተናግረዋል። አሁን ፈቃድ ካገኙ 
በኋላ በመንግሥትም እየተደገፍን ነው ሲሉ 
አመስግነዋል። 

ኩባንያው ወደሥራ ሲገባም የሞባይል 
ገንዘብን ጨምሮ ሌሎችን ዘመናዊ 
የቴሌኮሙኒኬሽን ሥራዎች እንደሚሠራ ገልጾ 
ነበር።

ሳፋሪኮም 
ኢትዮጵያ በሁለት 
ከተሞች የሙከራ 
አገልግሎት ጀመረ



ገጽ 3

ዜና

አዲስ ዘመን   ማክሰኞ መስከረም 3 ቀን 2015 ዓ.ም

ፋንታነሽ ክንዴ

አዲስ አበባ፡- የአዲስ አበባ ከተማ አስተዳደር 
በተጠናቀቀው የ2014 በጀት ዓመት የሚስተዋለውን 
የዋጋ ንረት ለማረጋጋት  የ900 ሚሊዮን ብር ድጋፍ 
ማድረጉን የአስተዳደሩ ንግድ ቢሮ አስታወቀ። የምርት 
አቅርቦትን ለማሳደግ በተዘረጋው የእሁድ ገበያ ብቻ 
የ272 ሚሊዮን ብር  ግብይት መፈጸሙም ተገልጿል።

የአዲስ አበባ ከተማ አስተዳደር ንግድ ቢሮ 
ኃላፊ አቶ አደም ኑሪ ለኢትዮጵያ ፕሬስ ድርጅት 
እንደገለጹት፤ አስተዳደሩ በተጠናቀቀው በጀት ዓመት 
በከተማዋ የሚስተዋለውን የዋጋ ንረት ለመከላከል 
የአቅርቦትና የገበያ ሥርዓት ቁጥጥር ላይ ትኩረት 
አድርጎ ሲሠራ ነበር። በዚህም የአቅርቦትና ፍላጎት 
ክፍተትን ለመሙላት ከተማ አስተዳደሩ የ900 
ሚሊዮን ብር ድጋፍ አድርጓል ብለዋል። 

ከተደረገው የ900 ሚሊዮን ብር ድጋፍ ውስጥ 
400 ሚሊዮን ብሩ የምግብ ዘይት አቅርቦትን ለማሳደግ 
የዋለ መሆኑንም አቶ አደም  ገልጸዋል። 

ቢሮው ከተለያዩ አካላት ጋር በቅንጅት በመሥራት 
በዋናነት መሠረታዊ የምግብ ፍጆታ ዕቃዎች አቅርቦትን 
ከፍ ለማድረግ  ሲሠራ እንደነበር ጠቁመው፤ በዚህም 
የሸማች  ማኅበራትን የፋይናንስ ችግር ለመቅረፍ 

በመዲናዋ በ2014 ገበያን ለማረጋጋት የ900 
ሚሊዮን ብር ድጋፍ ተደርጓል

ድጋፍ በማድረግ  በመንግሥት  ድጎማ የሚቀርቡ 
ስኳር፣ ዘይት፣ ዱቄትና ዳቦ የመሳሰሉ ምርቶችን 
በስፋት ለተጠቃሚዎች ለማድረገስ ጥረት ተደርጓል 
ብለዋል። 

በመደበኛ መንገድ በነጋዴ ከሚቀርበው ምርት 
በተጨማሪ በበጀት ዓመቱ በመንግሥት ድጋፍ 312 
ሺ ኩንታል ጤፍና ስንዴ እንዲቀርብ ተደርጓል ያሉት 
ቢሮ ኃላፊው፤ የእሁድ ገበያ እንዲሰፋ በማድረግም 
ጅምላ አከፋፋዮች፣ ፋብሪካዎች ኢንተርፕራይዞችና 

የአርሶ አደር ማህበራት እንዲሳተፉ ተደርጓል ሲሉም 
ገልጸዋል።

እንደ ቢሮ ኃላፊው ገለጻ፤ በበጀት ዓመቱ በእሁድ 
ገበያ ብቻ 272 ሚሊዮን ብር የሚሆን ግብይት 
የተፈጸመ ሲሆን፣ ግብይቱ በ96 የገበያ ማዕከላትም 
እንዲስፋፋ ተደርጓል። 

የዘይትን አቅርቦት ችግር ለመቅረፍ በተሠራው 
ሥራ ከ22 ሚሊዮን ሊትር በላይ ዘይት መቅረቡን 
አስታውሰው፤ አቅርቦትን ከማሳደግ በተጨማሪ 
በምርት አቅርቦትና ግብይት ላይ የሚፈጠሩ ችግሮችን 
ለመቅረፍም  የበር ለበር ቁጥጥር በማድረግ ችግር 
ፈጣሪዎች ላይ የማስተካከያ እርምጃ መወሰዱን 
አስታውቀዋል።

በተያዘው የ2015 በጀት ዓመት የተጀመሩ 
ሥራዎችን አጠናክሮ ከመቀጠል ባለፈ አዳዲስ 
አሠራሮችን ለመተግበር ታቅዷል ያሉት ቢሮ ኃላፊው፤ 
በዚህም ትልልቅ አቅራቢዎች ጋር ዓመታዊ ውል 
መዋዋልና የአቅርቦቱን ቀጣይነት ማረጋገጥ፣ የእሁድ 
ገበያን አጠናክሮ መቀጠል፣ በተዘዋዋሪ ፈንድ ርካሽ 
በሆነ ወቅት ምርት እንዲገዛ ማድረግና እጥረት 
ሲጋጥም ወደ ገበያ የማቅረብ ሥራ ይሠራል። የግብይት 
ሥርዓቱን ለማስተካከልም በቴክኖሎጂ የታገዘ 
የቁጥጥርና ክትትል ሥራ ይከናወናል ብለዋል።

ውብሸት ሰንደቁ

አዲስ አበባ፡- በእንስሳት ምርታማነት ላይ ያሉ 
ማነቆዎችን በመፍታት ዘርፉን ስኬታማ ለማድረግና 
የሚገኘውን ጥቅም ለማሳደግ እየተሠራ መሆኑን  
የእንስሳት ልማት ኢንስቲትዩት ገለፀ። 

በእንስሳት ልማት ኢንስቲትዩት የእንስሳት 
ምርቶች፣ መኖ ማቀናበርና ጥራት ዘርፍ አስተባባሪ አቶ 
ታሪኩ ተካ ለኢትዮጵያ ፕሬስ ድርጅት እንደገለፁት፣ 
ኢትዮጵያ በተለይ በቆላማ አካባቢዎቿ ከፍተኛ 
የእንስሳት ሀብት ያላት ቢሆንም ከዘርፉ በተገቢው 
ልክ ተጠቃሚ እየሆነች አይደለም። በመሆኑም በዘርፉ 
በተካሄዱ ጥናትና ምርምሮች በአገሪቱ ያሉ የእንስሳት 
ምርት ማነቆዎች ተለይተው ለመፍትሄው እየተሠራ 
ነው። 

እንደ አቶ ታሪኩ ገለፃ፣ የመጀመሪያው የእንስሳት 
ዘርፉ ማነቆ የሚባለው በኢትዮጵያ ያሉ የእንስሳት 
ዝርያዎች ማሻሻያ ያልተደረገባቸው መሆናቸውን 
የሚያነሱት አቶ ታሪኩ፤ ምንም ማሻሻያ ያልተደረገባቸው 
መሆናቸው የራሱ የሆነ ጠቀሜታ ቢኖረውም ጉዳቱ 
ግን ያመዝናል ይላሉ።

በተፈጥሮ ያላቸው በሽታንና ድርቅን የመቋቋም 
ችሎታ እንዳለ ሆኖ ዝርያዎቹ ቢሻሻሉ ይበልጥ ምርታማ 
እንዲሆኑ፣ በሽታ እንዲቋቋሙ እና አካባቢን በቀላሉ 
መላመድ የሚችሉ እንዲሆኑ መደረግ ይኖርባቸዋል 
ሲሉም ያክላሉ። 

ለምርትና ምርታማነት እና ለረጅም ጊዜ 
አስፈላጊውን ምርት ለመስጠት፣ በፍጥነት ለመራባት 
እንዲሁም በፍጥነት አድጎ ለምርት ለመድረስ የአንስሳት 
ዝርያዎቹ መሻሻል ይኖርባቸዋል። በእርግጥ ሌሎች 
አገራት ረጅም ዓመት ወስዶባቸው ነው ዝርያቸውን 
አሻሽለው ተጠቃሚ ሊሆኑ የቻሉት። ኢትዮጵያም 
እንደሌሎች አገራት አሻሽላ መጠቀም አለመቻሉ የዘርፉ 
ማነቆ በመሆኑ እዚህ ላይ ትኩረት ተደርጎ ሊሠራ 
ይገባል ብለዋል። 

ሁለተኛውና ትልቁ ማነቆ የእንስሳት መኖ ጉዳይ 
መሆኑን ያነሱት አቶ ታሪኩ፣ በአገሪቷ ያለው የእንስሳት 
መኖ በጥራትም ሆነ በመጠን በቂ አለመሆኑ በእንስሳት 
ምርት ላይ የራሱን አሉታዊ አስተዋፅዖ አበርክቷል ሲሉ 

ገልፀዋል። 
 እንደ አቶ ታሪኩ ገለፃ፣ የእንስሳት አመጋገብ ላይ 

በተለምዶ ላይ የተመሠረተ አመጋገብ ይዘወተራል። 
የአመጋገብ ሥርዓቱን በመለየት ለታላቢ፣ ለታዳጊ፣ 
ለእርጉዝ፣ ለጥጆች፣ ለሥጋና ለተለያዩ ዓላማ 
የሚውሉትን እንደየፍላጎታቸው የመመገብ ልምድ 
አልዳበረም። የተገኘውን መኖ ለሁሉም እኩል 
መሰጠቱ ደግሞ ምርታማነት ላይ የራሱ የሆነ ተፅዕኖ 
አለው።

ይህ የተለምዶ የአመጋገብ ሥርዓት ከእንስሳቱ 
ክብደት፣ ከምርታማነት፣ ከምርቱ ንጥረ ይዘት፣ 
ከዕድሜ፣ እንፃር ብዙ ችግሮችን እንስሳቱ ላይ 
የሚያስከትል መሆኑን በመጠቆም በቆላማ አካባቢዎች 
የእንስሳት መኖ ምርት ለማምረት ያልተነኩ ምቹ 
ሁኔታዎች በመኖራቸው ይህን መጠቀም ተገቢ ነው 
ብለዋል። 

የቆላማ አካባቢ በአሁኑ ሁኔታ ድርቅ እየመታው 
እንስሳት የሚሞትበት ነው። ይህ ቦታ መሠረተ ልማት 

ገብቶ እየለማ ቢሆን ኢትዮጵያ ተገቢውን የመኖ 
ዓይነት የተመገቡ እንስሳትና የእንስሳት ተዋፅዖዎች 
ለውጭ ገበያ ማቅረብ የምንችል አገር መሆን ትችላለች 
ሲሉ ገልፀዋል። 

አቶ ታሪኩ የእንስሳት ጤና ጉዳይ ሌላው የዘርፉ 
ማነቆ መሆኑንም አብራርተዋል። በዘርፉ ላይ የግንዛቤ 
ችግር መኖሩን የጠቆሙት ኃላፊው፣ የእንስሳትን ጤና 
የምንጠብቀው የሰውን ጤና ለመጠበቅ መሆኑን 
ከግንዛቤ መያዝ ይኖርበታል ሲሉ አሳስበዋል። 

እንደ አቶ ታሪኩ ገለፃ፣ የእንስሳት ጤና ጉዳይ የሰው 
ጤና ጉዳይ ነው ብሎ መሥራት ያስፈልጋል። በሌላ 
በኩል ደግሞ እንስሳት ምርታማ ሊሆኑ የሚችሉት 
ጤናማ ሲሆኑ ነው። የእንስሳት ጤና ጉዳይ የምርት 
ጥራትንም የሚያጓድል በመሆኑ ትኩረት ተደርጎ ሊሠራ 
ይገባል። ስለዚህ የእንስሳት ጤና ቅድሚያ ተሰጥቶት 
በዋናነት እንዳይታመሙ እንክብካቤ ያስፈልጋቸዋል፤ 
ከታመሙም በማሳከም በተገቢው ጊዜ እንዲያገግሙ 
መደረግ አለበት።

በእንስሳት ምርታማነት ላይ ያሉ ማነቆዎችን በመፍታት 
ዘርፉን ስኬታማ ለማድረግ እየተሠራ ነው

መሠረት ገ/ዮሐንስ

አዲስ አበባ፡- ትህነግ ስለሰላም የሚያወራው 
ለጦርነት ጊዜ ለመግዛት ብቻ መሆኑን ኑሮአቸውን 
በአሜሪካን አገር ያደረጉት የትግራይ ተወላጅ 
ተናገሩ። ቡድኑ ለሰላም የሚገዛ ማንነት የሌለው 
በመሆኑ የፌዴራል መንግሥት ኃይል ተጠቅሞ 
ሕግ የማስከበር ግዴታውን መወጣት እንዳለበትም 
ጠቁመዋል።

ትውልደ ኢትዮጵያዊና ኑሯቸውን በአሜሪካ 
አገር ያደረጉ አቶ ኪዳነማርያም ጸጋዬ ለኢትዮጵያ 
ፕሬስ ድርጅት እንደገለፁት፤ አሸባሪው ሕወሓት 
የሰላም ውይይትን  ሃሳብ የሚያነሳው እኩይ 
ዓላማውን ለማስፈጸም የሚያስችል የጦርነት 
ዝግጅት ለማድረግ ጊዜ እንዲያገኝ ነው።

የፌዴራል መንግሥት ኃይል ተጠቅሞ በዚህ 
ሕጋዊ ባልሆነው የሽብር ቡድን ላይ  ሕግ የማስከበር 
ግዴታ  መወጣት እንዳለበትም ተናግረዋል።

ከአንድ የሽፍታ ቡድን ጋር ውይይት ማካሄድ 
አያስፈልግም  ያሉት አቶ  ኪዳነማርያም መንግሥት 
ሕግ የማስከበር ኃላፊነቱን በሚገባ መወጣት  
እንዳለበት ጠቁመዋል።   

እንደ አቶ ኪዳነማርያም ገለጻ፤ ሰላም 
ለማምጣት መጀመሪያ ብረት መውረድ አለበት።  
ብረት አዝሎ  ሰላም ማምጣት አይቻልም።  
የሕወሓት ቡድን ደግሞ ጠመንጃ ለማውረድ 
ፍላጎት ያለው ቡድን አይደለም። ምክንያቱም 
ቡድኑ ሁልጊዜ የሚዘምረው ስለጦርነት ብቻ ነው።

አቶ ኪዳነማርያም የሽፍታ ሥራ መስረቅና 
መግደል ነው፣ ይህ ቡድን ሥራው ሁሉ የሽፍታ 
ሥራ ነው፤  የቡድኑ ታጣቂዎች ለሕዝባቸውና 
አገራቸው ግድ የሌላቸው ናቸው ብለዋል።  

በመሆኑም መንግሥት  ኢትዮጵያ እንዳትፈርስ 
የመጠበቅ ኃላፊነት ስላለበት  የሸፈተ ሽፍታ 
እና ሕግ አላከብርም ያለውን ቡድን  ጥግ ድረስ 
በመሄድ ሕግ የማስከበር ኃላፊነቱን ሊወጣ ይገባል 
ብለዋል።

በአሸባሪው ሕወሓት ምክንያት ያለንበት ሁኔታ 
በፖለቲካ ንግግር የሚፈታ አይደለም ያሉት አቶ 
ኪዳነማርያም፤ ጉዳዩ  ወታደራዊ ውሳኔዎችን 
የሚፈልግ እንደሆነ  ገልጸዋል። የኢትዮጵያ 
ሕዝብም ይህ ጉዳይ በፍጥነት መጨረሻ 
እንዲኖረው ይፈልጋል ነው ያሉት።

አቶ ኪዳነማርያም ‹‹በዘፈቀደ የሚመጣ ሰላም 
የለም፣ ሰላም ከማይፈልግ ፍጥረት እንዴት ሰላም 
ማምጣት ይቻላል። አሜሪካና አውሮፓ ሰላም 
ስላሉ ሰላም አይመጣም። እኛ የምንፈልገው 
በተግባር የሚመጣ ሰላም ነው። ለዚህ ደግሞ 
መፍትሄው በመንግሥት እጅ ነው። መንግሥት 
የማያዳግም እርምጃ መውሰድ አለበት›› ሲሉ 
ተናግረዋል። 

ትህነግ ስለሰላም 
የሚያወራው ለጦርነት 

ጊዜ ለመግዛት ነው

አቶ አደም ኑሪ

የቁም እንስሳት ዘርፍ ላይ ያሉ ችግሮችን ለመፍታት እየተሰራ ነው

አቶ ኪዳነማርያም ጸጋዬ



ዜና

ከ1ኛው ገጽ የዞረ

ከ1ኛው ገጽ የዞረ

አስተማማኝ ሰላምና ጸጥታ የሚያስከብሩበት  አስተማማኝ 
አቋም ላይ እንደሚገኙ ገልጸዋል።

በጸጥታና የደህንነት ተቋማት ውስጥ የተሠሩ የለውጥ 
ሥራዎች ተቋማቱ ተገንብተው አልቀዋል የሚያስብል 
ባይሆንም በፈተናዎች ውስጥ በየጊዜው ራሳቸውን 
እየፈተሹ ግድፈቶችን የሚያሻሽሉበትና ጥንካሬያቸውን 
ደግሞ እያጎለበቱ የሚሄዱበትን አሠራር  አጠናክረው 
ማስቀጠል እንደሚኖርባቸው አመልክተዋል። 

አሸባሪው ሕወሓት በመንግሥት የተሰጠውን  የሰላም 
ዕድል ወደ ጎን ብሎ  ሦስተኛ ዙር ጥቃት መክፈቱን 
አስታውሰው፤ የሰላም በራችን አሁንም ክፍት ነው፤ 
ነገር ግን አሁንም አሸባሪው ሕወሓትና ተላላኪዎቹ አገር 
አፈርሳለሁ ብለው ከእኩይ ድርጊታቸው የማይታቀቡ 
ከሆነ የአገር ህልውናን የማስጠበቅ ሚናችንን አስተማሪ 
በሆነ መልኩ እንወጣለን ሲሉ ገልጸዋል።

የትግራይ ሕዝብ ከወገኖቼ ጋር ከዚህ በላይ መቆራረጥ 
የለብኝም ብሎ የአሸባሪውን የሕወሓት ቡድን ሊታገለው 
እንደሚገባም መልዕክት አስተላልፈዋል።

በኢትዮጵያ ላይ የሚደረገው የውጭ ጫና አንድም 

በቀጥታ ወይም በዓለም አቀፍ መገናኛ ብዙኃኑ አሊያም 
በእርዳታ ድርጅት ስም የሚደረግ መሆኑን የገለጹት 
አምባሳደር ሬድዋን፤ ለሰላም እንጨነቃለን የሚሉ 
እነዚህ ወገኖች አሸባሪው ሕወሓት ያጠቃ ሲመስላቸው 
ድምጻቸውን ሲያጠፉና በዝምታ ሲያልፉት፤ በአንጻሩ 
መንግሥት አጠቃ ብለው ሲያምኑ  ደግሞ  ጉዳዩ 
ያስጨንቀናልና ተወያዩ የሚል ጩኸት ይበዛል ሲሉ  
ገልጸዋል።

እርዳታ የለም፣ ነዳጅ እጥረት ተከስቷል ሲሉ ከርመው 
ነዳጁ ለጦርነት እየዋለ ነው፤ አገር ሊያፈርስ እየተከማቸ 
ነው፤ የእውነት ሰላም ከተፈለገ ይህን አስቁሙ የተባሉ 
አካላት አፋቸውን ዘግተው ቆይተው አሁን አሸባሪው 
ሕወሓት የተጠቃ ሲመስላቸው ጉዳዩ ያስጨንቀናል 
ማለታቸው የሚያሳዝንና ከሰላም ፈላጊ ወገን የማይጠበቅ  
ነው ብለዋል።

በአሁኑ ወቅትም በአሸባሪው ሕወሓት የተቃጣውን 
ጥቃት መመከትና ዘላቂ ሰላምን ማስፈንን መንግሥት 
ዓላማው አድርጎ እየሠራ መሆኑን ጠቁመዋል። 

በጋዜጣው ሪፖርተር

አዲስ አበባ፡- አሸባሪው ሕወሓት ሕፃናትን 
ለጦርነት ሲማግድ ዓለምአቀፉ ማኅበረሰብ በዝምታ 
ማየቱ እጅግ እንደሚያሳስባቸው ፕሮፌሰር አን 
ፊትዝጌራልድ ገለጹ።

በካናዳ ዓለም አቀፍ የጸጥታ ጉዳዮች ተመራማሪ እና 
የባልሲሊ ዓለምአቀፍ ጉዳዮች ትምህርት ቤት ዲን የሆኑት 
ፕሮፌሰር አን ፊትዝጌራልድ በሰሜኑ የኢትዮጵያ ክፍል 
ግጭት ከተቀሰቀሰ በኋላ ለጉዳዩ ትኩረት በመስጠት 
ጥልቅ ጥናት በማድረግ ውጤት አመላክተዋል።

ፕሮፌሰር አን ፊትዝጌራልድ በጥናታቸውም 
አሸባሪው ሕወሓት ለጦርነት ሊማግዳቸው በኃይል 
የመለመላቸውን እና በኢትዮጵያ መከላከያ ሠራዊት 
ሕይወታቸው ተርፎ የተማረኩትን ሕፃናት ከ6 ወራት 
በፊት አግኝተው በማናገር ምስክርነታቸውን በጥናታቸው 
አካተዋል።

አሁንም አሸባሪው ሕወሓት ከመንግሥት የቀረበለትን 
የሠላም አማራጭ ወደ ጎን በመግፋት ሕፃናትን በግዳጅ 

«አሸባሪው ሕወሓት ሕፃናትን ለጦርነት 
ሲማግድ ዓለምአቀፉ ማኅበረሰብ ዝም 

ማለቱ እጅግ ያሳስበኛል»
- ፕሮፌሰር አን ፊትዝጌራልድ

ለጦርነት በመመልመል መማገዱን እንደቀጠለ ፕሮፌሰሯ 
በጥናታቸው ማመላከታቸውን ኤፍቢሲ ዘግቧል።

ሰራዊቱ በፈተናዎች... 

የሚያከብር ዕሴት ያለው በተጨማሪም ከየትኛውም 
የፖለቲካ ፓርቲ ነፃ ሆኖ ሥራውን በሕግ ብቻ እንዲሠራ 
በማድረግ መቋቋሙን ገልፀዋል።

የፌዴራል ፖሊስ ሰራዊት በአሁኑ ጊዜ «በጀግንነት 
መጠበቅ በሰብዓዊነት ማገልገል» የሚል መሪ ሃሳብ ይዞ  
የአገሩን ሰላምና ደህንነት ለማስከበር ከሌሎች የፀጥታ 
ኃይሎች ጎን ቆሞ መስዋዕትነት እየከፈለ ለቆመለት ዓላማ 
የሚሠራ ተቋም ሆኖ ተገንብቷል ያሉት ኮሚሽነሩ፤ የፈጥኖ 
ደራሽ ኃይልን በከፍተኛ ደረጃ በአዲስ መልክ የማደራጀት 
እና በተለይ ከሽብር ጋር ተያይዞ ያሉ ክስተቶችን 
ለመመከት ጥረት መደረጉን ተናግረዋል።

የአቪየሽን፣ የዩኒቨርሲቲ ደህንነት ፖሊስ፣ 
የኢንዱስትሪና ቱሪዝም ፖሊስ የድንበር ላይ ደህንነት 
ፖሊስን የማደራጀት ሥራ በስፋት እንዲደራጁ 
መደረጉንም ጠቁመዋል።

በፎረንሲክ ምርመራዎች ከፍተኛ እምርታ 
መታየቱንና ዓለም የደረሰባቸውን የምርመራ 
ቴክኖሎጂዎች የሚጠቀም ተቋም የመሆን ደረጃ ሊደርስ 
መቻሉንም አብራርተዋል።

በሰው ኃይል ደረጃም ቁጥሩን በእጥፍ በማሳደግ 
ከፍተኛ የሆነ ስምሪት የማድረግ ሥራዎች ተሠርተዋልም 
ብለዋል።

በአጠቃላይ በኢትዮጵያ ፖሊስ ውስጥ ለውጦቹ 
ተስፋ ሰጪ እና ቀጣይ ለአገራችን አለኝታና መከታ ሊሆኑ 
የሚችሉበት ዕድል ተፈጥሯል ነው ያሉት ኮሚሽነር 
ደመላሽ። 

ኮሚሽነሩ አሁን የሚታዩ ጥቂት ክፍተቶች 
መኖራቸውን ገልፀው ችግሮቹን ለመፍታት እየተሠራ 
እንደሆነ ገልፀዋል። የኢትዮጵያ ፌዴራል ፖሊስ አሁን 
ላይ በከፍተኛ ደረጃ የሰው ኃይል ጨምረናል በተባለበት 
ወቅት ባለው ሕዝብ ብዛት ሲሰላ አንድ የፖሊስ ኦፊሰር ከ2 
ሺህ 400 በላይ ሕዝብን ይደርሳል ተብሎ እንደሚገመት 
ተናግረው፤ የተሻለ የፖሊስ አገልግሎት ባላቸው አገራት 
አንድ የፖሊስ ኦፊሰር ከ250 እስከ 300 ሰው መድረስ 
ይችላል በሚል ምጣኔ እንደሚሠራ በማንፀር ወደዚህ 
ደረጃ ለመድረስ እንደሚሠራ ጠቁመዋል።

ስለኢትዮጵያ ሲባል እውነተኛ ኢትየጵያዊነት ያለው 
የደህንነት ተቋም ውስጥ ነው ያሉት ኮሚሽነር ደመላሽ፤  
የኢትዮጵያ የፀጥታና ደህንነት ተቋማት በደማቸውና 
በአጥንታቸው ኢትዮጵያን እየጠበቁ እና በደምና 
ባጥንታቸው እየመሠከሩ ያሉ ተቋማት ናቸው ብለዋል።

ሁላችንም ኢትዮጵያውያን ልክ እንደ ፀጥታ ተቋማት 
ለአገር አብሮ በመዋደቅ እና ስለኢትዮጵያ በጋራ በመቆም 
አገሪቱ ወደ ብልፅግና እንድትመጣ ማድረግ አለብን። 

«የሕዝቡን ሰላምና ...

ጌትነት ተስፋማርያም

ሰሜን ወሎ፡- አርሶአደሩ ከእርሻ ሥራው ጎን ለጎን 
ለጦሩ ስንቅ በማቀበል ደጀንነቱን በተግባር አሳይቷል ሲሉ 
ሜጄር ጄኔራል ጥሩዬ አሰፌ ገለጹ።

ሜጄር ጄኔራል ጥሩዬ አሰፌ እንደገለጹት፤ ሠላም 
ወዳዱ ሕዝብ በተለይም አርሶ አደሩ ማኅበረሰብ ግንባር 
ድረስ ወርዶ ለሰራዊቱ አስፈላጊውን ድጋፍ እያደረገ 
ይገኛል።

ለጉልበቱም ሆነ ለገንዘቡ ሳይሰስት ድጋፍ 
የሚያደርገው አርሶአደርና የከተማ ነዋሪ በርካታ ነው 
ያሉት ሜጄር ጄኔራል ጥሩዬ ትኩስ ምግብ ምሽግ ድረስ 
እያቀበለ የሚገኝ ሕዝብ አለን ሲሉ ገልፀዋል።

«እንደ አንድ የመከላከያ አመራር አርሶአደሩ እያደረገ 
ያለው ድጋፍ ያኮራኛል፤ ሠራዊቱም እያንዳንዱን 
ድጋፍ ከደጀን ሕዝቡ ሲቀበል ኩራትና የእኔነት ስሜት 
እየተሰማው ነው» ብለዋል።

ማኅበረሰቡ የእኔ ነው ለሚለው ሠራዊት የሚያደርገው 
ያልተቋረጠ ድጋፍ ሠላሙን ለመጠበቅ ያለውን ጽኑ 
መሻት ያሳያል ብለዋል።

ከዚህ ቀደም የአሸባሪው ሕወሓት ቡድን ወረራ 
በፈፀመበት ወቅት የበርካታ አርሶአደር ሰብል ማውደሙንና 
የኅብረተሰቡን ንብረት መዝረፉን አስታውሰው፤ ከዚያ 
በኋላ በነበሩ ጥቂት ጊዜያት ኅብረተሰቡ  መልሶ ካፈራው 
ጥሪት ላይ ለሠራዊቱ ማካፈል መቻሉ በከፍተኛ ሁኔታ 
የጦሩን ተነሳሽነት እንዳሳደገው ተናግረዋል።

ኅብረተሰቡ ሠራዊቱን ለመደገፍ የሚያደረገው 
ጥረት የሚያስመሰግን ነው ያሉት ሜጄር ጄኔራል ጥሩዬ፤ 
ድጋፉም ሠራዊቱን ለበለጠ ውጤት የሚያነሳሳና የግዳጅ 

አፈጻጸሙን ለማሳደግ መርዳቱን ጠቁመዋል።
ሠራዊቱም ይህን ሠላም የጠማውን ኅብረተሰብ 

በእኔ ጥረትና መስዋዕትነት አሳርፈዋለሁ የሚል ዓላማ 
ይዞ የአገራችንን አንድነት ለማስጠበቅ እየታገለ ነው ሲሉ 
ገልፀዋል።

ሜጄር ጄኔራል ጥሩዬ እንዳስታወቁት፤ ኅብረተሰቡ 
ለሠራዊቱ ከስንቅ ባለፈ ዘርፈ ብዙና የተቀናጀ ድጋፍ 
እያቀረበ ይገኛል።

በተለይ ነጋዴውና የተሽከርካሪ ባለቤቶችም የጥምር 
ጦሩ መንቀሳቀሻ የሚሆን የትራንስፖርት አማራጭ 
በማቅረብ አጋርነታቸውን አሳይተዋል ሲሉ ገልፀዋል።

የመንግሥት ሠራተኛውና ወጣቱ ማኅበረሰብም 
ካለው ላይ ቀንሶ የገንዘብና የዓይነት ድጋፍ እያደረገ 
መሆኑን ሜጄር ጄኔራል ጥሩዬ ተናግረዋል። 

ኅብረተሰቡ ያሰባሰበውን ድጋፍ በራሱ ትራንስፖርት 
ግንባር ድረስ በማቅረብ ሠራዊቱን በሎጅስቲክ አቅሙ 
የበለጠ እንዲጠናከር እያገዘ ነው ብለዋል።

መከላከያ ሠራዊት ከሰሜን ወሎ ዞን አስተዳደርና 
ከተሞች ጋር በመቀናጀት የሚቀርቡ ድጋፎችን እየተረከበ 
መሆኑንና  ከደጀኑ ሕዝብ የሚቀርቡ ድጋፎችን 
ለውጤታማ ሥራ እያዋለ መሆኑን ገልጸዋል።

ሜጄር ጄኔራል ጥሩዬ እንደገለጹት፤ ሠራዊቱ 
ምንጊዜም የኢትዮጵያን አንድነትና ሠላም ለማወክ 
የሚነሱትን ይታገላል። አሁንም ከኅብረተሰቡ ጋር 
በመሆን የሽብር ቡድኑን እኩይ ተግባራት በማምከን ላይ 
ይገኛል።

የሰሜን ወሎ ዞን ሕዝብና አስተዳደር የ2015 ዓ.ም 
ዘመን መለወጫ በዓልን በተለያዩ ዝግጅቶች ከሠራዊቱ 
ጋር ማክበራቸው የሚታወስ ነው።

«አርሶአደሩ ከእርሻው ጎን ለጎን ለጦሩ ስንቅ 
በማቀበል ደጀንነቱን በተግባር አሳይቷል»

-  ሜጄር ጄኔራል ጥሩዬ አሰፌ 

ዋቅሹም ፍቃዱ

አዲስ አበባ፡- ሸኔ የራሱ የፖለቲካ ዓላማ የሌለውና 
በአሸባሪው ሕወሓት የሚዘወር ተላላኪ መሆኑን ከሕወሓት 
ማዕከላዊ ኮሚቴ የወጣው ምስጢራዊ ሰነድ በይፋ ማሳየቱን  
የኦብኮ የቀድሞ ሊቀመንበር እና የአዲስ አበባ ከተማ ከንቲባ 
አማካሪ የሆኑት አቶ ቶሎሳ ተስፋዬ ተናገሩ።

አቶ ቶሎሳ ከኢፕድ ጋር ባደረጉት ቃለምልልስ 
እንደተናገሩት፤ በቅርቡ ከሕወሓት ሾልኮ በመወጣው 
ምስጢራዊ ሰነድ ውስጥ ሕወሓት ሸኔን እንደፈለገ 
እንደሚዘውረውና ተልዕኮ እየሰጠ የሚያሰማራው እንደሆነ 
በግልጽ ያሳየበት ነው።

ሸኔ ለበርካታ አመታት በኦሮሞ ሕዝብ ላይ ግፍና 
መከራ ሲፈጽም ከኖረ ቡድን ጋር አብሮ ለመሥራት መወሰኑ 
አሳፋሪና ተላላኪነቱን በተግባር ያረጋገጠበት እንደሆነም 
ነው የተናገሩት። ቡድኑ የሚፈጽመው ተግባር የኦሮሞን 
ሕዝብ ትግል የማይመጥን እንደሆነም ጠቁመዋል። 

አቶ ቶሎሳ እንዳሉት፤ ሕወሓት እንደ እሱ አሸባሪ 
ከሆነው ሸኔ ጋር ጥምረት መፍጠሩ አያስደንቅም። 
ምክንያቱም ሁለቱም ቡድኖች ዓላማቸው ሕዝብን 
መጥቀም ሳይሆን በሕዝብ ላይ ሽብር መፍጠርና አገር 
ማፍረስ ነው።

በሌላም በኩል ሕወሓት በኢትዮጵያ ሕዝብ ላይ 
ታሪክ ይቅር የማይለው በደል መፈጸሙን አስታውሰው፤ 
ዛሬ ሕዝቡ የቡድኑን ወደ ሥልጣን መመለስ ቀርቶ 
ስለ እሱ መስማት በማይፈልግበት ወቅት አራት ኪሎ 
ለመግባት ማሰቡ ከንቱ ምኞትና የቀን ቅዠት  መሆኑን ነው 
የተናገሩት።

ሕወሓት ከአፈጣጠሩም ጀምሮ የጉልበት እንጂ የሰላም 
አጀንዳ የሌለው ቡድን መሆኑን የኋላ ታሪኩን በማንሳት 
ዘርዝረዋል።

አቶ ቶሎሳ እንደተናገሩት፤  ቡድኑ የተፈጠረው 
በሰላማዊ መንገድ ለሰላማዊ ትግል ሳይሆን  በጫካ ውስጥ 
በአመጽ ነው። ከዚያም በኋላ በትጥቅ ትግሉ ወቅት 
ባለፈባቸው አካባቢዎች በጠመንጃ አፈሙዝ ብዙዎችን 
በመግደል እና በማፈናቀል ነበር። 

ከዚህም አልፎ ብዙ የነፃነት ታጋዮችን በመግደል 
ትግላቸውንም በማክሰም ብቻውን የአገሪቱን ሥልጣን 
ለመቆጣጠር ሴራ ሲሸርብ የነበረ ስብስብ ነው ብለዋል።

ስልጣን ከያዘ በኋላም ያንኑ የጥፋት መንገዱን 

በማስቀጠል በርካታ የአፈና መዋቅሮችን በማዘጋጀት 
ዜጎችን ሲያስር፤ ሲገርፍና ሲገድል የኖረ ቡድን ነው።

ከዚያ በኋላ ግን በሕዝብ እምቢታ ከሥልጣን ከተወገደ 
በኋላ የተሰጠውን በሰላም የመኖር ዕድል ሳይጠቀምበት 
ቀርቶ ዳግም ወደሌላ ጥፋት በመሄድ አሁን ለተከሰቱ 
ችግሮች ሁሉ መንስኤ ሊሆን ችሏል።

መንግሥት ችግሩ በሰላማዊ መንገድ እንዲፈታ 
በተደጋጋሚ ዕድል በመስጠት ከዚያ ሁሉ የሕወሓት 
ጥፋት በኋላ ሌላ የሰላም ዕድል በመስጠት በሰላማዊ 
ሁኔታ ለመነጋገር ኮሚቴ እስከማዋቀር ቢሄድም 
ሕወሓት ግን ለሰላም ቦታ የሌለው በመሆኑ ሦስተኛ ዙር 
ጦርነት መክፈቱ ቡድኑ ከጦርነት ውጪ ሌላ አማራጭ 
እንደማያውቅ እና ለሰላምም ፈጽሞ ቦታ እንደሌለው 
ያሳያል ብለዋል።

ከሕወሓት ማዕከላዊ ኮሚቴ ሾልኮ በወጣው 
ምስጢራዊ ሰነድ ላይ በግልጽ እንደተቀመጠው ቡድኑ 
ስለሰላም የሚያወራው ጊዜ ለመግዛት እንጂ እውነተኛ 
ማንነቱ ሲፈተሽ ከጉልበት ውጪ ሌላ አማራጭ 
ለመጠቀም ፍቃደኛ አለመሆኑን ያሳያል ብለዋል። ቡድኑ 
በሰላማዊ መንገድ ከክፋት መንገዱ ይመለሳል የሚል 
እምነት እንደሌላቸውም ገልጸዋል።

የሕወሓት መሪዎች የትግራይን ሕፃናትና ወጣቶች 
ለጦርነት በመማገድ እነሱ ህልውናቸውን ለማቆየት 
ይፍጨረጨራሉ ያሉት አቶ ቶሎሳ፤ የእነሱ ልጆች 
በአብዛኛው በአውሮፓና አሜሪካ ውስጥ በሰላም ይኖራሉ 
ብለዋል።

ሆኖም ቡድኑ የአገሪቱን ፖለቲካና ኢኮኖሚ ተቆጣጥሮ 
የፈለገውን ሲያደርግ በነበረበት ወቅትም ለትግራይ ሕዝብ 
የፈየደው አንዳች ቁምነገር እንደሌለው የጠቆሙት አቶ 
ቶሎሳ፤ ይባስ ብሎ አሁን ሕዝቡ በሰላም ሠርቶ እንዳይኖር 
በጦርነት በመማገድ ለከፋ ስቃይና መከራ እየዳረገው 
ይገኛል ብለዋል።

እንደ አቶ ቶሎሳ ማብራሪያ፣ኦሮሞ ዛሬ አገሩን 
እያስተዳደረ ሀብቱና መብቱን እየተጠቀመ ይገኛል። ኦሮሞ 
ዛሬ ጫካ በመግባት ሌላውን በመግደል ልጆቹን በመሰዋት 
የሚመለስ ጥያቄ የለውም። ያልተመለሰ ጥያቄ እንኳ ቢሆን 
ዛሬ የመጠየቅ ሙሉ ሥልጣን አለው። ስለዚህ ሸኔ ሕዝቡን 
ወደ ትናንቱ ባርነት ለመመለስ ካልሆነ በቀር ከሕወሓት 
ጋር በመጣመር የሚመልሰው አንድም የኦሮሞ ጥያቄ 
የለም።

ሸኔ የራሱ የፖለቲካ ዓላማ የሌለው 
የሕወሓት ተላላኪ ቡድን ነው

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  ነፃ

 ሃ
ሳብ

ሰላምን እንደ ጦር የሚፈራው አሸባሪው ሕወሓት፤ ለዚህ ሰላም ጠልነቱ ማሳለጫ የሚሆን ከፍ ብሎ የሚገለጽ የክፋት 
ማንነት አለው። ክህደት፣ ጭካኔ፣ በንጹሃን ረሃብ መቆመር፣ በንጹሃን ደም የራስን ሕልውና ለማስቀጠል መሞከር፣… ብዙ 
ተዘርዝረው የማይዘለቁ የሃምሳ ዓመታት የክፋትና ጭካኔ መገለጫዎች አሉት። እነዚህ የክፋትና ጭካኔ ተግባራቱ ደግሞ 
ኢትዮጵያን እንደ አገር፤ ኢትዮጵያውያንን በተለይ ደግሞ የትግራይ ሕዝብን እንደ ሕዝብ ከፍ ያለ ዋጋ እያስከፈለ ዛሬም 
ድረስ ዘልቋል።

አሸባሪው ሕወሓት በደደቢት በረሃ ሲመሰረት፤ ስንቃችን ከሕዝባችን፣ ትጥቃችን ከጠላታችን የሚል መሪቃል 
ነበረው። ስንቁንስ ሆነ ትጥቁን ለማን ሊያደርገው ነው ከተባለ ደግሞ፤ ስንቁን ዓላማውን ተቀብለውና አምነው ከጎኑ 
ለሚሆኑ ኃይሎች፤ ትጥቁን ደግሞ ለዓላማው መሳካት ወደጦርነት ለሚማግዳቸው ወጣቶች፣ ሕፃናት፣ አረጋውያንና 
ሌሎችም የኅብረተሰብ ክፍሎች መሆኑን በተግባር አሳይቷል። በዚህ መልኩ ግለሰባዊና ቡድናዊ ጥቅሙን እያስከበረ፤ 
ከጥቂቶች የቡድኑ ጉዞ አሳላጭ እንደራሴዎቹ ውጪ ያለውን የትግራይን ሕዝብ በውድም በግድም የጦር መሣሪያ እያሸከመ 
ወደ እሳት እየማገደ እነሆ ዛሬ ደርሷል።

ሕወሓት በዘርፊያና በአፈና ተግባሩ በሕዝብ ተተፍቶና ከማዕከላዊ መንግሥት ተገፍቶ መቐሌ ከመሸገ በኋላም ይሄ 
ባህሪው ዳግም አገርሽቶ ታላቋ ትግራይን የመመስረት የጫካ ውስጥ ቅዠቱን እውን ለማድረግ እና ለጠላቶቿ የተመቸች 
ኢትዮጵያን ለመፍጠር በተሰጠው ተልዕኮ መሠረት ሲንቀሳቀስ ቆይቷል። በዚህም የሰሜን ዕዝን አጥቅቷል፤ በአማራ 
እና አፋር ክልሎች ወረራ ፈጽሞም ከፍ ያለ ሰብዓዊና ቁሳዊ ጉዳት አድርሷል። ይህ ወቅትም የቡድኑን የኖረ ክፋት፤ 
የማይላቀቀውን ግፈኝነትና ለሕዝብ ግድ የለሽነት በተግባር ያረጋገጠ ሆኗል።

ምክንያቱም፣ አንደኛ የሽብር ቡድኑ የመከላከያ ሰራዊትን ከጀርባ ሲያጠቃ የራሱን ተልዕኮና ፍላጎት እንጂ፤ በአንድ 
በኩል የትግራይ ሕዝብና የመከላከያ ሰራዊቱ ያላቸውን ከፍ ያለ ቁርኝት፤ በሌላ በኩል የአገር ዋልታ ማገር የሆነው 
የመከላከያ ሰራዊት ሲነካ ሊፈጠር የሚችለውን አደጋ ለማሰብ እንኳን አልፈቀደም። ይልቁንም በውድም በግድም 

የዓላማው ተገዢ ያደረጋቸውን ኃይሎች ለዚህ እኩይ ዓላማ ማስፈጸሚያ አድርጎ አገርንም፣ የትግራይ ሕዝብንም ከፍ ያለ 
ዋጋ እንዲከፍሉ አድርጓል።

ለወረራ ወደ አፋርና አማራ ሕዝብ ሲሰማራም ተመሳሳይ የጭካኔና ፀረ ሕዝብነቱን ያሳየባቸውን ተግባራት ነበር 
የፈጸመው። ምክንያቱም፣ በአንድ በኩል ለወረራ የተሰማራባቸውን አካባቢዎች ቅርስና ሀብት አልባ ብቻ ሳይሆን፤ 
ሰብዓዊነት የሌለው ፍጡር መሆኑን በተግባር ያረጋገጠባቸውን የጅምላ ጭፍጨፋዎች፣ መነኮሳትና አረጋውያንን ሳይቀር 
በቡድን መድፈር፣ ማሰቃየት፣… ሁነኛ መገለጫዎቹ አድርጓቸው ቆይቷል። በሌላ በኩል ይሄን እኩይ ተግባሩን ለመፈጸም 
ሲሰማራ ከ14 ዓመት ታዳጊ እስከ 70 ዓመት አዛውንት፣ አካል ጉዳተኞችንና ነፍሰ ጡር ሴቶችን ሳይቀር በሕዝባዊ ማዕበል 
ገፍቶ የጥይት ማብረጃ እያደረገ በጦርነት እንዲማገዱ በማድረግ የትግራይ ሕዝብ ጠላትነቱን አረጋግጧል።

ከዚህ ሁሉ በኋላ በሽንፈት ተዋርዶ ከሰሜን ሸዋ ወደ መቐሌ እንዲመለስ ተደርጎ ለሰላም እንዲዘጋጅ ጊዜ የተሰጠውና 
በተደጋጋሚ የሰላም እጅ ቢዘረጋለትም አሻፈረኝ ብሎ ራሱን ለሌላ ዙር ጦርነት ሲያዘጋጅ ቆየ። ዝግጅቱን ሲያጠናቅቅም 
የመንግሥትን የሰላም እጅ ገፍቶ ሦስተኛ ዙር ጦርነት ከፈተ። የዚህ ዙር ጦርነት ጉዞውም በሰነድ ጭምር የታገዘ ሲሆን፤ 
ምግብን ከትግራይ ሕዝብ የጦር መሣሪያንም ከጠላት የሚለው የጥንት አካሄዱ እንደተጠበቀ ነበር። ይህ ብቻም አይደለም 
ስንቁን ለማን? ትጥቁንስ ለማን? የሚለው ጥያቄ ተመሳሳይ መልስ ያገኘበትን እውነት ሁሉም እንዲገነዘበው ያደረገ ሆኗል።

ለዚህ አብይ ማሳያ ደግሞ ከሰሞኑ በሽብር ቡድኑ ተገድደው ወደ ጦርነት እንዲገቡ እና ከሕፃናት ጋር ተጃምለው 
ለቡድኑ ታማኝ ከሆኑ ተዋጊዎች ፊት ቀድመው ከቻሉ ቦምብ አፈንድተው መከላከያን እንዲጎዱ፤ ካልቻሉ የጥይት ማብረጃ 
ሆነው ለታማኝ ተዋጊዎቹ መንገድ እንዲከፍቱ አስቦ ያሰማራቸው ዐይነ ስውር አዛውንት አባትና መነኩሲት ናቸው። ከእነዚህ 
ምርኮኛ አዛውንቶች እንደተደመጠውም፤ ቡድኑ ሰብዓዊ ድጋፎችን ከሕዝብ ጉሮሮ ነጥቆ ለቡድኑ ታማኝ ተዋጊዎች ብቻ 
ነው የሚያከፋፍለው። በዚህም ሕዝቡ ከፍ ላለ ረሃብ እንዲጋለጥ በማድረግ፤ ሄደህ ረሃብህን አስታግስ በሚል አስገዳጅ 
ትዕዛዝ በርካታ ታዳጊዎችን፣ አዛውንቶችን፣ አካል ጉዳተኞችንና ሌሎችንም ወደ እሳት እየማገደ ይገኛል።

በረሃብ እንዲጎሳቆሉ የተፈረደባቸው አዛውንትም ሆኑ መቁጠሪያ በጨበጠ እጃቸው ቦምብ እንዲጨብጡ የተገደዱት 
የ75 ዓመቷ መነኩሲት ወደዚህ ግዳጅ ሲላኩ ወደውና ፈቅደው እንዳልሆነ ተናግረዋል። አብረዋቸው ያሉት ሕፃናትም 
ቢሆኑ በለጋ ዕድሜያቸው ብዕር መጨበጥ ሲገባቸው የጥፋት መሣሪያ እንዲጨብጡ ተፈርዶባቸው ለታማኝ ተዋጊዎቹ 
የጥይት መከላከያ እንዲሆኑ ታስቦ በገፍ የተላኩ ናቸው። 

የሕወሓት የኖረውና አሁንም የቀጠለው የጥፋትና ክፋት መንገድም ይሄው ምግብ ለመቀበል የተዘረጋን እጅ ክላሽ 
ማሸከም፤ ለጸሎት ወደፈጣሪ የሚዘረጋንም መዳፍ ቦንብ እንዲጨብጥ ማስገደድ ነው። ከሕፃን እስከ አዛውንት ያለ ልዩነት 
በሕዝብ ማዕበል በሚከፈል የደምና ሕይወት ዋጋ የሽብር ቡድኑን ሕልውና ለማዝለቅ የመሞከር የማይለወጥ የክፋት ገጽ 
ነው!

ምግብንም፣ መቁጠሪያንም ቀምቶ ቦምብ ያስጨበጠው 
የአሸባሪው ሕወሓት የክፋት ገጽ

በትረ ሙሴ (መልከ ኢትዮጵ)

አሸባሪው ሕወሓት ባልተገባ ወታደራዊ አካሄድ 
ሕፃናትን ለውትድርና ማሰለፉ የጭካኔውን ጥግ  ያሳየ 
ቢሆንም፣  የሰብዓዊመብት ተቆርቋሪ ነን የሚሉ አገራት፣ 
መንግሥታት እና ተቋማት  በጉዳዩ ዙሪያ  ዝምታን 
መምረጣቸው አግራሞትን ፈጥሯል። በተለይ በፈርጣማ 
ክንዷና በልዕለ ኃያልነቷ የምትታወቀው  አሜሪካ እና 
ተቋሞቿ  በጉዳዩ  ዙሪያ  ዝምታን መምረጣቸው  በብዙ 
መልኩ  አነጋጋሪ ሆኗል። 

ጦርነት መግደልና መሞት ብቻ አይደለም። 
ዓለምአቀፍ የውጊያ ሥርዓት ያለው ነው። በሁለት ሰላም 
ፈላጊ ወይም ደግሞ በማሸነፍ ውስጥ ፍላጎታቸውን እውን 
ለማድረግ በተነሱ ቡድኖችና አገራት መካከል የሚደረግ 
ብቻ ሳይሆን በዓለም አቀፍ ሕግና ደንብ የሚመራም 
ጭምር ነው። ከዚህ ሕግ ውስጥ አንዱ ሕፃናትን ለጦርነት 
ማሰለፍን  መከልከልን ይካተትበታል። 

የአሸባሪው  ሕወሓት የጦርነት ስትራቴጂ ግን 
ከመሠረቱ ዓለም አቀፉን ሕግጋት የጣሰ ሆኖ እናገኘዋለን። 
ኢትዮጵያ ላይ በከፈታቸው ጦርነቶች ሁሉ ይሄን ዓይነቱን 
ዓለምአቀፍ ደንብና ሕግጋትን በመጣስ አውሬነቱን 
በይፋ ሲያሳይ ቆይቷል። በሰሞኑ ጦርነትም ዕድሜያቸው 
ለጦርነት ያልደረሱ፣ መሣሪያ ለመሸከም ቀርቶ 
ጉልበታቸው በወጉ ያልጠና ቦርቀው ያልጨረሱ ሕፃናትን 
ከእናታቸው ጉያ እየቀማ ለጦርነት ሲያሰለፍ በተለያዩ 
ማህበራዊ ገጾች ላይ ተመልክተናል። ይሄን ከሰብዓዊነት 
ያፈነገጠ አረመኔአዊ ድርጊት እያየ ዓለምአቀፉ ማኅበረሰብ 
ዝምታን መምረጡ የቡድኑ ደጋፊነቱን በግልጽ ያሳየ 
ሆኗል።

ሕወሓት ዛሬ ብቻ ሳይሆን ባለፉት የሥልጣንም ሆነ 
የጦርነት ዘመኑ በሰብዓዊነት ላይም ሆነ በሌሎች ወገኖች 
ላይ ይሄ ነው የማይባል ግፍና በደሎችን ፈጽሟል። 
በተለይ  ዓይን ባወጣ መንገድ  ባለፉት ሁለት ዓመታት 
በሚለኩሳቸው በእብሪት በሚለኩሳቸው ጦርነቶች 
እንደ አገር ብዙ ኪሳራዎችን ቢያደርስም  ከዓለም አቀፉ 
ማኅበረሰብ የደረሰበት አንዳች ውግዘት  የለም። ከዝምታና 
ዓይቶ እንዳላየ ከመሆን ባለፈ ዓለምአቀፉ ማኅበረሰብም 
ሆነ ሌሎች ለሰብዓዊነት ቆመናል የሚሉ አካላት 
ተግባሮቹን  ጆሮ ዳባ ብለዋል። አንዳንድ ዓለምአቀፍ 
የመገናኛ ተቋማትም  ከዝምታ አልፈውም  ድርጊቱን 
እንደ አንድ  ጀብዱ ከፍ ባለ ድምጽ ሲያስተጋቡለትም 
ተስተውሏል።  

ይህንን እውነታ/ የዓለምአቀፉን ኅብረተሰብ 

በተለይም የምዕራቡን ዓለም ዝምታ “ኖ ሞር” በሚል 
ዓለምአቀፋዊ  ንቅናቄ መቀልበስ ባይቻል ኖሮ ሊያስከትል 
ይችል የነበረው አደጋ፤ ከሆነው በላይ እንደሚሆን 
ለመገመት አይከብድም። 

ይህንን  የቡድኑን  ወንጀል፤ በዜጎች ላይ የተፈጸመን 
ግፍ፤  ከፍ ባለ ድምጽ በዓለምአቀፍ መድረኮች ያሰሙት 
ኢትዮጵያዊ አንደበቶች ናቸው። “ኖ ሞር” ሲሉ የሕወሓትን 
ግፍ የዓለም አቀፉን ማኅበረሰብ  (የምዕራቡን ዓለም) ዝምታ 
መስበር የቻሉት  የእኛው የራሳችን አንደበቶች ናቸው።

ዛሬም ቢሆን ቡድኑ በዚህ እኩይ ተግባሩ  ስለገፋበት፤ 
ተግባሩን የሚያወግዙ ድምጾች እየተሰሙ ነው። ከነዚህም 
ውስጥ አንዱ በካሊፎርኒያ ስቴት ዩኒቨርሲቲ የፖለቲካ 
ሳይንስ መምህርና የሕግ ምሁር የሆኑት ኢትዮጵያዊው 
ዓለማየሁ ገብረ ማርያም   ናቸው።

ምሁሩ በቲውተር ገጻቸው ባስተላለፉት መልዕክታቸው  
ሕወሓት ጡት ያልጠገቡ፣ ሮጠው ያልቦረቁ ጨቅላ ሕፃናትን 
በማስገደድ ለጦርነት ሲያሰልፍ የባይደንን አስተዳደር  
በመውቀስ  ድምጻቸውን ከፍ አድርገው  አሰምተዋል። 

በተባበሩት መንግሥታት ድርጅት የኢትዮጵያ 
ቋሚ መልዕክተኛ የሆኑት አምባሳደር ታዬ አጽቀሥላሴ 
በበኩላቸው «ሕወሓት ሕፃናትን ለውትድርና እየመለመለ 
በሕዝብ ማዕበል እየተጠቀመ ይገኛል» ሲሉም ዓለምአቀፉን 
ኅብረተሰብ  በጉዳዩ  ዙሪያ ለማንቃት ሞክረዋል።  እንደ 
የዓለም ጤና ድርጅትና የተባበሩት መንግሥታት  የሕፃናት 
መርጃ ድርጅትን የመሳሰሉና ሌሎችም ዓለም አቀፍ 
ተቋማት «እውነት ስለሕፃናት ያሳስበናል የምትሉ ከሆነ 
ይሄን ድርጊት አውግዙ» ሲሉ  ጥሪ ቢያቀርቡም  ሰሚ ያገኙ 
አይመስሉም።

በፕሬስ ነፃነት እና በአየር ንብረት ለውጥ 
ተሟጋችነታቸው የሚታወቁት ዶክተር ቫን ቴራራ 

«የሕወሓት እኩይ ድርጊት በአስቸኳይ መቆም አለበት» 
በማለት የሕወሓትን ድርጊት ካወገዙት ሌላኛዋ  ታዋቂ 
ግለሰብ ናቸው።

«ሕፃናትን ለውትድርና መጠቀም የጦር ወንጀል 
ከመሆኑም ባለፈ የጭካኔ ተግባርም ነው። በመሆኑም 
ድርጊቱን የዓለም አቀፉ ማኅበረሰብ አጥብቆ ሊያወግዘው 
ይገባል» ሲሉም የሕወሓትን ያልተገባ የአውሬነት ጫፍ 
አጥብቀው ኮንነዋል። 

ዓለም አቀፉ ማኅበረሰብ የሕወሓትን ትክክለኛ ማንነት 
ቢያውቀውም፤ የቡድኑን  ወንጀል እያየ እንዳላየ በማለፉ 
ቡድኑ የልብ ልብ እንዲሰማው ምክንያት ሆኖለታል። ቡድኑ 
ዛሬም ዓለም አቀፍ ሕግን በጣሰ አካሄድ የሕዝብ ማዕበል 
በሚል የጦርነት ስትራቴጂ በሰብዓዊነት ላይ ከፍተኛ 
ወንጀልን እየፈጸመ ይገኛል።

የሕወሓት የክፋት ዒላማና የጥፋት አጀንዳ በግለሰቦች 
የተናጠል ውግዘት የሚቆም አይደለም። በጉዳዩ ዙሪያም  
ዓለምአቀፉ  ኅብረተሰብ  በአደባባይ እስኪናገር (ከተናገረ) 
የሚፈጠረው ጥፋት በቀላሉ የሚታሰብ አይደለም። 
ትውልድ የማጥፋት ያህል የሚታሰብ እና የሚወገዝ ነው።

ኃያላኖቹ እስኪናገሩ፣ ዝምታቸውን እስኪሰብሩ፣ 
ዓለም በአንድ ድምጽ አሸባሪው   ሕወሓት እስክታወግዝ 
ድረስ  ለአገራችን ድምጽ በመሆን የነውረኞችን ሴራ 
ማክሸፍ  ከዜጎች ሁሉ የሚጠበቅ አሁነኛ ተግባር ነው። ጊዜ 
ልንሰጠው    የማይገባ።

ሁሉም ዜጋ  በአሸባሪው ሕወሓት  በትግራይ  ሕፃናት 
ላይ እየደረሰ ያለው ግፍ የማውገዝ  የሞራል ግዴታ አለበት፤ 
እነዚህ ዜጎች የነገ አገር ተረካቢዎች የመሆናቸው እውነታ 
ደግሞ  ነገ ላይ የምናስባትን   አገር   ጎዶሎ እንደሚያደርጋት 
መዘንጋት የለብንም።

አሸባሪው  ቡድን  እንደ አገር በመላው ሕዝባችን ላይ፤ 
እንደ ሕዝብ በትግራይ ወንድሞቻችን ላይ ያልፈጠረው 
መከራና ስቃይ  የለም። ያልዘራው  የክፋት ሀሳብ፣ 
ያረጨው መርዝ የለም።  የክፋት ልቦች ፍጻሜ፤ ክፉዎች ነገ 
እንደሌላቸው  ሁሉ ቡድኑ  ከክፋቱ  ራሱ ቀን ቆጥሮ የእጁን 
ማግኘቱ የማይቀር ነው ።  

በገዛ መንገዱ የሚወድቅበት  ጊዜ ሩቅ አይሆንም። 
በገዛ ግፉ  ይወድቃል።   የትግራይ እናቶች ለቅሶ፣ በከንቱ 
የፈሰሰው  የትግራይ ወጣቶች ደም  ፍርድ  ያመጣበታል። 
ሰላምን ረግጦ ጦርነትን ለናፈቀ፣ አንድነትን ሽሮ፣ 
ወንድማማችነትን ንቆ ውንብድናን የመረጠ መጨረሻው 
የከፋ ውድቀት ነው!  ።

ለአሸባሪው ሕወሓት ያልተገባ  አካሄድ የአለም አቀፉ 
ህብረተሰብ  ዝምታ እንዲሰበር

ይሄን ከሰብአዊነት ያፈነገጠ 
አረመኔአዊ ድርጊት እያየ 
አለም አቀፉ ማህበረሰብ 
ዝምታን መምረጡ የቡድኑ 

ደጋፊነቱን በግልጽ ያሳየ ሆኗል



በሆነ ተአምር ሽብርተኛው ሕወሓት 47 አመታት 
ወደኋላ ተጉዞ እንደገና በዳግማዊ ደደቢት ዳግም ቢወለድ 
እንኳ ተፈጥሮውንና ማንነቱን እንደማይቀይር ከአንድም፣ 
ሁለት፣ ሶስት ፣...ጊዜ አረጋግጦልናል። ሰሞነኛው “የማጠቃለያ 
ምዕራፍ” በሚል ርዕስ ይፋ በሆነውና ለከፍተኛ አመራሩ 
ባዘጋጀው ባለ 12 ገጽ ሰነድም ይሄን ማንነቱን አትሞልናል። 
በዚህ ሰነድ ሕወሓት ሰላም እንደማይፈልግና አማራን እንዴት 
እንደጠላት ፈርጆ ሲያበቃ አሁን ወዳጅ መስሎ አዘናግቶ 
ለመበተን እየሰራ እንደሆነ ፤ በተጨባጭ ትጥቅና ስንቅ 
የሚያቀርቡለት የውጭ ኃይሎች መኖራቸውን፤ በሀገራችን 
የተለያዩ ክልሎች የሚንቀሳቀሱ አማፂያንና ሽብርተኞች ጋር 
እንዴት ተቀናጅቶና ተናቦ እንደሚሰራ ፤ የእርዳታ ድርጅቶችን 
እንዴት አግባብቶ የእርዳታ ቁሳቁስ እንዳይነፍጉት እያደረገ 
እንዳለ ፤ የትግራይ ወጣቶችን የማይቀርና የመጨረሻ ድል 
ነው እያለ እያምታታና እያታለለ ለእሳት እንደሚማግድ 
ያትታል ። በዚህ ሰነድም ሆነ ከዚህ በፊት በተገኘው 80 
ገጽ ሰነዱ ሕወሓት አይደለም በዚህ ትውልድ በምጽዓትም 
ቢሆን የማይቀየር መሆኑን ጥሩ አርጎ አረጋግጦልናል። ስለዚህ 
ቁሞ ቀርና ተቸካይ እኩይ ማንነቱ በተደጋጋሚ እዚህ ጋዜጣ 
ላይ ጽፌያለሁ። በቃ ሕወሓት፣ ሕወሓት ነው። ይለወጣል 
የሚል ጅላጅል የተስፋ እንጥፍጣፌ ካለን ሰሞነኛው ሰነድ 
እርማችንን አውጥቶልናል።

 ይሄን “የማጠቃለያ ምዕራፍ” የሚለውን ሰነድ ስመለከት 
ምንም አዲስ ነገር አላገኘሁበትም ። ይልቅ “የማጠቃለያ 
ምዕራፍ” የሚል ሰነድ ማዘጋጀት ያለብን እኛ አልነበርንም፤ 
የሚል ጥያቄ አጭሮብኛል ። ሽብርተኛው ሕወሓትማ 
ራሱን በራሱ ማጥፋት እንጂ ምን የሚያጠቃልለው ነገር 
አለ ። ሰሞኑን በሁሉም ግንባሮች የከፈተው ጦርነት መልሶ 
እያጠፋው እንደሆነ እየታዘብን ነው። ስለዚህ ሕወሓት 
የሚሰጠንን አጀንዳ ከማመንዠክ ይልቅ ፤ ራሳችንን መጠየቅ 
ያለብን ፤ “በእርግጥ ከዚህ ጦርነት የመውጫ ስትራቴጂ አለን 
ወይ !”መልሱ በሰላማዊ ድርድር የሚል ከሆነም ሕወሓት 
መቼም ቢሆን በሰላማዊ ድርድር እንደማያምን እያረጋገጠልን 
ነው ። ጋላቢዎቹ እነ ግብጽም ዘላለሙን ሀገራችንን እንዳደማ 
እንዲኖር እንጂ እንዲደራደር አይፈቅዱለትም።

በዚህ ላይ የመውጫ በራችንን እየዘጋ አማራጭ እያሳጣን 
ነው። ታዲያ ከዚህ ጦርነት የመውጫ ስትራቴጂያችን ምንድን 
ነው !? ቀላልና ቁርጥ ያለ መልስ መስጠት ቢያስቸግርም 
ቢሆኖችን ማስቀመጥ ይቻላል። 

1ኛ . ጦርነቱን በማያዳግም ሁኔታ ማሸነፍ፤ 
2ኛ . ከዚህ ጎን ለጎን የትግራዋይን ልብ ማሸነፍ 
3ኛ. እውነትንና ፍትሕን ታቅፈን አጨብጭበን እንድንቀር 

ያደረገንን የዲፕሎማሲና የአለማቀፍ ግንኙነታችንን ችግርና 
ድክመት ቀርፈን ሌት ተቀን መስራት ናቸው።

እነዚህ የመውጫ ስትራቴጂዎቻችን የገጠመን ጠላት 
ተራ አሸባሪ አለመሆኑንና ክፉ ጠላት መሆኑን ያሳያሉ። 
ለዚህ ነው በተደጋጋሚ ሕወሓትን አሳንሶ ማየት እንደማይገባ 
ማሳስበው። 

ከመውጫ ስትራቴጂው አንዱ የሆነው ጦርነቱን 
በማያዳጋም ሁኔታ መደምደም የሚለውን ለወታደራዊ 
ልሒቃን ትቸው፤ በሁለቱ የመውጫ ስትራቴጂዎች ግን 
እንደገና ሃሳብ አቀብላለሁ።

 ከኢትዮጵያና ከእውነት አምላክ ጋር ለ3ኛ ጊዜ ተገደን 
የገባንበት ጦርነት ሙሉ በሙሉ በእኛ አሸናፊነት በቅርብ 
ይጠናቀቃል ። የድህረ ጦርነቱ ዳፋ ግን ላልተወሰነ ጊዜ 
አብሮን ይኖራል። 

ደጋግሞ ያሳረፈብን የግርፋት ሰምበሩ ሳይሽር ሰሞኑን 
በቆቦ በሕጻናትና በሴቶች ከፍ ሲልም በንጹሐን ላይ 
ተመሳሳይ ጭፍጨፋ ፈጽሟል። የፍትሕ ሚኒስቴር ባለፈው 
የሽብር ቡድን ደቡብ ወሎን የኦሮሞ ብሔረሰብ እና የሰሜን 
ሸዋ ዞኖችን በወረራ ከመያዙ በፊት ይፋ ያደረገው ቅድመ 
ምርመራ ውጤት ይፋ እንደሆነው ሕወሓት ወሯቸው ነጻ 

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ ኤምን 
ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።   ከአአዩ በቋንቋና ታሪክ 
የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል።   ጥልቅ 
ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።  

በወጡ አካባቢዎች ብቻ 483 ሰዎች በግፍ ተገድለዋል፤ 163 
ሰዎች አካል ጉዳተኛ ሆነዋል ፤ 109 ሕጻናትን ልጃገረዶችንና 
ሴቶችን ለመግለጽ በሚከብድ ሁኔታ በቡድን አስገድዶ 
መድፈር ተፈጽሞባቸዋል። እነዚህ ዞኖች ከወራሪው ነጻ 
ሲሆኑ የተፈጸመው ግፍና ሰቆቃ ህልቆ መሳፍርት እንደሌለው 
አረጋግጠናል። 

እንግዲህ ቁስሉ እስኪጠግግ፣ ሰንበሩ እስኪጠፋ፣ 
የአእምሮና የስነ ልቦናው ቅሪቱ እስኪወገድ ድረስ 
ሕማማቱ አብሮን ይባጃል። አረመኔውና ግፈኛው ሕወሓት 
በማይካድራ፣ በጭና፤ በአጋምሳ በውጫሌ ፣ በጋሊኮማ 
በንፋስ መውጫ እና በወረራቸው አካባቢዎች በሙሉ 
ለመስማት የሚሰቀጥጡ ለማየት የሚዘገንኑ ዘግናኝ ግፎችና 
ስቃዮች ሰለባ የሆኑ ወገኖቻችን ለስነ ልቦና እና የአዕምሮ 
ሕመም ተዳርገዋል።

አራትና አምስት ልጆቹን ከእነ ባለቤቱ ያጣ፤ እናትና 
አባታቸውን በግፍ የተነጠቁ ብላቴናዎች፤ የክህነት ሚስቱ 
የተነጠቀ የሃይማኖት አባት፤ የተደፈሩ ልጃገረዶችና ሴቶች፤ 
እንደ ልጆቹ የሚያያቸው እንስሳት በጥይት የተደበደቡበት 
፤ በጥቅምት 24 ቀን 2013 ዓም በሰሜን ዕዝ ላይ ታሪክና 
ትውልድ ይቅር የማይለው ክህደትና ጭፍጨፋ ሲፈጸም 
የተመለከቱ የሠራዊቱ አባላት ፤ ወዘተረፈ ከደረሰባቸው 
የቅስምና የልብ ስብራት ለማገገም ዓመታት ይወስድባቸዋል 
። ለዛውም የሕክምና የስነ ልቦና ምክርና መልሶ የማቋቋም 
ሥራው በተጠና አግባብ እና በጥብቅ ዲሲፕሊን ከተፈጸመ። 
አበክሮ የተሰበረን መንፈስና ልብ ስለመጠገን ፤ እንዲሁም 
በአሸባሪው ሕወሓት አስገድዶ ማጥመቅ (ኢንዶክትሬሽን) 
በተሳሳተ ትርክት እና በማስፈራራት የሸፈተን ልብ 
ስለመማረክም አበክሮ ማቀድና መስራት የጦርነቱ መውጫ 
ስትራቴጂ አካል ሊሆን ግድ ይላል።

አሸባሪውና ከሀዲው ሕወሓት የትግራይን ሕዝብ ይዞ 
ለመጥፋት ታጥቆ እየማሰነ ነው። በ3ኛውና ሰሞነኛው ጦርነቱ 
ትግራዋይን ለማይጠረቃው የስልጣን እርሀቡ እየማገደ 
እያስጨረሳቸው ነው። ትግራይን ሴቶችና ጨቅላዎች ብቻ 
የሚባዝኑበት የመናፍስት ክልል ሊያደርገው ቆርጦ ተነስቷል። 
እያደረገውም ነው። መጀመሪያ ወጣቱን በመቀጠል ሕጻናትን 
ከዚያ አረጋውያንንና አካል ጉዳኞችን በጦርነት እየማገደ 
እየጨረሳቸው ነው። በእብሪትና በማንአለብኝነት እያስገደደና 
እያታለለ ትግራዋይን በሕዝባዊ ማዕበል በየግንባሩ እየማገደ 
እያስፈጃቸው ነው። አምና በደቡብ ጎንደር በሰሜን ጎንደር 
በዋግ ኽምራ በሰሜን ወሎ በደቡብ ወሎ በተለይ በኩታበር 
በቦሩ ሜዳ በሐይቅ በጭፍራ በአፋር ትግራዋይ እንደ ቅጠል 
መርገፋቸው ሳያንስ ዘንድሮም በራያ ፣ በአፋር ፣ በወልቃይት፣ 
በሱዳንና በሌሎች ግንባሮች እየረገፉ ነው። ለትግራይ ሕዝብ 
እውነት ከሕዋሓት የባሰ ጠላትና ደመኛ አለው !?

ሕወሓት እንደ እልኸኛ ብላቴና ካፈርሁ አይመልሰኝ 
ብሎና ተስፋ ቆርጦ ትግራዋይን ይዞ እየሞተ ነው ። ከዚህ 
የከፋና የባሰ ምን ይመጣል በሚል ተስፋ የመቁረጥ ስሜት 
ጣዕረ ሞት ላይ ሆኖ እንኳ ትግራይን የወላድ መካን 
እያደረጋት ነው ። በ17 አመቱ ጦርነት 60ሺህ ልጆቹን 
በመነጠቁ ጧሪና ቀባሪ ማጣቱ ሳያንስ ዛሬ የተረፉ ልጆቹና 
የልጅ ልጆቹ ትርጉም ለሌለው ጦርነቱ ተማግደው ሲያልቁ 
ዛሬ ተረኛው እሱ ሆኗል። አሸባሪውና ከሀዲው ሕወሓት 
የእሱን ተስፋ መቁረጥ ወደ ሕዝቡ በማጋባት ስለነገ ሕይወቱና 
ኑሮው ተስፋ እንዲቆርጥና እንዳይጨነቅ በማድረግ ፤ ከአማራ 
ከኤርትራ ከአፋርና ከተቀረው ኢትዮጵያዊ ጋር ተቆራርጦ 
ከጎኑ እንዲሰለፍ እያደረገ ይገኛል። 

   ሆኖም የተረፈውን ትግራዋይ ከሕወሓት መንጋጋ 
ለመታደግ የኢትዮጵያ ሕዝብ በጠላትነት እንደማያየው 
ለማረጋገጥና የሕወሓትን ሰንኮፍ ለመንቀል የትግራዋይን 
ልብ ስለመማረክ አበክሮ ማሰብና ስትራቴጂ መንደፍን 
ይጠይቃል ። የጸረ ሽብር ትግሉ ውጤታማ ሊሆን የሚችለው 
የትግራዋይን ልብ በመማረክ ሲታጀብ ነውና። የጸረ ሽብር 

ትግል በአውደ ወጊያ በሚቀዳጁት ድል ብቻ አይረጋገጥም። 
የአሸባሪው ፖለቲካዊ ማኅበራዊና ኢኮኖሚያዊ መሠረት 
የሆነውን ሕዝብ ልቦና እና አመለካከት ከወዲሁ መማረክ 
ግድ ይላል። አሸባሪውን ከሕዝብ የመነጠል የተቀናጀ ርብርብ 
ይጠይቃል።

አሜሪካ ለ20 አመታት ከ2 ትሪሊዮን ዶላር በላይ ገፍግፋ 
በብዙ አስር ሺዎች የሚቆጠሩ ወታደሮቿን ሰውታና አካል 
ጉዳተኛ አድርጋ በባዶ እጇ አጨብጭባ ተሸንፋና ተዋርዳ 
የወጣችው የአፍጋኒስታውያንን ልቦና ማሸነፍ ባለመቻሏ 
ነው። የግንባሩን አውደ ውጊያማ ከ20 አመት በፊት ታሊባንን 
አይቀጡ ቅጣት ቀጥታ አሸንፋ ነበር። በኢራቅ በሶሪያ 
በሶማሊያ በየመን በሊቢያ በናይጀሪያ በማሊ በሞዛምቢክ 
ወዘተረፈ አሸባሪዎችን በቀላሉ ማሸነፍ ያልተቻለው ለዚህ 
ነው። አሸባሪዎችን በጦርነት ለማንበርከክ ከሚደረገው 
ፍልሚያ ባልተናነሰ ርዕዮተ ዓላማቸውን እንደ ሰብዓዊ ጋሻ 
ከሚጠቀሙበትና በአካልም በስነ ልቦናም ካገቱት ሕዝብ 
ማውጣትና ማጽዳት ይጠይቃል ።

በአሸባሪው ሕወሓት ላይ ከሶስት ሳምንታት ባነሰ ጊዜ 
የተቀዳጀነውን አንጸባራቂና በጥብቅ ወታደራዊ ዲሲፕሊን 
የተዋጀውን ድል ማጽናት ያልቻልነው የትግራዋይን ልቦና 
በቅጡ ባለመማረካችን ነው። አሁንም የማይቀረውን 
ወታደራዊ ድል ለማጽናትና ለማዝለቅ ከወዲሁ የትግራዋይን 
ልብ በማሸነፍ ልናጅበው ይገባል። ይበል የሚያሰኙ ሕዝባዊ 
ውይይቶችና ሌሎች ጅምሮች ተጠናክረው መቀጠል 
አለባቸው።

ከሸኔ ከጉሙዝ ታጣቂዎችና ከሌሎች አሸባሪዎችና 
ሽፍቶች ጋር የምናደርገውን ትግልም እንደዚሁ ። በውል 
ባንገነዘበውም ክቡር ጠቅላይ ሚኒስትር ወደ ኃላፊነት 
ከመጡበት ሰዓት አንስቶ የኢትዮጵያውያንን በተለይ ደግሞ 
የትግራዋይን ልብና አመለካከት ለማሸነፍ ብዙ ጥረዋል። 
ሩቅ መንገድ ተጉዘዋል። ዋጋም ከፍለዋል። ለሰላም ካላቸው 
ቁርጠኝነትና ጦርነት ምን ያህል አስከፊ እንደሆነ በውትድርና 
ሕይወታቸው ጠንቅቀው ስለሚያውቁት፤ ጓደኞቻቸውንና 
ወንድማቸውን ስለነጠቃቸው፤ ጦርነት የአገርን ኢኮኖሚ 
ምን ያህል እምሽክ ድቅቅ እንደሚያደርግና እንደሚያወድም 
አበክረው ስለተገነዘቡና ፤ የትግራይ ሕዝብም ጦርነት 
ይበቃዋል በሚል ጽኑ እምነትና የጦርነት ነጋሪት የሚጎስሙ 
ኃይሎች የድሀን ልጅ የእሳት ራት ያደርጋሉ እንጂ እነሱ 
አይዋጉም በማለት ለትግራይም ሆነ ለሌሎች ሕዝቦች 
ደህንነት ሲሉ እስከ መጨረሻው ሰዓት ሆደ ሰፊነትንና 
ትዕግስትን መርጠዋል።

አበው ጎሽ ለልጇ ስትል ተወጋች እንዲሉ በከሀዲውና 
የእናት ጡት ነካሹ በሆነው ትህነግ መከላከያችን፣ 
ሉዓላዊነታችን፣ አገራችንና ሕዝባችን ለሰላም በታመኑ 
ከአንድም ሁለት ሶስት ጊዜ ከጀርባ ተወጉ። ባጎረሱ ጣታቸውን 
ተነከሱ። አሸባሪው ሕወሓት በእብሪት በጫረው እሳት ክቡር 
የሆነው የሰው ልጅ ሕይወት ጠፋ ፤ አካል ጎደለ፤ የአገር 
ኢኮኖሚ ክፉኛ ደማ ፤ የሽብር ኃይሉ በመጀመሪያው ጦርነት 
ያወደማቸውን የመሠረተ ልማቶች መልሶ ለመጠገን ብቻ 
ከ100 ቢሊዮን ብር በላይ ወጭ ሆነ። በወረራው ለተፈናቀሉ 
ወገኖች ዕለታዊ እርዳታ ለማቅረብ ወደ 10 ቢሊዮን ብር 
የሚጠጋ ወጭ ተደርጓል። ልብ አርጉ ይህ ወታደራዊውን 
ወጭ አይጨምርም። ጥገና ሲያካሒዱ የነበሩ የኢትዮ 
ቴሌኮምና የኤሌክትሪክ ኃይል ባለሙያዎች በግፍ ተገደሉ ። 
ይህ የትግራዋይን ልብ የማሸነፍ ጥረት አካል ነበር። መንግስት 
ከስምንት ወር ቆይታ በኋላ ለሰብዓዊነት ሲል የተናጠል 
የተኩስ አቁም ያወጀውም ለዚሁ ሰናይ አላማ ነበር።

 ጠቅላይ ሚኒስትሩ አገሪቱን ከጠብመንጃ አዙሪት 
ለማውጣትና ከዚህ ቀደም የነበሩ ገዥዎች ያልሄዱበትን የሆደ 
ሰፊነትና ቁጭ ብሎ የመነጋገር አዲስ መንገድ በመምረጣቸው 
በልኩ እውቅና ሊሰጣቸውና አብዛኛው ዜጋ ከጎናቸው 
ሊቆም ሲገባ መንግሥታቸው በልፍስፍስነት ከመወቀሱ 

ባሻገር ፓርቲያቸውም ሆነ እሳቸው ቁጥሩ ቀላል ያልሆነ 
ደጋፊያቸውና ተከታያቸው ብዥታና ድንጋሬ ላይ እንዲወድቁ 
አድርጓል ። እነዚህ ሁሉ ጥረቶች የትግራዋይን ልብ ለመማረክ 
የተደረጉ እንቅስቃሴዎች እንደነበሩ ግንዛቤ አልተያዘም ። 
ይሁንና የእፉኝቱ ትህነግ የጥቅምት 24ቱን ታላቅ ክህደት 
ተከትሎ የሕግ የበላይነትን ለማስከበርና የአገር ሕልውናን 
ለማስቀጠል ያሳዩት ቁርጠኝነት እና ሠራዊቱ ከተፈጸመበት 
ታሪክና ትውልድ ይቅር ከማይለው ክህደት በኋላ ሞራሉና 
ወኔው አንሰራርቶ በእልህና በቁጭት ተነሳስቶ እጅን በአፍ 
የሚያስጭን አንጸባራቂ ድል በማስመዝገቡ አገራዊ ሞራሉ 
እንዲያንሰራራ አድርጓል። እፉኝቱ ትህነግ ይታበይበትና 
ይመካበት የነበረውን ልዩ ኃይልና ሚሊሻ አይቀጡ ቅጣት 
ቀጥቶ በሶስት ሳምንታት ውስጥ ሕዳር 19 ቀን 2013 ዓም 
መቐሌ ሊገባ ችሏል ። ለዛውም እጅ የመስጫ የመጨረሻ ቀነ 
ገደቡን ጨምሮ ስድስቱ ቀናት ሳይታከሉ።

ሰኔ 21 ቀን 2013 ዓም መንግስት ለሰብዓዊነት ሲል 
ያደረገውን የተናጠል ተኩስ አቁም እንደመልካም አጋጣሚ 
በመጠቀም አፋርንና አማራን በመውረር ሸዋ ድረስ የነበረው 
ወራሪው እንደ ልማዱ ተገርፎ ወደመማጸኛ ከተማው 
ቢፈረጥጥም፤ ሰሞኑን ደግሞ 3ኛ ዙር ወረራ ከፍቶብናል። 
ያለፈውን ስህተት ላለመድገም ከስህተታችን ተምረን 
ወታደራዊ ድሉን በፖለቲካዊና ስነ ልቦናዊ ድል ልናጅበው 
ይገባል። ሙሓዘ ጥበባት ዲያቆን ዳንኤል ክብረት ባለፈው 
አመት እንዳሳሰበው ድሉን መያዝ ማጽናትና መጨመር ግድ 
ይላል። 

       እንደ መውጫ
አሸባሪው ሕወሓት እንደ ሰብዓዊ ጋሻና እንደ መደበቂያ 

የሚጠቀምበትን የትግራዋይ ልብና አመለካከት ማሸነፍ 
ሳይቻል ወታደራዊ ድሉ ሙሉኡ አይሆንም ። በጦር ሜዳ 
የሚገኘው ወታደራዊ ድል የትግራዋይን ልብና አመለካከት 
በማሸነፍ ካልታጀበ የአሸባሪው ሕወሓት መደምሰስ ብቻ 
እንደ አምናውና ካች አምናው ድሉን ዘላቂና አስተማማኝ 
አያደርገውም ። የኢፌዴሪ መንግሥት ከጦርነቱ ባልተናነሰ 
የትግራዋይን ልብና አመለካከት ለማሸነፍ የተግባቦት ስልት 
ነድፎ ሌት ተቀን መሥራት አለበት ። ደጀኑን ሕዝብ ዳር 
እስከ ዳር ለማነቃነቅ እና የአሸባሪው ሕወሓትን ጭካኔና አገር 
የማፍረስ ደባ ለማጋለጥ እየሰራው ባለ ልክ የትግራይ ሕዝብን 
ለመማረክም በአግባቡ መንቀሳቀስ አለበት።

ለ50 ዓመታት ያህል እንደ መዥገር በስስ ገላው 
ተጣብቆ ደሙን ከሚመጠው ፤ የወላድ መካን ካደረገው ፤ 
በአንድ ለአምስት አደረጃጀት ጠርንፎ በአፈናና ጭቆና ባሪያ 
ካደረገው፤ ከኢትዮጵያውያን ወገኖቹ ጋር ደም እያቃባው 
ካለ፤ በስሙ እየማለና እየተገዘተ የቡድናዊ ጥቅም ማሳደጃ 
ካደረገው ፤ ወዘተረፈ ይልቅ ከተቀረው ኢትዮጵያዊ ወገኑ ጋር 
በእኩልነት በፍቅር በሰላም በነጻነትና በአንድነት የመበልጸግ 
አቅምና ተስፋ እንዳለው ፤ ለአሸባሪው ሕወሓት ግለኛ ጥቅም 
ሲባል ልጆቹ ከጉያው እየተነጠቁ ለጦርነት እንደማይማገዱ፤ 
የትግራዋይ እጣ ፈንታ ከተቀረው ኢትዮጵያዊ ጋር 
በመስዋዕትነት የተሳሰረና የተገመደ መሆኑን ደጋግሞና 
በጥበብ አዋዝቶ በመግለጽ ልቡንና አመለካከቱን ማሸነፍ 
አለበት ።

በስሙ እየማለና እየተገዘተ ለ27 ዓመታት አገርንና 
ሕዝብን በጠራራ በአደባባይ እየዘረፈ ራሱን ሲያበለጽግ እሱን 
ከድህነት አረንቋ ከሴፍቲነትና ከተረጅነት ነጻ እንዳላወጣው ፤ 
አንድ ጊዜ ዐቢይ ሊያንበረክክህ ነው ሌላ ጊዜ አማራ ሊያጠፋህ 
ነው እያለ፤ በተሳሳተ ትርክትና ቁጭት ሲያታግለውና 
ሲማግደው የኖረው ፤ ከተደቀነብህ አደጋ የምታደግህ እኔ ብቻ 
ነኝ የሚለው ለግል ጥቅሙና ከተጠያቂነት ለማምለጥ መሆኑን 
ደጋግሞ ማጋለጥ ያስፈልጋል።

የትግራይ ሕዝብ መጻኢ እድል ከተቀረው ኢትዮጵያዊ 
ጋር በደም የተሳሰረ ነው !!!

የትግራይ ሕዝብ መጻኢ እድል ከተቀረው ኢትዮጵያዊ ጋር በደም የተሳሰረ ነው

ሳይንስና ቴክኖሎጂ
ዳግም ከበደ

ዓለም በቴክኖሎጂው ዘርፍ እጅግ የረቀቀና የዘመነ 
ደረጃ ላይ ትገኛለች። ሉአላዊነት የፈጠረው ትስስር 
ቴክኖሎጂ በፍጥነት እንዲያድግና ብዙ ሺህ ኪሎ 
ሜትሮች የደጃፋችን ያህል እንደቀረቡን እንዲሰማን 
እያደረገ ይገኛል። ምድራችንን ይፈትኑ የነበሩ 
ውስብስብ ችግሮች አሁን በቴክኖሎጂ አስደናቂ የፈጠራ 
ውጤቶች መፍትሄ እያገኙ ነው። 

አገራት የንግድ፣ የዲፕሎማሲና ሌሎች መሰል 
ትስስሮችን በዲጂታል ቴክኖሎጂ (በይነ መረብ) 
ያደርጋሉ። ይህም ጊዜና ጉልበት ብክነትን፣ ከፍተኛ 
ወጪንና የተዛባ አሰራርን ከማስቀረቱም በላይ 
ደህንነትንና አስተማማኝነትን እያረጋገጠም ነው።

ከዚሁ የቴክኖሎጂ ትስስርና ፈጠራ ጋር ተያይዞ 
የአብዛኛውን ሰው ትኩረት የሳበው በበይነ መረብና 
መሰል ቴክኖሎጂ ውጤት የሚተገበረው “የዲጂታል 
ኢኮኖሚ” አገራት እርስ በእርስ በዘርፉ እየፈጠሩት 
ያለው ትስስር ነው።

አሁን የዓለማችን ግዙፉ ኢኮኖሚ የሚንቀሳቀሰው 
በዲጂታል ኢኮኖሚ መርህ ነው። የአውሮፓ 
ኮሚሽን ያዋቀረው ቡድን “TAXATION OF THE 
DIGITAL ECONOMY” በሚል ርእስ ባሰፈረው 
ፅሁፍ ላይ  ዲጂታል ኢኮኖሚ በበይነ መረብ ላይ 
ለሚፈጸሙ ሁሉም ኢኮኖሚያዊ ግብይቶች አንድ 
የጋራ ቃል መሆኑን ይገልፃል። ዲጂታል ኢኮኖሚ 
የድር ኢኮኖሚ ወይም የኢንተርኔት ኢኮኖሚ በመባል 
እንደሚታወቅውም ያስረዳል። በቴክኖሎጂ መምጣት 
እና በሉላዊነት ሂደት ቀደምት / ተለምዷዊ ወይም 
ባህላዊ/ የኢኮኖሚ ስርዓቶች ወደ ዲጂታል መጥተው 
በአንድ እየተዋሃዱ መሆናቸውን ያመለክታል። በዚህ 
ምክንያት ዓለም በዚህ ስርዓት  ውስጥ በመግባት 
የኢኮኖሚ ጽንሰ-ሀሳብን የበለጠ መማር እንደሚኖርበት 
ነው ምክረ ሃሳቡን የሚሰጠው።

ኢትዮጵያ በዲጂታል ኢኮኖሚ
በአሁኑ ሰዓት በአገራችን የሚገኙ ባንኮች  የቀደመውን 

የአሰራር ስርአት/ ባህል/ በመቀየር በስፋት ወደ 
ዲጂታል ኢኮኖሚ ስርዓት ውስጥ  እየገቡ ይገኛሉ። 
በተለይ  የበይነ መረብ “ኢንተርኔት” ዘመናዊ ስልኮች 
“ስማትር ፎን” በበርካታ ሚሊዮን የአገራችን ዜጎች 

ዘንድ ተደራሽ መሆናቸው ለዲጂታል ኢኮኖሚ 
ዝርጋታው ምቹ አጋጣሚዎች እየተፈጠረ ይገኛል። 

ከዚህ ውጪ መንግስት የቴሌኮምና የባንክ 
ሲስተሙን በማቀናጀት እንዲሁም የግል የፋይናንስ 
ተቋማት በዘመናዊ ቴክኖሎጂ ታግዘው ስራቸውን 
እንዲያቀላጥፉ አመቺ ህጎችንና የአሰራር ስርዓቶችን 
ለማስፈን ቁርጠኛነት ማሳየቱ አሁን እየመጣ ላለው 
“የሳይንስና ቴክኖሎጂ” እድገትና ለውጥ ምክንያት 

እየሆነ  ይገኛል።
በቅርቡ ደግሞ መንግስት አንድ መረጃ ይፋ 

አድርጓል። በዚህም በአገር ውስጥ ያለውን የዲጂታል 
ኢኮኖሚ ግንባታ እድገት ከማፋጠን ጎን ለጎን ከጎረቤት 
አገራት ጋር “በዲጂታል ኢኮኖሚ ትስስር” ለመፍጠር 
እየሰራ መሆኑን አስታውቋል። 

ከዚህ ጋር ተያይዞ ኢትዮጵያ፣ ደቡብ ሱዳን 
እና ሶማሊያ የምስራቅ አፍሪካ ክልላዊ የዲጂታል 
ኢኮኖሚ ቅንጅት ፕሮጀክትን ወደ ተግባር ለማስገባት 
የሚያስችላቸውን ውይይት ማካሄዳቸውን ሰምተናል። 
ውይይቱ ሶስቱ ሀገራት ወደ ቀጣይ ሂደት ለመግባት 
ያሉበትን ደረጃ ለመለየት፣ ፍላጎታቸውን ለማወቅ እና 
ፕሮጀክቱ ወደ ስራ ሲገባ ከሀገራቱ ምን ይጠበቃል 
በሚሉት ጉዳዮች ላይ ያተኮረ ነው። ይህ ቀጠናዊ 
ፕሮጀክት የአፍሪካ ቀንድ ትስስር ተነሳሽነት እና 
የመጀመሪያ ምሶሶ የሆነው ቀጣናዊ የመሠረተ ልማት 
ማሻሻያ አካል ነው።  

የፕሮጀክቱ ዋና አላማ በቀጣናው ያለውን 
የብሮድባንድ መሠረተ ልማት ክፍተትን በመሙላት እና 
የዲጂታል አገልግሎቶችን ነጻ እንቅስቃሴን በማሳደግ 
የቀጣናውን ልማት መደገፍ እና የአካባቢውን የዲጂታል 
ገበያ ትስስር እውን ማድረግ ነው።  

ፕሮጀክቱ በዓለም ባንክ ድጋፍ ይደረግለታል፤ 

ሚኒስቴር ባዘጋጀው የኤሌክትሮኒክስ ግብር ክፍያ 
ስርዓትን ለማስፋፋትና ደህንነቱ የተጠበቀ እንዲሆን 
ለማስቻል የሚያስችሉ ስራዎች ተከናውነዋል። 

ከዚህ ውስጥ ዋንኛ ትግበራ ለማከናወን 
የኢንፎርሜሽን መረብ ደህንነት አስተዳደር (ኢመደአ) ፣ 
የገቢዎች ሚኒስቴር እና ሶስት ባንኮች በጋራ አገልግሎት 
ለመስጠት የሶስትዮሽ የስምምነት ፊርማ አካሂደዋል።

በስምምነቱ ላይ መልእክታቸውን ያስተላለፉት 
የኢንፎርሜሽን መረብ ደህንነት አስተዳደር /ኢመደአ/ 
ዋና ዳይሬክተር  አቶ ሰለሞን ሶካ “በኤሌክትሮኒክስ 
የግብር ክፍያ ስርዓት ደህንነቱ የተጠበቀና ከሳይበር 
ወንጀል ስጋት የፀዳ እንዲሆን ኢመደአ በትኩረት 
ሚናውን እንደሚወጣ ተናግረዋል።

የገቢዎች ሚኒስትር ወይዘሮ ዓይናለም ንጉሴ ደግሞ 
ስምምነቱ ሀገራችን የዲጂታል ትራንስፎርሜሽን አካል 
የሆነውን የዲጂታል ገቢ አስተዳደር ስርዓትን ለመፍጠር 
ያለመ መሆኑን ገልፀዋል። በተጨማሪም ግልፅ፣ ቀላልና 
ተደራሽ አገልግሎት ለመስጠት፣ የህግ ተገዥነትን 
ለማሳደግ ብሎም አስተዳደራዊ ወጪን ለመቀነስ 
የኤሌክትሮኒክስ የክፍያ ስርዓት ማስፈለጉን ተናግረዋል። 
ይህም ስምምነት ሚኒስቴሩ የተፈራረማቸውን ባንኮች 
ቁጥር ወደ 15 ከፍ እንደሚያደርገው አስታውቀዋል።

ባንኮች በበኩላቸው ግብር ከፋዮች በኤሌክትሮኒክስ 
ዘዴ የፈፀሙትን ግብር ወደ ሚኒስቴሩ አካውንት 
በፍጥነት በማስተላለፍ የግብር አሰባሰብ ስርዓቱ 
የተቀላጠፈ እንዲሆን ለማድረግ የበኩላቸውን ሚና 
እንደሚወጡ በስምምነቱ ወቅት በተደረገ  ውይይት 
ላይ  አረጋግጠዋል። 

ኤሌክትሮኒክስ የክፍያ ስርዓት (የዲጂታል 
ኢኮኖሚ ግንባታ የጀርባ አጥንት)

በኢትዮጵያ የአገልግሎት አሰጣጥ ዘርፉን ለማዘመን 
በየጊዜው የቴክኖሎጂ መሰረተ ልማት ግንባታዎች 
በመንግስትና በግል ተቋማት ጭምር በመልማት ላይ 
ይገኛሉ። እነዚህ አማራጮች ቀደም ሲል ይወስድ 
የነበረውን ጊዜ፣ ገንዘብ፣ እንዲሁም ድካምን እየቀነሱ 
ተገልጋዩን ከእንግልት እየታደጉት ይገኛሉ። ከሁሉም 
በላይ በዲጂታል አማራጭ የሚሰጡ የመንግስት 
አገልግሎቶች ጥራትን እንዲሁም የቁጥጥር ስርዓቱን 
ማቀላጠፍ የቻሉ ናቸው። ዜጎችም ዘመናዊ ኑሮን 
ለመምራት የሚያስችል ንቃተ ህሊና እንዲኖራቸውና 
ወደ እነዚህ ስርዓቶች መግባት እንዲችሉ መንገድ ጠራጊ 
እንደሆኑ ይታሰባል።

ለምሳሌ ያህል በፋይናንስ ቴክኖሎጂው 
(ፋይንቴክ) ረገድ በባንኮች የተጀመሩ ዲጅታል የክፍያ 
አማራጮችን  ጥሩ ማሳያ አድርጎ መውሰድ ይቻላል። 
በሞባይል ባንኪንግ በመተግበሪያ በኢትዮጵያ ንግድ 
ባንክ፣ በግል ባንኮችና በኢትዮ ቴሌኮም አማካኝነት 
የሚቀርቡ የፋይናንስ መተግበሪያዎች ረጅም ሰልፎችን 
ከማስቀረታቸውም በላይ ጊዜንና ከዚያ ጋር ተያይዞ 
የሚደርስ ብክነትን ማስቀረታቸው ይታመናል። 
የአገልግሎት ዘርፉን በቴክኖሎጂ የሚደግፉ ሌሎች 
ዲጂታል አማራጮችም እንዲሁ የዚሁ አካል ናቸው። 
ከሁሉም በላይ ግን ኢትዮጵያ እያደረገች ያለውን 
ዲጂታል ሽግግር የሚደግፍ ቀዳሚ ዲጂታል መሰረተ 
ልማት ስለመሆናቸው የቴክኖሎጂ ባለሙያዎች 
ይመሰክሩላቸዋል።

በኢትዮጵያ ውስጥ ያሉ በርካታ ገንዘብ ሰብሳቢ 
ተቋማት አሁንም በእጅ አሠራር /ማንዋል/ ላይ 
የተመሰረቱ ናቸው። ደንበኞቻቸውንም ሒሳብ 
ለመክፈል በአካል እንዲቀርቡ ይጠይቃሉ። ይህ 
በሁለቱም በኩል ብዙ ችግሮችን አስከትሏል። 
ምክንያቱም ሰዎች እስከ አገልግሎት ሰጪዎች ቢሮ 
ድረስ መሄድ አለባቸው። በአብዛኛዎቹ ጉዳዮች 
ለፍጆታ፣ ለግብር እና ለሌሎች አገልግሎቶች ሂሳባቸውን 
ለመክፈል ረጅም ወረፋ ይጠብቃሉ። አንዳንድ ጊዜ 
የኢንተርኔት ግንኙነት፣ የመብራት መቆራረጥ ወይም 
በአገልግሎት አሰጣጥ ላይ ባሉ ሌሎች ምክንያቶች 
አገልግሎቱን በብቃት ማግኘት አይችሉም። ከጥቂት 
ዓመታት ወዲህ ግን በኢንፎርሜሽን መረብ ደህንነት 
አስተዳደር (ኢንሳ) አማካኝነት የሚደረጉ ሙከራዎች 
አበረታች ውጤቶች እያሳዩ ነው። 

የምስራቅ አፍሪካ ክልላዊ የዲጂታል ኢኮኖሚ ቅንጅት
በየደረጃው እንደ አገር እና ቀጣናው ደረጃ 
የሚተገበር ነው። በኢትዮጵያም የሀገሪቱ የዲጂታል 
ትራንስፎርሜሽን ፕሮግራም አካል ሆኖ እንዲተገበር 
የታቀደ ነው፤ በአገሪቷ ያለውን የብሮድ ባንድ ተደራሽነት 
እና አገራችን ለአለም አቀፉ የኢንተርኔት መስመር 
አገናኝ ለሆነው ባህር ጠለቅ የፋይበር ኔትወርክ ያላትን 
ተደራሽነት አማራጭ ያሰፋዋል ተብሎ ይጠበቃል። 

የኢኖቬሽንና ቴክኖሎጂ ሚኒስትር ዴኤታ ሁሪያ 
አሊ ፕሮጀክቱ ወደ ስራ ሲገባ በሀገራቱ መካከል 
የዲጂታል ገበያ ትስስር ከመፍጠር ባለፈ የኢትዮጵያን 
የኢንተርኔት ተደራሽነት ለማስፋት በጅቡቲ በኩል 
ካለው የኢንተርኔት መውጫ መስመር ተጨማሪ 
መስመር እንድታገኝ እንደሚያግዛት ይናገራሉ። 

“በዲጂታል ኢትዮጵያ 2025 ስትራቴጂ ውስጥ 
ፈጣን የኢንተርኔት አገልግሎት ማዳረስ አንዱ 
ትኩረት የተሰጠው ጉዳይ ነው” የሚሉት ሚኒስትር 
ዴኤታዋ፣ ፕሮጀክቱ ወደ ስራ ሲገባ ኢትዮጵያ 
የያዘችውን የዲጂታል ትራንስፎርሜሽን ጉዞ ለማፋጠን 
እንደሚያግዝ ይጠቁማሉ። 

 ”ዲጂታል ኢኮኖሚ‘ ምን ማለት ነው?
ዲጂታል ኢኮኖሚ በዋናነት በዲጂታል 

ቴክኖሎጂዎች እገዛ የሚገነባ ኢኮኖሚ ማለት ነው። 
ይህም በግለሰቦች፣ በኩባንያዎች፣ በኮምፒተሮችና 
በበይነ መረብ ግንኙነት ወዘተ መካከል በኢንፎርሜሽን 
እና ኮሙዩኒኬሽን ቴክኖሎጂ (አይ.ሲ.ቲ.) የታገዙ 
ዓለም አቀፍ የኢኮኖሚ እንቅስቃሴዎችን፣ ስርዓቶችን፣ 
ግብይቶችን እና ግንኙነቶችን ያጠቃልላል። የደመና 
ማስላት (cloud computing)፣ በይነመረብ ቁሶች 
(Internet of Things) እና የመረጃ መረብ ደህንነት 
(Cyber Security) በዲጂታል ኢኮኖሚ ውስጥ 
አስፈላጊ የሆኑና የዲጂታል ቴክኖሎጂውን የሚደግፉ 
ናቸው።

የዲጂታል ኢኮኖሚ ጥቅሞች
ዛሬ ሰዎች ባሉበት ቦታ ሆነው፣ ከመደበኛ 

ቢሮዎች፣ ከቤታቸው ወይም አልፎ አልፎ በተለያየ 
ቦታ ቡና እየጠጡ በአካል መገኘት ሳያስፈልጋቸው 
የሚሰሩበትን ሁኔታ ይፈጥራል። የሚሰሩበት ቦታ 
ቢቀያየርም በአካል ተገኝተው ከሚሰሩበት ልምድ ጋር 
ተመሳሳይ የሆነ የበይነ መረብ ግንኙነት ማግኘትን ግን 
ይጠይቃል። በአለም አቀፍ ደረጃ እያደገ በመጣው 
ተለዋዋጭና ምናባዊ የበይነ-መረብ ግንኙነት ቀልጣፋ 
አስተዳደርን ይጠይቃል። ሌላው ቀርቶ በተለያየ ቦታና 
የጊዜ ልዩነት ለዜጎች መዳረስ በሚችልበት ሁኔታ ላይ 
ከፍተኛ ጥንቃቄ ማድረግን ይፈልጋል።

ከዲጂታል ኢኮኖሚ ጥቅሞች ውስጥ፡-
የንግድ ሥራ ዕድሎችን ያስፋፋል፡- የዲጂታል 

ቴክኖሎጂ እና ዲጂታላዜሽን አዳዲስ፣ ትናንሽ ንግዶች 
እና ኢንተርፕራይዞች እንዲፈጠሩ እድል ይሰጣል። 
የእነዚህ ድርጅቶች ምርትና አገልግሎቶች ግዥና 
ስርጭት በዓለም አቀፍ ደረጃ በቀጥታ እንዲሳተፍ 
ያበረታታል።

 አዳዲስ የሥራ ዕድሎችን ይፈጥራል፡- የዲጂታል 
ኢኮኖሚው ለሥራ አጦች የስራ እድል በመፍጠር ትልቅ 
አስተዋጽኦ ያደርጋል። በበይነ-መረብ ላይ የተመሰረተ 
ዲጂታል ንግድን ለማካሄድ የሚያስችል ምቹ ከባቢያዊ 
ሁኔታ በመፍጠር ባለፉት ጥቂት ዓመታት ብቻ በዓለም 
ዙሪያ በሚሊዮኖች የሚቆጠሩ የሥራ ዕድሎችን 
ፈጥሯል።

 ቀልጣፋ አገልግሎት ለህዝብ ለመስጠት ያስችላል። 
ዓለም አቀፍ የበይነመረብ ሽፋንን ማሳደግና እና ጠንካራ 
የመረጃ እና የግንኙነት መሠረተ ልማት አውታሮችን 
መዘርጋት በተለያዩ ተቋማት ውስጥ ለህዝብ የሚሰጡ 
አገልግሎቶች ጥራታቸውን ለማሻሻልና ለማቀላጠፍ 
ይረዳል።

የዲጂታል ኢኮኖሚ ግንባታ ማሳያዎች በኢትዮጵያ
ከዚሁ ከዲጂታል ስርዓት ጋር በተያያዘ በኢትዮጵያ 

አንዳንድ ተቋማት የክፍያ ስርአትን በኤሌክትሮኒክስ 
ደረሰኝ (ኢ-ኢንቮይስ) ለማድረግ የሚደረገው ጥረት 
እንደቀጠለ ነው። ይህ ፕሮጀክት የኢንፎርሜሽን 
መረብ ደህንነት አስተዳደር እንዲሁም  ሌሎች ተቋማት 
በቅንጅት የሚመሩት ነው። ከሰሞኑም የገቢዎች 

የፕሮጀክቱ ዋና አላማ በቀጣናው 

ያለውን የብሮድባንድ መሠረተ 

ልማት ክፍተትን በመሙላት እና 

የዲጂታል አገልግሎቶችን ነጻ 

እንቅስቃሴን በማሳደግ የቀጣናውን 

ልማት መደገፍ እና የአካባቢውን 

የዲጂታል ገበያ ትስስር እውን 

ማድረግ ነው



ፖለቲካና ወቅታዊ 

‹‹ኢትዮጵያ ልትወጣው ወደማትችለው የኢኮኖሚ 
ችግር መግባትዋ ቢያሳዝነንም እውነታው ግን ልንክደው 
የማንችለው  ነው። ከዚህ ጋር በተያያዘ በርከት ያሉ 
ዜጎች የኑሮ ውድነቱን መቻል አቅቷቸዋል። ከባድ 
ፈተና ውስጥ እንዳሉ ብዙ ማሳያዎች አሉ። በትግራይ 
ያለው ማህበራዊ ኢኮኖሚያዊ ሁኔታ ፋሺስቱ ዓቢይ 
የትግራይ ሕዝብ በችግር እንዲያልቅ ባለው ፍላጎት 
እየተቀጣጠለ ቢሆንም፣ ከሌሎች ጦርነት ካላገኛቸው 
የኢትዮጵያ አካባቢዎች ከሚታየው ችግር አንፃር 
ሲታይ እንደሚባለው ሰፊ ችግር እንደሌለ ሊታወቅ 
ይገባል›› ይላል  ሰሞኑን ከሕወሓት ጉያ  ሾልኮ የወጣው 
የማጠቃለያ ምዕራፍ አካሄድና ስትራቴጂ በሚል 
ተከትቦ የተገኘው መረጃ ።

ሕወሓት በኢትዮጵያ ውስጥ ማህበራዊ፣ 
ፖለቲካዊና ኢኮኖሚያዊ አሻጥሮችን በመፈብረክ 
የሀገሪቱን ሠላም ማደፍረስ ዋነኛ ዓላማው ማድረጉ 
ይታወቃል። በዚህም ማንኛውንም ዓይነት ማህበራዊና 
ፖለቲካዊ አጀንዳዎችን ሳንንቅ ወደ አደባባይ 
እንዲመጡ ፣ ጥያቄዎቹ ሕዝባዊ ቁመና እንዲላበሱ 
ማድረግ አስፈላጊ ነው ሲል መነሳቱም ይታወቃል። 

እነዚህ ጉዳዮች ተገቢ ትኩረት እንዲያገኙ 
ሚዲያዎች፣ ተጽዕኖ ፈጣሪዎች፣ የሀገር ሽማግሌዎች 
አጀንዳውን የማቀጣጠል ሚናቸውን በሚገባ እንዲወጡ 
በማገዝ የፋሺስት ዓቢይን ውድቀት ሊያፋጥኑ ይገባል 
ሲል የኢኮኖሚ አሻጥር ላይ ትኩረት ማድረጉን ሰነዱ 
ያብራራል። 

ለመሆኑ ይህ ቡድን፤ ከሌሎች የኢትዮጵያ 
አካባቢዎች ከሚታየው ኢኮኖሚያዊ ችግር አንጻር 
የትግራይ ክልል የኑሮ ሁኔታ የተሻለ ነው ለማለት 
የሚታትረው ማንን ለማታለል ይሆን ?በስቃይና 
በእርዳታ ኑሮውን እየኖረ ያለውን የትግራይን ህዝብ 
ወይንስ ሌላውን?

በኢትዮጵያ ሲቪል ሰርቪስ ዩኒቨርሲቲ 
የዲፕሎማሲና ዓለም አቀፍ ግንኙነት መምህር አቶ 
እንዳለ ንጉሴ እንደሚሉት፤ ይህን ድርጅት ከአፈጣጠሩ 
ጀምሮ ወደ መንበር ስልጣን ከመጣም በኋላ ሲያደርግ 
የነበረው  ትክክለኛ መፍትሄ መስጠት ሳይሆን  ሀገር 
እንዲበጠብጥ የተፈጠረ ነው። አሸባሪ የሕወሓት 
ቡድን የኢትዮጵያን ሉዓላዊነት የማያከብር የቡዱኑና 
የግለሰቦች የጥቅም ትስስር ላይ የተመሰረተ ነው። 
በህዝብ እንደራሴዎች አሸባሪ ተብሎ የተፈረጀው ይህ 
ቡድን የሀገር ሉዓላዊነት ከመዳፈር በዘለለ አንዳች 
የፈየደው ነገር የለም።  አካሄዱም ዓለም አቀፍ ህጎችን 
የሚጣረስና በውሸት ብቻ የተካነ  ነው ሲሉ ያብራራሉ። 

ህወሓት በአንድ በኩል ህዝቡ በችግር እያለቀ ነው፤ 
ችግር በዝቷል እያለ ይለፈልፋል።እርዳታ እየገባልን 
አይደለም ሲል ይደመጣል። በሌላ በኩል ደግሞ 
ታጋዮቻችን ትጥቅና ስንቅ የሟሟላት ሥራ በዋናነት 
በነፃነቱ የማይደራደረው ሕዝባችን ተግባር ይሆናል 
ይላል። በትግራይ የሚገኙ የዓለም አቀፍ የእርዳታ 
ድርጅቶች ሰብዓዊ ድጋፍ ማከማቻ መጋዘኖች ፋሽስቱን 
ለማስወገድ በምናደርገው ትግል የስንቅ አቅርቦት 
እንዳይጓደል በቁጥጥራችን ሥር ልናደርጋቸው ይገባል። 
ይሄም ከዓለም አቀፍ የዕርዳታ አስተባባሪዎች አወንታዊ 
የሆነ ግንኙነቶች በማጠናከር ረሃብና ተረጅነት 
ከሕዝባችን ትከሻ ላይ ለማውረድ ለምናደርገው ትግል 
ደጋፊ እንዲሆኑና ከጎናችን እንዲቆሙ ልናደርግ ይገባል 
ሲልም በሰነዱ  ይገልጻል። ይሄ የህወሀት የመቀላመድ 
ተግባር ነው።በአንድ ራስ ሁለት ምላስ  እንደሚባለው 
ነው ።

ታዲያ ይህ የአሸባሪው ሕወሓት አካሄድ አዲስ  
አይደለም።  የተለመደ የቡድኑ ቅጥፈት አካሄድ 
መሆኑን የሚናገሩት  አቶ እንዳለ፤ የእርዳታ እህልን 
በኩራት የሚቀበል ለክብሩ ፈጽሞ የማይጨነቅ ነው። 
በተለይም የእርዳታ እህል እየወሰዱ ለመዋጋት መሞከር 
በሰብዓዊነት ላይ እንደ መቆመር ነው፤ ይህም በታሪክም 
ከመወቀስ በሞራል እና በህግ ከመጠየቅም አያድንም 
ባይ ናቸው።

ውጊያ ብዙ ዓይነት ነው የሚሉት አቶ እንዳለ፤ 

ከዚህ ውስጥ አንዱ አውቆ ማደናገር ነው። በመሆኑም 
ሕወሓት እየተናገረ ያለው ከሞራልና ኢትዮጵያዊ ሥነ-
ምግባር ውጭ ሲሆን፤ በትግራይ ክልል የተደላደለ ኑሮ 
ያለ ለማስመሰል የሚሄድበት አካሄድ በታሪክ ይቅር 
የማይባል ነው። ይህን ያክል ለስልጣን የሚጋጋጠውም 
ለራሱ ብቻ ሳይሆን ምዕራባውያንን አለቆቹን ለማስደሰት  
ጭምር ነው። ቡድኑ አለቆቹን ካስደሰትም የውሸት 
ዓይነት ሁሉ ይዋሻል፤ የጥፋትን ጥግ ይፈጽማል። ይህን 
በማድረግ የቆየ ልምድ ያለው ቡድን ሲሆን ከደደቢት 
ዋሻ ጀምሮ የተካነበት ስለመሆኑም ይናገራሉ። እናም 
ባወጣው ሰነድ ላይ በትግራይ ችግር የለም  በሚል 
በችግር ውስጥ ያለውን ሰው ማሞኘት ነው የያዘው ፤ 
ሌላውንም ህዝብ  ጭምር።

ምዕራባውያንም ነጭ ውሸት የሚከተሉ ሲሆን፤ 
ዓይናቸው እያየ፤ ጆሯቸው እየሰማ እና አሸባሪው ቡድን 
ዘግናኝ ነውሮችን እየፈፀመ እንዲሁም ለሰብዓዊ እርዳታ 
የተባሉትን ድጋፎች በሙሉ ወደ ጦርነት ቀጣና ሲወስድ 
ዝምታን መርጠዋል። ይህም የሚሳየው ዓላማቸውን 
ለማስፈጸምና ለመፈጸም ህወሓት ምን ያክል ታማኝ 
እስረኛቸው እንደሆነ ነው። ሌላው ቀርቶ በኑሮ ክፉኛ 
እየተጎዳ የሚገኝን ማህበረሰብ፤ የተረጋጋ ኑሮ እየኖረ 
ነው፤ ማህበራዊ መሰረቱም መልካም የሚባል ነው 
የሚል ሐሰተኛ መረጃ እያሰራጨ ነዋሪዎችን ሲያደናግር 
አግባብ አለመሆኑን፤ የሚሰጡት እርዳታ እንደ ማጣቀሻ 
አድርገው ማቅረብ ይችላሉ። ይሁንና የሚፈልጉትን 
ዓላማቸውን በሚገባ እስካሳካላቸው ድረስ ሕወሓት 
ውሸትን እንደፈለገው ቢናገር ሊገስፁ፤ እየፈፀመ 
ያለውም ተግባር ከሰብዓዊነት ያፈነገጠ ስለመሆኑ 
ለመናገር አይደፍሩም። ምዕራባውያን የሚዋሹትን ነጭ 
ውሸት ሕወሓትም ሲዋሽ ሲመለከቱ የሥራችን ውጤት 
ፍሬ እያፈራ ነው ብለው ከመደሰት የዘለለ፤ ለዕውነት 
ይቆማሉ፤ ሚዛናዊ አዕምሮም ይኖራቸዋል ብሎ 
መጠበቅም በእጅጉ የዋህነት ነው። 

እንደ አቶ እንዳለ ገለፃ፤ ምንም እንኳ ሕወሓት 
ግፍና ውሸትን ባያቋርጥም መንግስት ግን እንደ ሀገር 
ኃላፊነት አለበት ይላሉ። የትግራይ ህዝብ የኑሮ መሰረት 
የተደላደለ ነው፤ ኑሮውም የተረጋጋ ነው በሚል የውሸት 
ወሬ ህዝብ ላይ ወንጀል እየፈጸመ ቢሆንም እውነት 
አለመሆኑን ማወቅና ማሳወቅ ይገባል። ከዚህም በዘለለ 
መንግስት በተቆጣጠራቸው አካባቢዎች በሙሉ 
አስፈላጊውን ሰብዓዊ ድጋፍ ለማድረግ ከፍተኛ ሥራ 
መሥራት ይጠበቅታል ሲሉም ይመክራሉ።

በሌላ በኩል ደግሞ ሕወሓት የገንዘብና ስንቅ 
ድጋፍ የሚያደርጉለት ምዕራባውያንና ኢትዮጵያ 
ታሪካዊ ጠላቶች ተው ይበቃሃል እስካላሉት ድረስ 
ጸረ ሰላምነቱን የሚያቆመው የለም። እነዚህ አካላት 
ደግሞ የኢትዮጵያን መዳከም የሚፈልጉ በመሆኑ 
ይህን የማድረግ ሞራልና ፍላጎት የላቸውም። ይሁንና 
መንግስት አሁንም የዲፕሎማሲውን ሥራ አጠናክሮ 
መቀጠል አለበት ሲሉም ይመክራሉ። 

ሕወሓት በአሁኑ ወቅት እየሠራ ያለውም 
ለትግራይ ህዝብ ነው የሚለው ድራማ መሆኑ በግልፅ 
የሚታወቅ መሆኑን የሚናገሩት ምሁሩ፤ ከአሸባሪው 

ቡድን በስተጀርባ ያሉ አካላትንም ለመነጠል በሚገባ 
መሥራት ይገባል። መንግስትም ለትግራይ ህዝብ ሲል 
ዋጋ እየከፈለ መሆኑን በተቻለ መንገድ ሁሉ ማሳወቅና 
ቀጣፊነት አሸባሪን ቡድን መገለጫ ባህሪ  መሆኑንም 
ያሳስባሉ።

አሸባሪው ሕወሓት ሰሞኑን፤ ‹‹የማጠቃለያ ምዕራፍ 
አካሄድና ስትራቴጂ›› ብሎ በነደፈው ሰነድ የተገኙት 
መረጃዎች እንደሚያሳዩት፤ የሚጠብቀን ረጅምና 
መራር ትግል በመሆኑ ለዚህ የሚመጥን ከወታደራዊ፣ 
ከሥነ-ልቦናዊ፣ ከሎጂስቲክስ  ላይ እየሰራን ነው 
የሚል ሲሆን፤ የኢትዮጵያን ማህበራዊ፣ ፖለቲካዊና 
ኢኮኖሚያዊ መሰረቶችን ማቃወስ የመጀመሪያ 
አጀንዳው አድርጎ መነሳቱም  በስትራቴጂው በዝርዝር 
ማስቀመጡ ይታወቃል።  

የሠላም አምባሳደር ምዑዝ ገብረህይወት 
በበኩላቸው፤ የሕወሓት የማያልቅ ዲስኩር እና ውሸቱ 
ከአፈጣጠሩ እስከሞቱ አብሮት የሚሄድ ስለመሆኑ 
ይናገራሉ። ይህም ብቻ ሳይሆን አሸባሪው ሕወሓት 
የትግራይ ህዝብን እንደግል ንብረቱ የሚመለከት 
አድራጊ እና ፈጣሪ ቡድን ነው። ይህ ቡድን የክልሉን 
ህዝብ በሙሉ በሚፈልገው የፕሮፓጋንዳ መስመር 
ውስጥ ለማስገባት የማይፈነቅለው ድንጋይ የለም፤ 
ቃላትን መጠቀም እስከቻለ ድረስ ደግሞ የማይዋሸው 
አንዳችም ነገር አይኖርም ሲሉ የሕወሓትን የውሸትና 
የንቅዘትን ታሪክ መለስ ብለው ያስታወሳሉ። 

ታዲያ ሰሞኑንም፤ ‹‹የትግራይ ክልል ከሌሎች 
ጦርነት ካላገኛቸው የኢትዮጵያ አካባቢዎች ከሚታየው 
ችግር አንፃር ሲታይ እንደሚባለው ሰፊ ችግር የለም›› 
በሚል ህዝቡን ሊያደናግር የሚሄድበት መንገድ ፈጽሞ 
ተቀባይነት የሌለውና የቀድሞውኑ የመጣበት ውሸት 
ታሪክን መድገም ነው ይላሉ። ሕወሓት ከሞራልም ሆነ 
ከታሪክ ተወቃሽነት ለመዳን ሲል ጥቂት እውነት እንኳን 
መቀለቀል አይፈልግም፤ ዕድሜ ዘመኑንም እንደዋሸ 
ይኖራል ባይ ናቸው።

 ይህ ቡድን ሁልጊዜ አታላይ እና አጭበርባሪ ነው። 
አሁን ሕዝብ እንዲረጋጋ ለማድረግ  ነው። ሌላው ቀርቶ 
ከረድዔት ድርጅቶች የሚላከውን እርዳታ የሚሰጠው 
ለራሱ ታጣቂዎች ነው። መንግስት ነኝ ብሎ በህዝቡ 
ዘንድ በሰፊ የፖለቲካ ፕሮፓጋንዳ ይሰራል። ሌላው 
ቀርቶ ማህተሙ ‹‹የትግራይ መንግስት›› ነው የሚለው። 
ይሄ ህዝብን እያጭበረበረ መሆኑን ቁልጭ አድርጎ 
የሚያሳይ ነው። 

ለመሆኑ አሸባሪው በጦርነት ላይ የከረመ 
ማህበረሰብ እንዴት የተትረፈረፈ ምርት ሊኖረው 
ይችላል ሲሉም ይጠይቃሉ? እውነታው ይህ ሆኖ 
ሳለ ሕወሓት የሚለው ሳይሆን ከዚህ በተቃራኒ ነው። 
ከጥንትም ጀምሮ ሕወሓት ከኢትዮጵያ መንግስት፣ 
አማራ፣ አፋር፣ ኢህአፓ፣ ኢሰፓ፣ እና ሌሎች 
ዘመኑን በሙሉ ጦርነት ላይ የኖረ ነው። በክልሉ 
የመድሃኒትና የምግብ እጥረት ስለመኖሩም በርካታ 
መረጃዎች እየወጡ ነው። መድኃነት በማጣት ጭምር  
ህይወታቸውን ያጡ ሰዎች አሉ። እርዳታውን እንኳን  
በፍትሀዊነት እየሰጡ ሳይሆን  ልጅ ለሰጠ በሚል ልዩነት 

እያደረጉ ጭምር ነው። የከፋ ችግር ባይኖር ነው የዓለም 
አቀፍ እርዳታ ድርጅቶችን ወደ መዝረፍ የተገባው ሲሉ 
ይጠይቃሉ። ይሄ  በዓለም አቀፍ ድርጅቶች ጭምር 
የተረጋገጠ   ዝርፊያ ነው።  

ሕወሓት ለዘመናት ሲዋጋ የሚኖረውም ለትግራይ 
ህዝብ በማሰብ ብቻ ሳይሆን፤ በዘመናት ውስጥ 
ሲፈፅሙት የነበረው የታሪክ ጠባሳ ይፋ እንዳይሆንና 
በህግ እንዳይጠየቁ ለመሸፋፈን ነው። ሌላው ቀርቶ 
በአሁኑ ወቅት በጀመረው ጦርነት ብቻ አንድ ሚሊዮን 
የሚሆን የትግራይ ወጣት ሞቷል፤ተፈናቅሏል፤ 
ተሰዷል። በኢትዮ-ኤርትራ ጦርነት ወቅትም 
በ100ሺዎች ሞተዋል። ሕወሓት የጦርነት ታሪኩ 
የትግራይ እናቶች በርካታ ሚሊዮን ወጣቶችን 
ገብረዋል። ለዚህ ሁሉ ተጠያቂው ግን ሕወሓት መሆኑን 
ማወቅ ተገቢ ነው።

ሕወሓት ሲመሰረት 1967 የነበሩ አመራሮች አሁንም 
በርቀት የድሃ ልጅ ያዋጋሉ የሚሉት የሠላም አምባሳዳር 
አቶ ምዑዝ፤ የአሸባሪው የሕወሓት ስብስቦች አስገራሚ 
ፍጥረት ስለመሆናቸው መረጃን በማጣቀስ ይናገራሉ። 
የደርግ መንግስትንም ሲዋጉ የነበሩት አመራሮች 
አሁንም ትግራይን እንመራለን ብለው ከአማራ እና 
አፋር ህዝብ ጋር እያዋጉ ያሉ ናቸው። ሕወሓት አካሄዱ 
የሽፍታ በመሆኑም ብዙም አይገርምም ሲሉ ታሪኩን 
ዋቢ በማድረግ አሁናዊ ቁመናውን ይጠቅሳሉ። 1981  
ዓ.ም እና 1982 ዓ.ም የተማረኩ የሀገር መከላከያ 
ሰራዊት የነበሩበትንና ብሎም ሰሜን ግንባርን በሌሊት 
በተገኙበት ሲወጓቸው የያዛቸውን ሰራዊት ፎቶ 
እየተጠቀሙ የብልጽግና ወታደር ምርኮኛ  ነው ብለው 
ህዝብ ያሞኛሉ። በመሆኑም ሕወሓት ዕድሜ ልኩ 
ይዋሻል፤ ሰላምን  ሳይሆን ጦርነት ይናፍቃል። ይህን 
ሁሉ የሚደርገው ከታሪክ ተወቃሽነት ለመዳን ነው።

እንደ ሠላም አምባሳደሩ ከሆነ፤ ሕወሓት አብሮት 
የተፈጠረውን ውሸትና የሀሰት ትርክት የመተው ፍላጎት 
አንዳች የለውም። ይልቁንም ከዚህ በበለጠ አዳዲስ 
ውሸቶችን በመፈብረክ የትግራይ እናቶች ልጆቻቸው 
ለጦርነት እንዲማገዱ ለማባበል ይሞክራል። ይህም 
ካልሆነ ግን ኃይል መጠቀሙን አይተውም ባይ ናቸው። 
ታዲያ ይህ ሁሉ ሲሆን የትግራይ እናቶች፣ አባቶች፣ 
ወጣቶች ኢ-ዲሞክራሲዊ አካሄድ በቃህ የሚሉበት ጊዜ 
መሆኑንም መገንዘብ እንዳለባቸው ይጠቁማሉ።

ሕወሓት በሚዋሸው ልክ ስኬታማ እየሆነ 
ባለመሆኑ፤ ከፍተኛ ሞራላዊ ኪሣራ እየገጠመው ነው። 
ሰሞኑንም ከሌሎች ጦርነት ካላገኛቸው የኢትዮጵያ 
አካባቢዎች ከሚታየው ችግር አንፃር ሲታይ በትግራይ 
ክልል የተረጋጋ ኢኮኖሚያዊ እንቅስቃሴ መኖሩን 
የሄደበት መንገድ ለመላው ትግራይ ያለውን የወጣ 
ጥላቻና ጠላትነት የገለፀበት መሆኑ ሊታወቅ ይገባል። 
ይህም በመሆኑ በሀገር ውስጥም ሆነ ከአገር ውጪ ያሉ 
የትግራይ ተወላጆች ሊያወግዙት ይገባል። መንግስትም 
ኃላፊነት በተሞላው አኳሃን የክልሉን ነዋሪዎች መታደግ 
ይጠበቅበታል ሲሉ ያሳስባሉ። 

ሁለቱም ሐሳብ ሰጪዎች፤ ህወሓት በዘመኑ 
የመጣበት የውሸት ትርክትና የተዛባ እውነት ጋር 
መነጣጠል አለመቻሉን ነው። በትግራይ የኑሮ ውድነቱ 
ሰማይ መድረሱን  ብዙዎች እየተናገሩና  እየመሰከሩ 
ባለበት ሁኔታ  አሸባሪው ሕወሓት ግን ይሄን አይን 
ያወጣ  ውሸት መዋሸቱ የቆየ ባህሪው መገለጫው 
ነው። አሸባሪው ሕወሓት ከአፈጣጠሩ ጀምሮ ውሸትን 
ስልቅጥ አድርጎ የዋጠ በመሆኑ ሰሞኑን ከሌሎች ጦርነት 
ካላገኛቸው የኢትዮጵያ አካባቢዎች ከሚታየው ችግር 
አንፃር ሲታይ፤ በትግራይ ክልል የተሻለ ኢኮኖሚያዊ 
መረጋጋት ይስተዋላል ማለቱ አሁንም ለትግራይ 
ህዝብ ደንታ ቢስ ስለመሆኑና ውሸት እስከዕለተ ሞቱ 
የማይለየው ቡድን ስለመሆኑ የተገለፀበት ባህሪው 
ነው። ሆኖም  የአሸባሪው ቡድን መገለጫዎች ውስጥ 
ውሸት ቀዳሚው ቢሆንም፤ በችግር ውስጥ ያለው 
የትግራይ ህዝብ ግን የችግሩ ገፈት ቀማሽ ነውና ይሄንን 
ቡድን በቃህ  በውሸትና በጦርነት መገዛት አንፈልግም 
ሊለው ይገባል።  

አቶ እንዳለ ንጉሤ፤

እውነት  በትግራይ የተሻለ ኑሮ  አለን? ?

አምባሳደር ምዑዝ ገብረህይወት፤

ሴቶች
ማህበራዊ

ሰላማዊት   ውቤ  

‹‹እጄን ልዘርጋለት እኔም ለወገኔ ሲወድቅ 
የሚያነሳው ማን አለው ያለኔ›› የሚለውን ሀሳብ 
ከሴቶች  በላይ  የሚረዳውም  የሚተገብረውም  የለም። 
በሕ.ወ.ሓ.ትና መሰሎቹ ካልሆነ በስተቀር። ምክንያቱም 
እነርሱ  የበሉበትን ወጭት የሚሰብሩ ስለሆኑ በኢትዮጵያ  
ሀገራቸው ላይ  ከአንድም  ሶስት ጊዜ   በከፈቱት  
ጦርነት  የክፋታቸውን ጥግ አሳይተውናል።  በየጊዜው   
በሚከፍቱት  ጦርነት  ‹‹ለወገን  ደራሽ  ወገን  ነው››  
የሚለውን ወገናዊ ጥሪ  በመቃወም ድጋፍ የሚያደርጉትን 
ጭምር መግደላቸውን ተያይዘውታል። ይሁን እንጂ 
ሴቶች  ደግነት ባህሪያቸው ነውና እየሞቱም ቢሆን 
ድጋፋቸውን ያደርጋሉ። 

ሕብረተሰቡን  በማስተባበር   ከስንቅ  ዝግጅት  
ጀምሮ  ሕይወታቸውን ይገብራሉ።  በጦርነቱ አካባቢ 
ባይኖሩ እንኳን አለንላችሁ ማለታቸውን አስተጓጉለው 
አያውቁም። በተለይ ለመከላከያ ሠራዊትና  በጦርነቱ  
ለተጎዱ  ወገኖች  ያላቸው ድጋፍ የተለየ ነው። 
ምክንያቱም ከሁሉም ሰው ተጎጂ እነርሱ እንደሆኑ 
ይረዳሉና ድጋፋቸውን በማስተዋል ለተቸገረ፤ መከታ 
ለሚሆናቸው ሁሉ ያደርጋሉ። ከእነዚህ መካከልም የድሬ 
ሴቶች ይጠቀሳሉ። ለወገን  በመድረስ  ብቻ  ሳይሆን   
ለአንድ  አገር  ሰላምም  ሴቶች  የሚያደርጉት  አስተዋጽኦ  
በቀላሉ የሚታይ  እንዳልሆነ አምነው የተለያዩ ድጋፎችን 
አድርገዋል። 

የሀገርን  ሰላም  በዘላቂነት  በማረጋገጡ  ረገድ  
ያላቸው  ሚና  የጎላ  እንደሆነ በተግባራቸው 
አረጋግጠዋል። በሀገራችን   ላይ  የመጣውን  የህልውና  
አደጋ  ለመቀልበስ  ከጸጥታ  ኃይሎች  ጎን  ተሰልፈው  
በጦርነቱ  ምክንያት  የተፈናቀሉ  ዜጎችን  መልሶ  
በማቋቋምና  የአካባቢያቸውን  ሰላም  በመጠበቁ   ሂደት  
እየተጉ  የሚገኙትን  የድሬዳዋ  ሴቶች  በፌዴሬሽናቸው 
በኩል የተለያዩ እንቅስቃሴዎችን  እያደረጉም  ነው። 

የፌዴሬሽኑ  አባላት ሴቶች  ሰርተው  ሕይወታቸውን  
መለወጥ የሚችሉበት ምቹ ሁኔታ ከመፍጠር  ባሻገር  
ለሰላም  ዘብ መቆም ላይ ይሰራል። ከዚህ ውስጥ ደግሞ  
አንዱ የሕ.ወ.ሓ.ት  ቡድን  ባደረገው ጦርነት የተጎዱ 
ወገኖችን ስፍራው ድረስ  በመዝለቅ  ያገዙበት ተግባር 
ነው።  በቡድኑ  አባላት  ግፍና  ጭካኔ  በተሞላበት ሁኔታ  
እጃቸው ፤  እግራቸው  ጡታቸው  የተቆረጠና  ከባድ 
ጉዳት  ደርሶባቸው   በመከላከያ   ሆስፒታል   በህክምና  
ላይ  ላሉ  ወገኖችም የደረሱ መሆናቸው ሥራቸውን 
ከሚያጎሉት መካከል ነው። 

የፌዴሬሽኑ  ፕሬዚዳንት  ወይዘሮ  ይፍቱ  አባስ  
አህመድ  እንደሚሉት፤ ይሄ  አጋርነታችንና  አይዟችሁ  
ባይነታችን እንዲሁም  እንግዳ  ተቀባይነታችን  በአድ  
መሆን  የለበትም።  ሰፈርተኛና ብሔርተኛ ሊያደርገን 
አይገባም። ዜጋችን ብቻ ሳይሆን ሰው  ለሆነ ሁሉ 
መድረስ አለበት። ነባሩን መልካምነቷን ነው ማስቀጠል 
ያለብን። የኢትዮጵያ አዲስ ታሪክ መሆን ያለበት 
ያለፈውን መልካም ነገር ይዞ አዳዲስ መልካም ነገሮችን 
መፍጠር ነው። መልካሙን አስተሳሰብና ባህል በአዲሱ 
ዓመት ማሻገር ያስፈልጋልም። 

‹‹በአገራችን በጠላት  ላይ  እንኳን   የማይደረግ  
አሰቃቂና  አረመኔያዊ   ድርጊት ሲፈጸም አይተናል፤ 
ሰምተናልም። እነዚህ ግፍና  በደል  የተፈፀመባቸው  
ወገኖች ደግሞ ኑሯቸው  ቀላል  አልነበረም››  የሚሉት 
ፕሬዚዳንቷ፤ በሆስፒታል  የነበሩትን በጎበኙበት ወቅት 
ስቃያቸው የበረታ ቢሆንም ሙሉ ቤተሰባዊ  ስሜትና  
ፍቅር   እንዲሰማቸው  ማድረጋቸው ነገሮችን ለጊዜውም 
ቢሆን እንዳስረሳቸው ይናገራሉ። ይህ ተግባራቸው 
ጦርነቱ  ካሳደረባቸው  የስነ  ልቦና፤ ተስፋ  የመቁረጥ  
የተለያዩ  ተፅዕኖዎች  እንዲወጡና  መንፈሳቸው  
እንዲታደስ  እንዳደረገም ያነሳሉ።  

ወይዘሮ  ይፍቱ  እነዚህ  ብቻ  ሳይሆኑ   ቡድኑ  
በተደጋጋሚ  በከፈተው  ጦርነት  ምክንያት  በርካታ  
ዜጎች  መጎዳታቸውንም  ያወሳሉ። ተወልደው  
ባደጉበት፤ ዕትብታቸው  በተቀበረበት  ሀገር ማደሪያ  
አጥተው  ተንከራታች  ሆነዋል። አርሰውና  ዘርተው  
ከራሳቸው  አልፎ  ተርፎም  ህዝበ  አዳምን   ከመመገብ 
ታግደዋልም። ከሞቀ  ቤታቸው  ተፈናቅለው  ጎዳና  
ለመውጣት  ተዳርገዋል። ስደተኞች  ሆነዋል። 
ህልውናቸው  ተደፍሯል። መብታቸው  ተረጋግጧል። 
በአጠቃላይ  በገዛ  አገራቸው  ውስጥ  በገዛ   ወገናቸው  

ለጠላት  እንኳን  የማይደረግ  ግፍ  ተፈፅሞባቸዋል። ይህ 
ደግሞ እጅግ አሳዛኝ ነው ተብሎ የሚታለፍ አይደለም። 
እንዴት ወደነበሩበት እንመልሳቸው የሚለውን 
እንድናስብ ያደርገናል ይላሉ። 

ፌዴሬሽኑ  ለእነዚህ   ወገኖች   እንደ  ድሬዳዋ  
ብቻ  ሳይሆን  እንደ  አገር  አጋርነቱን ለማሳየት የተነሳው 
ነገሮችን በየአቅጣጫው ሄዶ በመመልከቱ እንደሆነ 
የሚያነሱት ፕሬዚዳንቷ፤  ሚናቸውን  ሊያጎላው  
ያስቻለው  በተለያዩ  አደረጃጀቶች  ገብተው  በቅንጅት  
መሥራታቸው እንደሆነ ይጠቅሳሉ። በጦርነትና  በድርቅ  
ለተጎዱ  አካባቢዎችና  የህብረተሰብ   ክፍሎች  በገንዘብና  
በዓይነት  በመደገፉ  ረገድ  ዓይነተኛ  ሚና  መጫወት 
የቻሉትም በዚህ ምክንያት እንደሆነ ያብራራሉ።   

አደረጃጀታቸው ደግሞ ሴቶች  ከጊዜ ወደ ጊዜ 
የተሻለ  አቅም  እየገነቡ  እና  መልካም  አስተዋጽኦ  
እንዲያደርጉ  አስችሏል። በመንግስት  በኩልም  
አስተዋጽኦውን  ማድረግ  የሚያስችል   ምቹ  ሁኔታ  
ፈጥሯል። የሰላምን ዋጋ ለማሳየትም አግዟል። በሀገራዊ  
ጉዳዮችና  ሕብረተሰቡን  ተጠቃሚ  በማድረጉ  ረገድ  
የድርሻቸውን  አስተዋጽኦ  እንዲያደርጉ  ያስቻላቸው 
መሆኑንም ይገልጻሉ።  

ወይዘሮ  ይፍቱ  እንደሚሉት፤ ሀገራችንን  ወደ 
አልተፈለገ ጦርነት ካስገባት  ቡድንና  ከሌሎች  
የጥፋት  ኃይሎች  ተልዕኮ  ተቀብለው  የሰላምና 
የአንድነት ተምሳሌት  ጭምር   የሆነችውን  ድሬዳዋን  
ሰላሟ  እንዲደፈርስ  የሚጥሩ አካላት ነበሩ። እነዚህ 
አካላት ደግሞ  ሰላምን  የማይፈልጉ፤ እኩይ ተልእኮ  
የሚያራምዱና ሃይማኖትን ተገን ያደረጉም ናቸው። 
በዚህም ድሬዳዋ በሌሎች የሀገሪቱ አካባቢዎች ለወራት 
በዘለቀው  ጦርነት ምክንያት ከሌሎች ክልሎች  ባልተናነሰ 
በርካታ  ችግሮችን  እንድታስተናግድ ሆናለች። ሁለት 
ግለሰቦች  ፀብ  የሚሰፋበት፤  ከብሄርና   ከሃይማኖት  ጋር  
ተያይዞ   ወደ  ትልቅ  ግጭት  የሚያመራበት ሁኔታም 
በሰፊው ይታይ  ነበር። ሆኖም በሰላም ሰባኪ ሴቶች 
ነገሮች እንዲረግቡና ወደቀደመው ማንነት እንዲመለሱ 
ሆኗል። 

 ሴቶች  በየአካባቢዎቻቸው  በሚደርሱ ችግሮች 
ዋነኛ  ገፈት  ቀማሽ  ናቸው። በድሬዳዋም የነበረው 
ይኸው ነው። ዛሬ  ላይ  መድረስ  የቻሉትም  ችግሮቹን  
እየተጋፈጡና  ዋጋ  እየከፈሉ  እንደሆነ ሁሉም ሊረዳው 
ይገባል። ችግሮቹን  በግንባር ቀደምትነት የሚፈቱትም 
ተጎጂዎች እነርሱ መሆናቸውን ስለሚያስቡ ነው።  ስለዚህ 
ሁልጊዜ ሴቶች የጥፋተኞችን  ዓይን ይሰብራሉ፤  ችግሮች  
እንዳይፈጠሩ ይተጋሉ፤ሲፈጠሩም  ጣልቃ  ገብተው  

በማቀዝቀዝ ያስታርቃሉ። ጎረቤት  ሲጣላ  ግጭቶች  ወደ  
ብሔርና ሃይማኖት ከፍ እንዳይል ይሰራሉ። 

እንደ  ፌዴሬሽን  የሴቶች  የሰላም  ምክር ቤት 
አዋቅረው እየሰሩ እንደሆነ የሚናገሩት ፕሬዚዳንቷ፤  
ምክር  ቤቱ  በእያንዳንዱ ቀበሌ የራሱ  የሰላም ምክር  
ቤት አለው። ትልቁ ሥራውም ሰላም ላይ ያተኮረ ተግባር 
መከወን ነው። ለዚህ ደግሞ  የተለያዩ  አደረጃጀቶች አባል  
የሆኑት  በጎ  ፈቃደኛ  ሴቶች ተጠቃሽ ናቸው።  እነኝህ  
ሴቶች ሰላምን  ለማምጣት  ተራ ገብተው  አካባቢያቸውን   
በሮንድ ጭምር ይጠብቃሉ። አሁን ቡድኑ ለሦስተኛ  ጊዜ  
በከፈተውም  ጦርነት  ተመሳሳይ  ተግባር  እያከናወኑ  
ይገኛሉ። በዚህም  ሕብረተሰቡን  ከሃይማኖትም  ሆነ 
ከብሄር  ጋር የተያያዙ  የእርስ  በእርስ  ግጭት  ውስጥ  
እንዳይገባ   እንዳደረጉት ያስረዳሉ። 

እንደ ወይዘሮ ይፍቱ ገለጻ፤ ሴቶቹ እየሰሩት ባለው 
ሥራ መልካም  የሆኑ  ጉርብትናዎች  እየተፈጠሩም ነው። 
የትናንት የድሬዳዋ  ማንነት ወደ  ነበረበት  እንዲመለስም 
አስችለዋል።  አሁንም  ሰላም  አለ ብለው  አርፈው  
ሳይቀመጡ ሰላማቸውን  አብዝተው  እየጠበቁ  ይገኛሉ። 
ፌዴሬሽኑ  ተግባሩን  አጠናክሮ  ለማስቀጠል  በየቀበሌው 
ምክር  ቤቶችና  በየኮሚቴው  ሴቶች  እንዲገቡ  ያደረገበት  
ሁኔታም አለ። ይህ ደግሞ  አብረው  አጀንዳ  እንዲቀርፁ  
በጋራ  ጉዳያቸው  ላይ ተቀምጠው  እኩል   እንዲነጋገሩ  
ያስችላቸዋልና ጥሩ መነቃቃትን ፈጥሯል። 

በዚህ   እንቅስቃሴ   በከተማ ያሉት  የዘጠኝ  
ቀበሌ  እንዲሁም  በገጠር  ያሉ የ38  ቀበሌ  ገበሬ  
ማህበር   ነዋሪ  አባላቶቻቸው  ይሳተፋሉ።  እነዚህ  
ሴቶች  ፌዴሬሽኑ  ከኢትዮጵያ  ሴቶች  ፌዴሬሽን  ጋር  
በጋራ  በተሳተፈበት  በባለፈው  ሀገራዊ  ምርጫም  
በምርጫው  በተመራጭነት  በመወዳደር  እንዲሁም  
በመራጭነትና  ምርጫውን   በመታዘብም  ተሳትፈዋል። 
ይሄም  ከምርጫ  ጋር  ተያይዘው  ሊመጡ  የሚችሉ  
የፀጥታ  ችግሮችን  መከላከል እንዳስቻላቸው ይናገራሉ። 
የአመራርነት ብቃታቸው  የተሻለ እንዲሆንም ይሰራል 
ይላሉ።  

‹‹እኔ ለዚህ  ቦታ  የምከፍለው  ዋጋ  ለሀገር  ሰላም  
ትልቅ  ውጤት  አለው››  በሚል  እሳቤ  አንዳንድ 
ውዝግብ  የተፈጠረባቸው  ቦታዎች  ላይ እና  ኮረጆ  
እስኪጫንና  ውዝግቡ  መፍትሄ  እስኪያገኝ   እዛው  
ምርጫው   በሚካሄድበት  ሥፍራ  ለሁለት  ቀናት  ያደሩ 
ሴቶች እንደነበሩ የሚያወሱት ፕሬዚዳንቷ፤ ይህ ደግሞ  
ጉሊት  ወጥታ  ሽንኩርት  ቸርችራ፤ ዳቦ  ነግዳ  ዕለታዊ  
ኑሮዋን  የምትመራው   ሴት  ከሰላም  ተጠቃሚ  ነኝ  
ማለቷን  ይመሰክራል።  በዚህ  ሁኔታ  ሰርታ  መኖር  

የምትችለው  ሰላም  ካለ  የመሆኑ ግንዛቤዋ  መስፋቱንም 
ያመላክታል ይላሉ።

 ፌዴሬሽኑ  እያንዳንዷ ሴት  ላይ ‹‹ እኔ  ለሰላም  ዘብ  
መቆም  አለብኝ›› የሚል እሳቤ  እንዲያይ  አድርጓል። 
ከዚህም  ባሻገር   ሴቶች  በሰላም ጉዳይ  ያለን  መረዳት  
እዚህ  ድረስ የሰፋው  የማንንም  በጀት  ሳንጠይቅ  
በራሳችን  ተነሳሽነት  ለወገን  ደራሽ  ወገን  ነው  በሚል 
መሥራታችን ነው። ለዚህም ማሳያው ‹‹አማራና  አፋር 
ላይ ወልዳ የራባት  እናት  ወገናችን  ናት  በሚል  ድጋፍ 
ልናደርግላት  ይገባል››  ብለን  ነው  ከአንድ  ሁለቴ  
ሕወሓት  በከፈተው ጦርነት  የተጎዱና  የተፈናቀሉ  
ወገኖችን  ለመደገፍ  የተንቀሳቀስነው  ሲሉም  ክልሎች 
ድረስ እንዴት ወርደው እንደሰሩ የሚያነሱት። 

በድጋፋቸው  ግንባር  ቀደም ሴቶቹ  በየቤቱና   
ባለሀብቱ  በሚገኝበት  እየዞሩ ገንዘብ፤ ዱቄት፤ የተለያዩ  
አልባሳትና  ቁሳቁሶችን በመሰብሰባቸው የተከወነ ነው። 
ከሰበሰቧቸው  መካከል   ዳይፐር ፤ሞዴስና  የህፃናት  
ልብሶችም ይገኙበታል። እነዚህኑ  ሦስት  ሚሊዮን  ብር  
ግምት  ያላቸው  ንብረቶችን  እስፍራው ድረስ  በመሄድም 
አድርሰዋል።  አሁን  ላይም  ፌዴሬሽኑ   በተለይ  በጦርነቱ  
በከፍተኛ  ሁኔታ የተጎዱትን  በአማራ ክልል  ዋግ  ህምራ  
ዞን  ሰቆጣ  አካባቢ  ያሉ  የሕብረተሰብ  ክፍሎች  
ለማገዝ ከየፋብሪካዎችና  ከተለያዩ  ባለሀብቶች   የተለያዩ  
ምግቦች፤ ለአዋቂ፤ ለህፃናትና ለሁሉም  የሕብረተሰብ  
ክፍሎች  የሚሆኑ  አልባሳት  እንዳሰባሰበ ይናገራሉ። 

በድጋፉ  ዘጠኝ  ቀበሌዎችን   የአቀፈው   ከተማ  
አስተዳደርና  በአራት  ክላስተር  የተደራጀው  የ38  
ገጠር  ቀበሌ  ነዋሪ   የሕብረተሰብ   ክፍሎች  ንቁ  
ተሳትፎ   ያደረጉበት እንደሆነ የሚገልጹት ፕሬዚዳንቷ፤  
የተሰበሰበው ድጋፍ ከሁለት  ሚሊዮን  ብር  በላይ  
የሚገመት ነው። ነገር ግን  ወደ  ሰቆጣ  በመዝለቅ  
ሊሰጡ  ባሉበት  ወቅት  ሕ.ወ.ሓ.ት  ለሦስተኛ  ጊዜ  
በክልሉ  ጦርነት ከፈተ። ስለዚህም ንብረቱ  በመጋዘን   
ውስጥ በማስቀመጥ የተወሰነ መረጋጋት እስኪፈጠር  
እየተጠባበቁ እንደሚገኙ ያነሳሉ። እንደ ፌደሬሽን 
በቅርቡ ድጋፉን ለማድረግ እንቅስቃሴዎች እየተደረጉ 
መሆናቸውን ያብራራሉ።  

‹‹ድሬዳዋ ላይ ትልቅ  የመከላከያ  ሆስፒታል  አለ›› 
የሚሉት  ፕሬዚዳንቷ፤  በዚህ ሆስፒታል   እጃቸውን  
ከማጣት  ጀምሮ  ጡታቸው  የተቆረጠ ፤እግራቸው  
የተጎዳና  የተለያየ  የአካል  ጉዳት  የደረሰባቸው  
በፌዴሬሽኑ  ተጎብኝተዋል። ቅቤ  በመቀባት  መርሐ  
ግብር   በማሳተፍም  ፀጉራቸውን   ቅቤ  የመቀባት  ዕድልም  
አግኝተዋል። ሳሙናና የፀጉር  ቅባቶች  ተሰጥቷቸዋል። 
እጃችንም  ሆነ  ጡታችንና  እግራችን  የተቆረጠው  
ለሀገራች  ነው  የሚል   ስሜት  እንዲፈጠርባቸውና 
እንዲጽናኑ አስችሏቸዋል።

አዲስ ዓመት ሲመጣ ቤተሰቦቻቸውን 
ስለሚያስታውሱ፤ በጦርነቱ  መጎዳታቸውም ትዝ  
ስለሚላቸው መጥፎውን  የጦርነት  ስሜትና ትውስታ  
የሚቀይርላቸው የዘመን መለወጫ መርሐ  ግብር  
ያስፈልጋቸዋል ያሉን ወይዘሮ ይፍቱ፤ በእነርሱ በኩል 
ይህ ተግባር ባለፈው ዓመት ተከናውኗል። ለመርሐ  
ግብሩ  ባለሀብቶች   የሰጡትን  10 ፍየሎች በመጠቀምና  
ዳቦ በማስጋገር  ባንድ  በማቆም  ጭምር  ትልቅ  
የእራት  ግብዣ  አዘጋጅተው በዓሉን  እንዲያከብሩም  
አድርገዋል። 

በፌዴሬሽኑ  አነሳሽነት ከከንቲባው  ጀምሮ   የተለያዩ   
ባለሀብቶች  በምሳና  እራት  ግብዣም  ሆነ  በተለያየ  
መንገድ  በሆሲፒታሉ  ለነበሩት ተጎጂዎች  አጋርነታቸውን  
ያሳዩበት፤ ያፅናኑበት ጦርነቱ  ከፈጠረባቸው  አስፈሪ 
ትውስታ  ውስጥ  እንዲወጡ  ያደረጉበት ሁኔታም 
እንደነበር።  አሁንም ይህ ተግባር የሚቀጥል ይሆናልም 
ብለውናል። 

እንደ ወይዘሮ ይፍቱ ገለጻ፤ ባለፈው ዓመት ተጎጂዎቹ 
በየፊናቸው  ወደ ፊትም  ለሀገራችን  የበለጠ  መስዋእት  
እንድንሆን   አነሳስቶናል  እስከሚሉ ደርሰዋል።  
ታክመው  ከሄዱ  በኋላም   የቤተሰብ  ያህል  ቅርበት 
የፈጠረ  ግንኙነትን  ማጠናከር  ተችሏል። ስለሆነም 
2015ዓ.ም ይህ ነገር እንዲደገም ይደረጋል። ምክንያቱም 
ቤተሰባዊነት ከሁሉም ይበልጣል። ለሰላም መረጋገጥ 
ደግሞ ሚናው ቀላል አይደለም። ስለሆነም በአዲስ ዓመት 
አዲስ ተስፋን ለመፍጠር ይሰራል።  እኛም  የሴቶች  
ልምድ  ይስፋ  ወገንም በየትኛውም  ሁኔታ  በወገን  
ይደገፍ  በማለት  ጽሑፋችንን  አሳረግን። 

የድሬዳዋ   ሴቶች   ፌዴሬሽን  ፕሬዚዳንት  ወይዘሮ  ይፍቱ  አባስ 

  አርዓያ የሆኑት የድሬ  ሴቶች 

ማረፊያ

ዓለም አቀፍ

አዲስ ዘመን ድሮ

ኃይለማርያም ወንድሙ

አዲሱን 2015 ዓ.ም ከጀመርን ቀናቶች ተቆጥረዋል። በየዘመናቱ በተለይም አሁን ካለንበት ተመሳሳይ 
ወቅት ጋር ግማሽ ምዕተ ዓመት ወደ ኋላ ተመልሰን የነበሩ ኩነቶችን በየሳምንቱ የሚያስታውሰን የአዲስ 
ዘመን ድሮ አምዳችን የቆዩ ዘገባዎችን ይዞ ቀርባል። በ1962 ዓ.ም መስከረም ወር  ላይ ታትመው ለንባብ 
ከበቁ የአዲስ ዘመን ጋዜጦች አስደናቂ የሆኑ ዘገባዎችን በዛሬው አምዳችን መርጠን አቅርበናል። እነዚህ 
ቆየት ያሉ የጋዜጣው ዘገባዎች ዛሬ ላይ ሆነን ስናነባቸው የሚያስደምሙ ናቸው። ከነዚህ መካከል፤ ዝንጀሮ 
ሰው በላ የሚለው ዜና ይገኝበታል። ሣር፣ ቅጠላ ቅጠል እና ፍራፍሬ የሚበላው ዝንጀሮው ምን አጥቶ ነው? 
ሰው ጋር የሚደርሰው የሚያስብል ክስተት ነው። ቀደም ብሎ ወደ 30 የሚደርሱ በጎችና ፍየሎችን በልቶ 
የነበረው ዝንጀሮ ነው፤ አደጋው ሲያድግ ሰው ወደ  መብላት የተሸጋገረው።ይህም ሰዎች ተገቢውን ጥንቃቄ 
ያለማድረጋቸው ውጤት መሆኑን ዘገባው ይነግረናል። የአንበሳ አውቶቡሶች ማኅበር ተጨማሪ አውቶቡሶችን 
ለማስመጣት ማቀዱን መዘገቡም ባለፈው ሳምንት ወደ ሸገር ከገቡት አዳዲስ አንበሳ አውቶቡሶች ጋር 
የሚመሳሰል በመሆኑ መርጠነዋል።ሌሎች ዘገባዎችንም አካተን እንድታነቧቸው እነሆ ብለናል።

ዝንጀሮ ሰው በላ
ጅማ (ኢ ዜአ)፡- በከፋ ጠቅላይ ግዛት በሊሙ ኮሣ 

ወረዳ ግዛት በርቄ በተባለው ቀበሌ አንድ ዝንጀሮ የ፪ 
ዓመት ዕድሜ ያለው ወንድ ልጅ መብላቱ ተነገረ።

ዝንጀሮው ሕፃኑን ልጅ ከበላ በኋላ በተጨማሪ 
አንዲት የ፫ ዓመት ዕድሜ ያላት ልጅ ለመብላት ሲሞክር 
ሰው ደርሶ አድኗታል።ሆኖም ልጅቷን ለመብላት መሬት 
ጥሎ በመቦጫጨቅ የመቁሰል አደጋ ያደረሰባት መሆኑ 
ከቀበሌው መልከኛ ተገልጧል ሲል የወረዳው ግዛት ጸሐፊ 
አቶ ለማ አዱኛ ገለጡ።

ዝንጀሮው አንዱን ልጅ በልቶ ሌላዋን ልጅ ያቆሰለው 
ልጆቹ በቤታቸው አቅራቢያ ሲጫወቱ አግኝቷቸው 
መሆኑን ዋና ጸሐፊው በተጨማሪ አረጋግጠዋል።

ይኸው ዝንጀሮ ልጆቹን ከመብላቱ በፊት ፤ከ፴ ያላነሱ 
በጐችና ፍየሎች በልቶ ወደ ጫካ እየተሸሸገ የኖረ መሆኑ 
ታውቋል።   

(መስከረም 1 ቀን 1962 ዓ.ም ከወጣው አዲስ  

ዘመን ጋዜጣ)

የአንበሳ ኦቶቢስ ማኅበር አዳዲስ 
ኦቶቢሶችን ሊያስመጣ ነው

ከሺፈራው መንገሻ

በኢትዮጵያ የተሽከርካሪ መኪናዎች አገልግሎት 
አክሲዮን ማኅበር ግምታቸው ፰፻፹ ሺህ ብር የሆነ ፲፩ 
አውቶቡሶች ከኢጣልያና ከጀርመን አገር እንደሚያስመጣ 
የማኅበሩ ዋና ሥራ አስኪያጅ አቶ አብርሃም ወርቅነህ 
ገለጡ። 

የተሽከርካሪ መኪናዎች አገልግሎት አክሲዮን ማኅበር 
በጠቅላላው ፩፻፷፩ አውቶቡሶች አሉት ።ከእነዚህም 
፩፻፴ የሚሆኑት ለከተማ ሕዝብ አገልግሎት ሲቀርቡ 
፴፩ዱ ለጠቅላይ ግዛት የተመደቡ ናቸው።

በ ፲፱፻፷፩ ዓ.ም በአዲስ አበባ ከተማ ውስጥ በየቀኑ 
፩፻፮ አውቶቡሶች ፯፻፴ ሺህ መንገደኞችን አመላልሰዋል።

የተሽከርካሪ መኪናዎች አገልግሎት አክሲዮን ማኅበር 
የተቋቋመው በ፩፻፺ ማኅበርተኞች ነው። ከነዚህም ውስጥ 
አንድ አራተኛው አክሲዮን በቀዳማዊ ኃይለሥላሴ በጐ 
አድራጎት ሥር የቅዱስ ጳውሎስ ሆስፒታል ሲሆን፤ ፩፴፭ 
አክሲዮን በኢትዮጵያውያን ፤ ፲፪ በውጭ አገር ዜጎች 
የተያዘ ነው።

ማኅበሩ ወደፊት ስላለው ዕቅድ ሥራ አስኪያጁ 
ሲገልጡ፤ ፩ኛ / በየመንገዱ ዳር በሚገኙት መሣፈሪያዎች 
መጠለያዎችን ለመሥራት፤ ፪ኛ/ማዘጋጃ ቤት 
የሚሠራውን መንገድ ድርጅቱ እየተከተለ አዳዲስ 
መኪናዎችን ለማቅረብ፤ ፫ኛ/ መንገደኛ በሚበዛባቸው 
መስመሮችና ከሥራ በመውጪያና በመግቢያ 
ሰዓቶች ላይ የአውቶቡሶችን ኃይል ለመጨመር፤፬ኛ/ 
የተሳፋሪውን ምቾት ለመጠበቅ የጽዳትና የጥበብ ሁኔታ 
የሚያስከትሉትን ጭነቶችም በማስቀረት ለማገልገል 
ከመታቀዱም በላይ እስከ የካቲት ወር መጨረሸ ድረስ ፲ 
የፊያት አውቶቡሶችና ፩ ልዩ ማርቸዲስ በጠቅላላው ፲፩ 
አውቶቡሶችን አስመጥተን የነበረው ችግር ለማስወገድ 
ነው ብለዋል። 

             (መስከረም 13 ቀን 19 62 ዓ.ም 

ከታተመው አዲስ ዘመን ጋዜጣ)

በጊቱ ፫ እግር ያላት ግልገል ወለደች
ጎሬ(ኢ.ዜ.አ.)፡- በቡኖ በደሌ አውራጃ ግዛት በጮራ 

ወረዳ በሐሌሌ ምክትል ወረዳ ግዛት ልዩ ስሙ ሃኖ 
በተባለው ቀበሌ ንብረትነትዋ የአቶ ፈረጃ ሻጣሰው የሆነች 
አንዲት በግ ፫ እግር ያላት ግለገል ወለደች።

ይህችው የበግ ግልገል የተወለደችው ፤ባለፈው 
ነሐሴ ወር ፷፩ ዓ.ም ነው። ግልገሏ ከፊት 2 እግሮች 

ሲኖራት፤ከኋላ  በኩል ደግሞ አንድ እግር ብቻ ያላት 
መሆኑ ታውቋል።

ይህችው ከተወለደች ከ፲፭ ቀን በላይ የሆናት ግልገል 
፤ተራ በተራ ለመራመድ ባትችልም፤በዝላይ መራመድ 
መቻሏንና እስካሁንም በህይወት መኖሯን  አቶ አብዲሳ 
ደኑ የቡኖ በደሌ አውራጃ ግዛት ጸሐፊ ገለጡ።

(መስከረም 4 ቀን 1962 ከታተመው አዲስ ዘመን 

ጋዜጣ)

17,000 ጥቁር አሜሪካውያን 
”የአፍሪካ ሬፑብሊክ‘ የተባለ ግዛት 
በአሜሪካ ውስጥ ይሰጠን ይላሉ
ከዱትሮይት፤ (ኤ ኤፍ ፒ)፡-ባለፈው በፈረንጆቹ 

ዓመት የተቋቋመው ‹‹አዲሱ የአፍሪካ ሬፑብሊክ››አሥራ 
ሰባት ሺህ ጥቁር አሜሪካውያን አባሎች፤ የአሜሪካ 
ዜግነታቸውን ሽረው በዩናይትድ ስቴትስ ደቡብ 
ጠረፍ በኩል አንድ አዲስ የጥቁር ሕዝብ መንግሥት 
እንዲቋቋምላቸው ጠይቀዋል።

የአዲሱ ጥቁር መንግሥት አባት አሜሪካ በጥቁሮች 
ላይ ለፈጸመችው ለባርነትና ለዘር ልዩነት ጭቆና በደል 
400ሚሊየን ዶላር ካሣ እንድትከፍል መንግሥቱን 
መጠየቃቸው ተረጋግጧል።

የአዲሱ ሬፑብሊክ ምክትል ፕሬዚዳንት በሰው እጅ 
የተገደሉት የጥቁር እስላሞች መሪ የማልኮልም ኤክስ 
ሚስት ሚስስ ቤቲይ ሻባዝ ሲሆኑ ፤የመከላከያ ሚኒስትሩ 
ራፓ ብራውን ፤የባህል ሚኒስትር ደራሲው ሌሮይጆንስ 
መሆናቸው በዜናው ተገልጧል።   

                              (መስከረም 4 ቀን 19 62 

ዓ.ም ከታተመው አዲስ ዘመን)

የልጅነት ልምሻ (ፖሊዮ) ምልክቶች በመታየታቸው 
የኒው ዮርክ ገዥ የአስቸኳይ ጊዜ አዋጅ በግዛቲቱ 
አውጀዋል። የጤና ባለሙያዎች ከፍሳሽ በወሰዱት 
ናሙና የፖሊዮ ቫይረስ በኒው ዮርክና አጎራባች 
አካባቢዎች መኖሩ ተረጋግጧል። ፖሊዮ ቫይረስ 
በኒው ዮርክ ሲገኝ በ10 ዓመት ይህ የመጀመሪያው 
ነው።የልጅነት ልምሻን የሚያመጣው የፖሊዮ ቫይረስ 
ከአሜሪካ ምድር ጨርሶ ጠፍቶ ነበር። 

ይህም የሆነው ከ1950ዎቹ አጋማሽ ጀምሮ 
ሰፊ የክትባት ዘመቻ መደረጉን ተከትሎ ነው እንደ 
አውሮፓዊያኑ አቆጣጠር በ1979 አሜሪካ ሙሉ 
በሙሉ ከፖሊዮ ነጻ መሆኗን አውጃ ነበር። የኒው ዮርክ 
ባለሥልጣናት እንደሚሉት የክትባት ምጣኔ በአንዳንድ 
አካባቢዎች ዝቅተኛ ሆኖ ነበር። አርብ የታወጀው 
የአስቸኳይ ጊዜ አዋጅም ይህን የክትባት ምጣኔ ከፍ 
ለማድረግ ያለመ ነው።

የልጅነት ልምሻ ወይም ፖሊዮ ፈውስ የለውም፤ 
ብቸኛው መከላከያ ክትባት መውሰድ ነው። በአመዛኙ 
ሕጻናትን የሚያጠቃው የልጅነት ልምሻ የጡንቻ 

መዳከምን ያስከትላል፤ ይህ እየከፋ ሲሄድ አካል 
ጉዳተኛ ያደርጋል፤ ብሎም ለሞት ይዳርጋል።የኒው 
ዮርክ ባለሥልጣናት አሁን የክትባት ምጣኔን ካለበት 
ወደ 90 ከመቶ ለማድረስ አስቸኳይ ጊዜ ማወጅ 
እንዳስፈለገ ተናግረዋል።

በሰሜን ኒው ዮርክ በሮክላንድ አካባቢ አንድ 
ፖሊዮ ያልተከተበ ግለሰብ ላይ ተህዋሲው መገኘቱን 
ተከትሎ በተደረገ ፍተሻ ኦሬንጅ እና ሌሎች ሦስት 
አካባቢዎች በሚገኙ ፍሳሾች ተህዋሲው ተገኝቷል። 
የኒው ዮርክ ገዥ ካቲ አርብ ዕለት ባወጁት የአስቸኳይ 
ጊዜ አዋጅ የጤና ባለሙያዎች በየአካባቢው በስፋት 
እንዲቀሳቀሱ እና የክትባት ዘመቻ እንዲጠናከር 
የሚያስችል ይሆናል።

ኒው ዮርክ በቅርብ ጊዜ በጤና ጉዳይ አስቸኳይ 
ጊዜ አዋጅ ስታውጅ ለሦስተኛ ጊዜ መሆኑ ነው። ከዚህ 
ቀደም በኮሮና ቫይረስ መዛመትና በዝንጀሮ ፈንጣጣ 
ምክንያት ተመሳሳይ አዋጅ ማወጇ ይታወሳል። 
በአሜሪካ 93 ከመቶ የሚሆኑ ጨቅላዎች የፖሊዮ 
ክትባት መውሰዳቸውን ቢቢሲ ዘግቧል።

በኒው ዮርክ በፖሊዮ ምክንያት 
የአስቸኳይ ጊዜ አዋጅ ታወጀ

በቱኒዚያ የባሕር ጠረፍ አካባቢ በደረሰ የጀልባ 
መስጠም አደጋ ቢያንስ 11 ሰዎች መሞታቸው የተሰማ 
ሲሆን ሌሎች 12 ሰዎች እስካሁን ድረስ ደብዛቸው 
አልተገኘም።የአገሪቱ የባህር ጠረፍ ጠባቂዎች 37 
ስደተኞችን አሳፍራ ወደ ጣሊያን ስትጓዝ የነበረች 
ጀልባ መስጠሟን ተከትሎ 14 ሰዎችን ባለፈው ሳምንት 
ማክሰኞ ማዳን ችለዋል።

ከቀናት በኋላ ቅዳሜ ምሽት አምስት አስከሬኖች 
መገኘታቸውን የቱኒዚያ የዜና ወኪል የዘገበ ሲሆን 
ይህም የሟቾች ቁጥርን ወደ 11 ከፍ አድርጓል። 
በተያዘው የአውሮፓዊያኑ ዓመት ከ1 ሺህ በላይ 
ስደተኞች ሜዲትራኒያን ባሕርን ለማቋረጥ ሲሞክሩ 
ሕይወታቸው አልፏል ሲል የተባበሩት መንግሥታት 
ድርጅት ይፋ አድርጓል።

ሕይወታቸው አልፏል ወይም ጠፍተዋል ተብለው 
ከሚታመኑት ከ1,033 ስደተኞች መካከል 960 ያህሉ 
በባሕር ውስጥ እየሰጠሙ መሞታቸውን ተመድ 
የዓለም አቀፉ የስደተኞች ድርጅት አሃዝ ያሳያል። 

በቱኒዚያ የሰጠመችው ጀልባ ስፋክስ ከተሰኘው 
አካባቢ ተነስታ 64 ኪሎ ሜትር ያህል ከተጓዘች 
በኋላ ቼባ ተብሎ በሚታወው የባሕር ዳርቻ ውስጥ 
ሰጠመች።

ይህ አካባቢ ወደ አውሮፓ ለመጓዝ ተስፋ 
የሚያደርጉ ስደተኞች የሜዲትራኒያን ባሕርን 
ለማቋረጥ የሚመርጡበት ዋና መነሻ ቦታ ሆኗል። 
የባሕር ዳርቻው የጣሊያን ደሴት ለሆነችው ላምፔዱሳ 
ቅርብ ሲሆን የሲሲሊ ደሴትም አዋሳኙ ነው። 
በአብዛኛው ከሰሜን አፍሪካ ወደ አውሮፓ ለመድረስ 
ለሚሞክሩ ሰዎች መዳረሻ ነው።

እንደ የአውሮፓ ሕብረት የድንበር ኤጀንሲ መረጃ 
ከሆነ በዚህ ዓመት ከጥር እስከ ነሐሴ ባለው ጊዜ 
መካከል የመካከለኛው ሜዲትራኒያን ባሕርን መንገድ 
በመጠቀም 52 ሺህ ሰዎች “በሕገ-ወጥ መንገድ ወደ 
አውሮፓ ገብተዋል።”ስደተኞቹ በዋናነት ከቱኒዚያ፣ 
ግብፅ እና ባንግላዲሽ የተነሱ እንደሆኑም መረጃውን 
ጠቅሶ ቢቢሲ ዘግቧል።

ስደተኞችን ጭና ወደ ጣሊያን ስታመራ 
የነበረች ጀልባ ሰጥማ 11 ሰዎች ሞቱ



ከኢትዮጵያ ኅብረት ሥራ ኮሚሽን ጋር በመተባበር 
በየሳምንቱ የሚታተም

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

የማህበራዊ ኢኮኖሚና ዘላቂ ልማት ቁርኝት- ከሩቅ ጉርብትና ወደ አንድ ጎጆ መጋራት

አጼዎቹና ፈረሰኞቹ አዲሱን ዓመት በድል ጀምረዋል

በአለምነህ ቸርነት

ማህበራዊ ኢኮኖሚ( social economy) በኢኮኖሚ 
እንቅስቃሴያቸው ማህበራዊ ዓላማን ባነገቡ እንደ 
ኀብረት ሥራ ማህበራት ያሉ ማህበራዊ ተቋማት( social 
enterprises) የተመሰረተ ነው። ማህበራዊ ተቋማት 
ለማህበራዊ ወይም ለአካባቢ ደህንነት ተልዕኮዎች 
በቁርጠኝነት የሚሰሩ እንደመሆናቸው መጠን ከዘላቂ 
ልማት(sustainable development) ራዕይ ጋር 
በቀጥታ የተሳሰሩ ናቸው።በዚህም መሰረት  ዘላቂ ልማት 
ለማህበራዊ ተቋማት ተቀዳሚ ግብ ሆኖ ያገለግላል።

 በዘላቂ ልማትና በማህበራዊ ኢኮኖሚ መስኮች 
እያደገ በመጣው ፍላጎት ምክንያት በመስኮቹ በርካታ 
ጥናቶች ሊከናወኑ ከመቻላቸው ባለፈ ከፍተኛ ቁጥር 
ያላቸው ህትመቶች መውጣት ችለዋል። እ.አ.አ ከ1996 
እስከ 2015 ባለው ጊዜ ውስጥ በሶሻል ኢኮኖሚ ጽንሰ 
ሀሳብ የተደረጉ ጥናቶች  ከስድስት ሺ 222 ወደ 53 ሺ 265 
ያደገ ሲሆን በዘላቂ ልማት ዘርፍ እንደዚሁ በተጠቀሰው 
ጊዜ መካከል አምስት እጥፍ ጭማሪ በማሳየት ወደ 
79 ሺ 864 ጥናቶች ተደርገዋል። የሶሻል ኢኮኖሚ/
ኢንተርፕራይዝ እና የዘላቂ ልማት መስኮች ግንኙነትን 
አስመልክተው የወጡ ህትመቶች ደግሞ እ.አ.አ ከ1996 
እስከ 2015 ባለው ጊዜ ከስድስት በመቶ ወደ 17 በመቶ 
እድገት አሳይቷል። ይሄም በሁለቱ መስኮች መካከል 
ያለው ግንኙነት እያደገ መምጣቱን አመላካች ነው።

በአንድ በኩል ወደ ዘላቂ ልማት የሚደረገው 
ሽግግር የማህበራዊ ኢኮኖሚ ዓላማዎችን ተደራሽነት 
የሚያሳድግና የማህበራዊ ተቋማት ተግባራትን  
በማቀናጀት ወደ ረጅም ጊዜ የማህበራዊ ፕሮጀክት 
የሚያሻግር ሲሆን በሌላ በኩል ደግሞ የማህበራዊ 

ተቋማት የኢኮኖሚ፣ ማህበራዊና አካባቢያዊ የቅንጅት 
እንቅስቃሴ በተጨባጭ መፍትሄዎች ዘላቂ ልማትን 
ለማሳደግ የሚያስችል ነው።

ማህበራዊ ተቋማትና ማህበራዊ ኢኮኖሚ በጥቅሉ 
ወደ ዘላቂ ልማት ለሚደረገው ሽግግር በተለያየ መንገድ 
አስተዋጽኦ ያደርጋሉ። በቅድሚያ ማህበራዊ ኢኮኖሚ 
የዘላቂ ልማት ግቦችና ትልሞችን ለማሳካት ግልጽ የሆነ 
አስተዋጽኦ ያበረክታል። ምክንያቱም በማህበራዊ 
ተቋማት ውስጥ መሰረታዊ የሆነው የማህበራዊ 
ተልዕኮ በአብዛኛው በዘላቂ ልማት ራዕይ መሰረታዊ 
ከሆኑት የማህበራዊ ፈተናዎች ጋር የተሳሰሩ ናቸው። 
በተጨማሪም የማህበራዊ ኢኮኖሚ ተቋማት በታችኛው 
የማህበረሰብ እርከን ደረጃ በአካባቢ ማህበረሰብ ፍላጎት 
መሰረት አዳዲስ ግኝቶች ለማህበራዊ ወይም ለአካባቢያዊ 
ችግሮች መፍትሄ እንዲሆኑ ተደራሽ በማድረግ ለዘላቂ 
ልማት የራሱን አስተዋጽኦ ያደርጋሉ። ለምሳሌ ታዳሽ 
ሀይል የሚያመርቱ እና/ወይም የሚያቀርቡ ኀብረት ሥራ 
ማህበራት አካባቢያዊ መፍትሄ በማመንጨት ዜጋንና 
ማህበረሰብን ያሳተፈ የሀይል አቅርቦት ሽግግር እንዲፈጠር 
ያደርጋሉ። በተመሳሳይ መልኩ የኀብረት ሥራ ማህበራት 
የፈጠራ ፕሮጀክቶች በዘላቂ የምግብ አቅርቦት በተለይም 
በአጭር የእሴት ሰንሰለት እና እንደ መልሶ መጠቀም ባሉ 
ከአካባቢ ጋር በተያያዙ ዘርፎች ውጤታማ ስራ ይሰራሉ። 
ይሄም ማለት በማህበራዊ ትኩረት ውስጥ አካባቢያዊ 
ጉዳዮችን ማካተት እንደሚቻል ማሳያ ነው። 

የተቀናጀ ስራ በሚሰሩ ማህበራዊ ተቋማት በቤቶች 
ልማት ወይም በጓሮ አትክልት ልማት ተግባራታቸው ስነ 
ምህዳርን በመጠበቅ ወይም ኦርጋኒክ/ተፈጥሯዊ ምርት 
በማምረት የአካባቢያዊ ጉዳይን ከግምት የሚያስገቡበት 
ሁኔታ እየጨመረ የመጣበት ሁኔታ አለ። በፌየር 

ትሬድ( fair trade) አምራቾች ተገቢ ዋጋ እንዲያገኙና 
የተመቻቸ የስራ ሁኔታ እንዲኖራቸው የሚሰጠው 
ትኩረት በምክንያታዊነት ወደ ምርት ሂደትም ተሻግሮ 
ምርቶቻቸው ለስነምህዳርና ለሰዎች ተስማሚነት 
ያላቸው ስለመሆኑ በትኩረት ይሰራል። እንዲሁም 
ቁጥራቸው የላቀ የአነስተኛ የገንዘብ ብድር ተቋማት 
በአነስተኛ የስራ ፈጣሪዎች የተነደፉ ለአካባቢ ተስማሚ 
የሆኑ ፕሮጀክቶችን ለመደገፍ የአረንጓዴ ልማት የብድር 
አቅርቦት በመስጠት ይሰራሉ። 

በሁለተኛ ደረጃ የማህበራዊ ኢኮኖሚ ተቋማዊ 
አደረጃጀት በአብዛኛው ዘላቂ የቢዝነስ ቅርጽ እንዲኖረው 
ተደርጎ የሚመሰረት በመሆኑ በታችኛው የማህበረሰብ 
እርከን ዘላቂ ልማት ለማምጣትና በርካታ ባለድርሻ 
አካላትን ለማካተት አስቻይ ሁኔታ አለው።በተለይም 
እንደ ኀብረት ሥራ ማህበራትና ማህበረሰብ ተኮር በሁኑ 
ሌሎች ድርጅቶች አወቃቀራቸው ዲሞክራሲያዊና 
አሳታፊ በመሆኑ ለባለድርሻ አካላት አቅም በመፍጠር 
ማህበራዊ ፍትህና ማህበራዊ ለውጥ ለማምጣት፣ለአባላት 
ደህንነትና ለማህበራዊ ካፒታል መጎልበት ምቹ ሁኔታ 
የሚፈጥሩ ናቸው።እንዲሁም በአብዛኛው ማህበራዊ 
ተቋማት ውስጥ ያለው አሳታፊና የጋራ ውሳኔ ሰጪነት 
አሰራር የጋራ ሀብትን በተሳካና በዘላቂ መንገድ 
ለማስተዳደር የሚያስችላቸው ነው።  

በሶስተኛ ደረጃ ዘላቂ ልማት በኢኮኖሚያዊ ዘላቂ 
ፕሮጀክት አውድ ውስጥ ማህበራዊና አካባቢያዊ ግቦችን 
ለማሳካት ጥረት የሚያደርግ ነው። በዚህም መሰረት 
ማህበራዊ ተቋማት ባላቸው የዘርፈ ብዙ ዓላማና 
የባለድርሻ አወቃቀር የተነሳ እነዚህን ሶስት ዓላማዎች 
ለማስተሳሰር በተለየ ሁኔታ በሚገባ የተደራጁ ሆነው 
ይገኛሉ።ስለሆነም ማህበራዊ ተቋማት በፋይናንሳዊ 

ዘለቄታዊነት ውስንነት ውስጥ ሆነው ማህበራዊ ወይም 
አካባቢያዊ ዓላማዎችን ለማሳካት አዳዲስ መዋቅሮችን 
በመፍጠር ለዘላቂ ልማት ሽግግር ተሳትፎ የማድረግ 
አቅም ላላቸው በሌሎች የኢኮኖሚ ተዋናያኖች ዘንድ 
ተነሳሽነት መፍጠር የሚያስችል ዘላቂ የቢዝነስ ሞዴል 
ቀርጸው መተግበር ችለዋል።  

በአራተኛ ደረጃ በዘላቂ ልማት ውስጥ ሚናው 
እየጨመረ ያለው የማህበራዊ ኢኮኖሚ ዘርፍ ለረጅም 
ጊዜ ተዘንግተው የነበሩ በአካባቢያዊ ችግሮች ውስጥ 
የሚንጸባረቁ ማህበራዊ ጉዳዮች ላይ ትኩረት በመስጠት 
ረገድ አስተዋጽኦ ያደርጋል። ለምሳሌ ከአባካኝ የሀይል 
አጠቃቀም ባህርይ በስተጀርባ ያለው መሰረታዊ መነሻና 
ማህበራዊ ምክንያት ባልታወቀበት ሁኔታ የዓለም 
አቀፍ የሀይል አጠቃቀምን ለመቀነስ የማይታሰብ ነው። 
በተጨማሪም የአብዛኞቹ አካባቢያዊ ችግሮች ምንጭ 
ማህበራዊና ፖለቲካዊ ጉዳዮች ናቸው። ስለሆነም 
የአካባቢ ጉዳዮችን በአስፈላጊ የማህበራዊ አውድ ውስጥ 
ተደራሽ ለማድረግ እንደ ኀብረት ሥራ ማህበራት ያሉ 
ተቋማዊ አደረጃጀቶች የሚኖራቸው ተሳትፎ የጎላ 
ጠቀሜታ አለው። ምክንያቱም ማህበራዊ ተቋማት ትርፍ 
ለማጋበስ የሚሰሩ ባለመሆናቸው የፈጠራ ተግባራትን 
መሬት ላይ ሊያውሉና በማህበራዊና አካባቢያዊ 
ክንዋኔዎች መካከል ያለውን ሚዛናዊነት ማስጠበቅ 
ይችላሉና። እንዲሁም ተልዕኮ እንዳላቸው ድርጅቶች 
ማህበራዊ ተቋማት  የአካባቢያዊ ጉዳዮች ዘለቄታዊነትን 
በተልዕኮዎቻቸውና ሃላፊነቶቻቸው ውስጥ በፈቃደኝነት 
ማካተት ይችላሉ። ይሄን መሰል የአካባቢ ተልዕኮ 
የማስረጽ ተግባር በማህበራዊ ዘርፍ በተሰማሩ ባለሀብቶች 
ወይም በረድኤት ድርጅቶችና በህዝባዊ ድርጅቶች 
በመሳሰሉ ባለድርሻ አካላት የሚበረታታ ነው። 

ቦጋለ አበበ

በአፍሪካ ቻምፒዮንስ ሊግና ኮንፌዴሬሽን ዋንጫ 
የመጀመሪያ ቅድመ ማጣሪያ ጨዋታቸውን በሜዳቸው 
ያከናወኑት ፋሲል ከነማና ቅዱስጊዮርጊስ የአፍሪካ 
መድረክ ጉዟቸውን በድል ጀምረዋል። 

ከአዲስ አመት ዋዜማ አንድ ቀን ቀደም ብሎ 
ባለፈው አርብ በባህርዳር ስቴድየም የኮንፌዴሬሽን 
ዋንጫ የመጀመሪያ ቅድመ ማጣሪያ ጨዋታቸውን 
ያደረጉት አጼዎቹ የቡሩንዲውን ክለብ ቡማሙሩን 3ለ0 
በማሸነፍ ጣፋጭ ድል አስመዝግበዋል። አለምብርሃን 
ይግዛው፣ፍቃዱ አለሙ፣ታፈሰ ሰለሞን አጼዎቹን ለድል 
ያበቁ ግቦችን ከመረብ ያሳረፉ ተጫዋቾች ናቸው።  
ባለ ድሉ አሰልጣኝ ሃይሉ ነጋሽ አጼዎቹ በጨዋታው 
የነበራቸው የበላይነት የጠበቁትና ቡድናቸው ከዚህም 
የተሻለ ውጤት የማስመዝገብ አቅም እንዳለው ለሶከር 
ኢትዮጵያ አስተያየት ሰጥተዋል። 

አፄዎቹ ከቡማሙሩ ጋር ላለባቸው የመልስ ጨዋታ 
በአዲስ አበባ ሲዘጋጁ እንደሚቆዩ ትናንት የወጡ 
መረጃዎች ጠቁመዋል። የመልሱ ጨዋታ የፊታችን 
ዓርብ እንደሚከናወን ይጠበቃል። አጼዎቹ በአዲሱ 
አመት ምክንያት የሁለት ቀን እረፍት ካደረጉ በኋላ 
ወደ አዲስ አበባ ይመጣሉ።ቡሩንዲ የመልሱን ጨዋታ 
ለማስተናገድ በካፍ ፍቃድ የተሰጠው ስታድየም የሌላት 
በመሆኑ ቡማሙሩ ክለብ አጼዎቹን በገለልተኛ ሜዳ 

ለመግጠም ተገደዋል። የመልሱን ጨዋታ የሚካሄደው 
ደግሞ በታንዛኒያ አዛም ኮምፕሌክስ ሜዳ ላይ ሲሆን 
የመጫወቻ ሜዳውም ሰው ሰራሽ መሆኑ ተዘግቧል። 
በዚህም ምክንያት አጼዎቹ ወደ ታንዛኒያ እስከሚያቀኑበት 
ጊዜ ደረስ በአበበ ቢቂላ ስታዲየም ዝግጅታቸውን 
ለማድረግ እንደፈለጉ ታውቋል። አፄዎቹ ይህንን ጨዋታ 
በድምር ውጤት የሚያሸንፉ ከሆነ በቀጣይ የቱኒዚያውን 
ሴፋክሲየንን እንደሚገጥሙ አስቀድሞ የወጣው መርሐ 
ግብር ይጠቁማል።

በተመሳሳይ ከትናንት በስቲያ የአፍሪካ ቻምፒዮንስ 
ሊግ የመጀመሪያ ቅድመ ማጣሪያ ጨዋታቸውን 
በባህርዳር ስቴድየም ያደረጉት ፈረሰኞቹ አዲሱን አመት 

ሲገቡ ቡድናቸው ግብ እንዳያስተናግድ አስበው እንደነበር 
ተናግረዋል። ነገር ግን ባለቀ ሰአት ላይ በትንሽ የመከላከል 
ቅንጅት በሰሩት ስህተት ግብ አስተናግደዋል። ይህም 
በመልሱ ጨዋታ ዋጋ ሊያስከፍላቸው እንደሚችል 
አስተያየት ሰጥተዋል። ይሁን እንጂ ይህን ስጋት ለማስቀረት 
ፈረሰኞቹ ከባህርዳሩ ጨዋታ የተሻለ ነገር ሠርተው 
በድምር ውጤት ለማሸነፍ እንደሚዘጋጁ አስረድተዋል።  
ፈረሰኞቹ የመልስ ጨዋታቸውን የፊታችን  መስከረም 8 
ቀን 2015 ዓ.ም በአል-ሂላል ስታዲየም ያደርጋሉ። ቅዱስ 
ጊዮርጊስ ተጋጣሚውን በደርሶ መልስ ውጤት ካሸነፈም 
በቀጣዩ ዙር ከታንዛንያው ያንግ አፍሪካንስና ከደቡብ 
ሱዳኑ ዛላን ኤፍሲ ሩምቤክ አሸናፊ ጋር ይጫወታል።

በጣፋጭ ድል ጀምረዋል። ፈረሰኞቹ የሱዳኑን ሃያል ክለብ 
አል ሂላልን ቸርነት ጉግሳ በመጀመሪያው የጨዋታ ጊዜ 
ባስቆጠራቸው ሁለት ግቦች 2ለ1 አሸንፈዋል። 

የፈረሰኞቹ አሠልጣኝ ዘሪሁን ሸንገታ “በመጀመሪያው 
አጋማሽ ላይ ጥሩ ነበርን ፤ ሁለተኛው አጋማሽ ላይ ቀላል 
ስህተት ሠርተን ሁለት ለአንድ አሸንፈናል። ከሞላ ጎደል 
በጣም ጥሩ ነው ተጫዋቾቼ የሠሩት።” በማለት ከድላቸው 
በኋላ ለሶከር ኢትዮጵያ አስተያየት ሰጥተዋል።

ፈረሰኞቹ በመጨረሻ ሰአት ግብ ማስተናገዳቸው 
በመልሱ ጨዋታ ጫና ውስጥ እንዳይገቡ ስጋት 
ቢፈጥርም ወደ ቀጣዩ ዙር ለማለፍ ከተጋጣሚያቸው 
የተሻለ እድል አላቸው። አሰልጣኝ ዘሪሁን ወደ ጨዋታው 

ፋሲል ከነማና ቅዱስ ጊዮርጊስ የአፍሪካ መድረክ ተሳትፏቸውን በድል ጀምረዋል፣

